Fundacion para el Estudio del Derecho Histérico y Autonémico de Vasconia

Euskal Herriko Zuzenbide Historiko eta Autonomikoa Aztertzeko Fundazioa

S 1al leeant demn A¢ A 113‘ 0 wmmc u G “=1h 14ie Mgt
1

k'\‘\’tt“\; dote T11¢odar mtu oot ¢ om d¢ mo l“z\ ‘Lvmo. ML

i
Lc.uuf o1 ulnu T IIL‘\ J 5 Juu tmmu T:un jl t“.t a demn lodaanr tmlt' we vk

ul . lxlm' eiLs cciﬂﬁ" ﬂvﬂt’ . . r uu[" ﬂ—; <1 ul \ 1 . w‘oca..lut' 1 m“A nyoe ltwit .
7 M
V rcm 1 rlu' bs‘ uu‘I 14 . \ \ua rm:'\ RP R iRk rdh (s {.\tu\f X b\jl

“\1

o] e e
ACIOMY Uy <1 Aol [.iauut'..umu -1 tl“ iy .\L 011‘ wcmm’lﬂl y LA -

P - enci, DS
"1 t‘I’tﬂ “lf Ll &Y é\L’I‘lﬂ.ﬂlH{ ‘uicino l]-l ‘v umcar b (RS AT _ lﬂm\i’

.1Lu¢r1r Jc Jlo Genit -1 ‘lu‘cr %& JL " ‘L‘u gu’“' ho¢.aur ':' ".“‘!"“""1‘1

Lizarrako eta Donostiako foruak

XABIER IRUJO ETA AMAIA ALVAREZ BERASTEGIREN
EDIZIOA

7

HUMBOLDT SERIEA * ZUZENDARIA: GREGORIO MONREAL ZIA






LIZARRAKO ETA DONOSTIAKO
FORUAK

XABIER IRUJO ETA AMAIA ALVAREZ BERASTEGIREN
EDIZIOA

Humboldt seriea, 7
Zuzendaria: Gregorio Monreal Zia

oo

Fundacion para el Estudio del Derecho Historico y Autonémico de Vasconia

Euskal Herriko Zuzenbide Historiko eta Autonomikoa Aztertzeko Fundazioa

Donostia, 2020



Erredakzio Kontseilua

Gregorio MONREAL ZIA, zuzendaria. Nafarroako Unibertsitate Publikoa/Universidad Piblica de Navarra.
Itziar ALKORTA IDIAKEZ, idazkaria. Euskal Herriko Unibertsitatea/ Universidad del Pais Vasco.
Carmen AGOUES MENDIZABAL. Euskal Herriko Unibertsitatea/ Universidad del Pafs Vasco.
Jean-Baptiste BUSAAL. Université Paris Descartes.

Josep CAPDEFERRO I PLA, Universitat Pompeu Fabra.

Ignacio FERNANDEZ SARASOLA. Universidad de Oviedo.

Gorka GALICIA AIZPURUA, Euskal Herriko Unibertsitatea/ Universidad del Pais Vasco.

Amane GOGORZA. Université de Bordeaux.

Xabier IRUJO. Center for Basque Studies, University of Nevada.

Javier PALAO GIL. Universitat de Valencia.

GOMENDATUTAKO FITXA BIBLIOGRAFIKOA

Lizarrako eta Donostiako foruak / Xabier Irujo eta Amaia Alvarez Berastegiren edizioa — Donostia : Fundacién
Tura Vasconiae = Tura Vasconiae Fundazioa, 2020. - 360 orr. ; 24 cm — (Humboldt; 7).

D.L.: SS-558/2020. — ISBN: 978-84-697-9042-7
1. Foruak. I. Tura Vasconiae Fundazioa II. Titulua III. Seriea

811.361 (091)

© Fundacién Iura Vasconiae. Fundacién para el Estudio del Derecho Histérico y Autonémico de Vasconia /
Tura Vasconiae Fundazioa. Euskal Herriko Zuzenbide Historiko eta Autonomikoa Aztertzeko Fundazioa. Eusko
Jaurlaritzako Justizia, Enplegu eta Gizarte Segurantzako sailburuaren 2003ko azaroaren 20ko Aginduaren bidez
sortua eta Euskal Autonomia Erkidegoko Fundazioen Erregistroan inskribatua (2004ko urtarrilaren 22ko EHAA,
14. zenbakia, 1265-1269 or., biak barne). Helbidea: Zorroagagaina 11, 1. solairua (Iura Vasconiae Fundazioaren
bulegoa). 20014. Donostia (Gipuzkoa).

ISBN: 978-84-697-9042-7
Lege-gordailua: SS-558/2020

Azala: Lizarrako Forua, Lizarrako Udal Artxiboan kontserbatua.

Banatzailea: Lamifarra (laminarra@ gmail.com).

Eskubide guztiak gordeta. Argitalpen hau, azalaren diseinua barne, ezin da guztiz edo zati batez inola ere errepro-
duzitu, biltegiratu edo transmititu, edozein bitarteko baliatuz (elektrikoa, kimikoa, mekanikoa, optikoa, grabazio-
koa edo fotokopia), argitaratzaileak horretarako behar den baimena idatziz eman ezean.

Tura Vasconiae Fundazioak, argitalpenak hobetzea xede, eskertu egingo du irakurleek posta elektronikoz (iura@
vasconiae.eus) helarazitako iradokizun oro.

Webgunea: https://www.iuravasconiae.eus

Mail: iura@vasconiae.eus



AURKIBIDEA

SARRERA. Amaia Alvarez Berastegi............cooo.oovverrveerreeeerreneresnrrenns.

LEMA PUEYO, José Angel
Iragan iluna: Gipuzkoa eta Nafarroa (X-XII. mendeak)...................
ILUNDAIN CHAMARRO, Javier

Lizarrako lurraldearen antolamendua eta Lizarraren sorrera............

ETXEZARRAGA ORTUONDO, Iosu

Donostiako eta inguruko lurraldearen antolamendua Goi Erdi Aroan:
Bilakaeraren ikuspegi panoramikoa.........cceceeveeenieeiienieenieeniennnee.

BARRERO GARCIA, Ana Maria

Jakako foruaren beste historia bat (Beste irakurketa bat eta berrinter-
PIetazio-SATAKETA) .....eeueerueerieeieeienitesie ettt ettt st s

JIMENO ARANGUREN, Roldan

Zuzenbidea Lizarrako eta Donostiako foruetan...........ccocceeeveennennne.
IRUJO, Xabier

Gutxiengo sozialak Lizarrako foruan........cccceceveeveenenceneencenennne.
ALVAREZ BERASTEGI, Amaia

Gutxiengo judua Lizarrako foruan..........ccecceeviiniinniinniiinineeeen,
INTXAUSTEGI JAUREGI, Nere Jone

Lizarrako eta Donostiako foruen familia 1200. urtetik aurrera ........

AYERBE IRIBAR, Maria Rosa

Donostiako foruari buruzko oharrak: foruaren hedapena, indarraldia
eta modernotasuna, eta foru-testuen azterketa...........ccoeevveveeeeeeeennnne.

SERNA VALLEJO, Margarita

Donostiako foruaren ondorengo itsas zuzenbidearen garapena........

PARTE-HARTZAILEAK .....c.ocoiiiiiiiiieieeeecesee e

13

43

61

89

145

181

221

237

251






SARRERA

A nalisi historiko orotan bezala, Erdi Aroko zuzenbideari buruzko iker-
ketak lagundu egiten du geroko aroetako prozesuak eta gertaerak ulertzen. Eus-
kal Herriko tokiko foruen gaineko azterlanen kasuan, ordea, historiaren berezko
loturak are garrantzi handiagoa hartzen du, Erdi Aroko zuzenbidearen eta on-
dorengo ordenamendu juridikoaren arteko batasuna kontuan izanik. Ez baitago
euskal berezitasun juridikoak ulertzerik Erdi Aroko eta Aro Modernoko foruen
bilakaerari erreparatu gabe eta, bereziki, ezinezkoa da foruen bilakaera hori
konprenitzea aldez aurretik Goi Erdi Aroan udal-foruak eratuko zituzten pro-
zesuak aintzat hartzen ez badira. Liburuki honek tokiko foruen eratze-prozesua
testuinguruan kokatu eta aletzen du, Lizarrako eta Donostiako foruen azterketa
konparatuaren bitartez, familia berean txirikordatutako testuak baitira biak. Bi
foru horien azterketa konparatuak Erdi Aroko zuzenbidearen zenbait erronka
propiotan aurrera egitea ahalbidetzen digu: zuzenbidearen eraketa-prozesuak
ezagutzea XI. mendetik aurrera, eta Goi Erdi Aroko Nafarroa eta Gipuzkoako
instituzioen, gizartearen eta ekonomiaren ezaugarriak argitzea.

Euskal Herriko lurraldeetan eratutako zuzenbideak geroagoko denboretan
garatuko ziren axiomak aurreratu zituen; esate baterako, forua boterea zuenaren
eta herriaren arteko hitzarmen gisa ulertzea, eta zenbait eskubideren jabe egitea
auzotasun-kontzeptuaren bitartez. Lan honetan parte hartzen duten egileek Li-
zarrako eta Donostiako foruen alderdi juridikoak, politikoak eta sozialak arakatu
dituzte, garai hartako erretratu bat eskaintzeko xedez, zeina lagungarri izango
baitzaigu foraltasunaren jatorria erabat ulertzeko.

Erdi Aroko zuzenbidearen historian sakontzeaz gainera, lan hau Nafa-
rroako eta Gipuzkoako tokiko foruen eraketari buruzko ezagutza espezifikorako
ere guztiz lagungarri da. Eta hori guztia gaiaren inguruan historiografiaren espa-
rruan sortutako polemika ugariei iskin egin gabe. Garai hartako dokumentazio
fidagarria oso urria denez, udal-foruen eraketak, XI. mendetik hasita, hainbat
eztabaida eta polemika piztu ditu. Ez dago egilerik zalantzan jartzen duenik Erdi
Aroko testu horiek geroko zuzenbidearen formulazioan eta foruak eman ziren
tokien garapen ekonomikoan eta sozialean izan zuten eragina edo foraltasunaren
sorkunderako izan zuten garrantzia. Aitzitik, desadostasunak berehala sortzen
dira lehen foru horien testuen datak eta eraketa-elementuak (eraginak eta ja-
torriak) aipatzen direnean. Tradizioz, Lizarrako forua Nafarroako Erdi Aroko
lehenengo testu landu eta luze bezala aurkeztu izan da, eta Jakako forua jo izan
da haren jatorritzat. Berrikiago, ordea, zalantzan jarri dira Lizarrako testuaren
data eta jatorria eta, Jakako foruaren aldaerak kontuan izanik, eta jatorrizko do-



kumentua falta denez, leiho bat ireki da Lizarrakoa Jakakoaren aurrekoa ere izan
daitekeela proposatzeko. Edonola ere, ez dago dudarik Lizarrako forua izan zela
Donostiako foruaren sorburu eta jatorri. Hala ere, egia da, era berean, prozesu
horren azterketak eta Gipuzkoako zuzenbidean eta historian izan zuen eraginak
beren bilakaera izan dutela azken urteotan.

XII. mendeko udal-foruek forma politikoa eta juridikoa eman zieten haiek
bere egin zituzten lurraldeei. Foruaren bitartez, udalerri horietako biztanleek zen-
bait eskubide edo pribilegio berenganatu zituzten; eskubideok, hala ere, udalerria
osatzen zuten gizarte-multzoen arabera sailkatuta zeuden. Erdi Aroko ikuspegi-
tik, udal-foruen bitartez arautu ziren udalerriko biztanleen bizimoduko gorabehe-
rak eta berdintasun juridikoaren printzipioa zabaltzen lagundu zuten. Baldintza
ekonomiko jakin batzuei lotuta eman ziren foruak, baina mesedegarri izan ziren
udalerrietako jarduera ekonomikoa hazi eta sendotu zedin ere. Lizarraren kasuan,
1076-1077 inguruko lehen forua Donejakue bideari zuzenean lotuta dago, kon-
tuan izan behar baita hainbat atzerritar —frankoak— ekarri zituen erromes-bideak
herritarren oparotasun ekonomikoari ateak ireki zizkiola eta, horrekin batera, pri-
bilegio jakin batzuk lortu zituztela udalerriko zenbait taldek foruari esker. Donos-
tiaren kasuan, lehenengo udal-forua (1180) itsas merkataritzaren garapenarekin
eta Erdi Aro Beteko gorabehera politikoekin lotzen dugu. Donostian, gainera,
udal-forua abian jarri ondotik, aldaketa politiko handiak gertatu ziren; izan ere,
Gaztelak Gipuzkoa konkistatu zuen 1199-1200. urteetan, eta Donostiako foruaren
inguruko geroztiko emakidak jada Gaztelaren nagusigoaren pean etorriko ziren.

Foruak lehentasunezko aztergaia izan dira —eta hala dira oraindik— zu-
zenbidearen historialarientzat, baina baita Erdi Aroan espezializatutako histo-
rialarientzat ere, hala nola José Marfa Lacarra, Angel Martin Duque eta José
Luis Bants y Aguirre, guztiak ere aitzindariak gure bi foru-testuen azterketari
dagokionez, zeinari lehen mailako ekarpenak egin baitizkioten. Liburuki hone-
tan jasotako txostenek tokiko foruei buruzko eztabaida berriak irekitzen dituzte,
ikuspegi berriak eskaintzearekin batera, eta hiribilduen eraketa-prozesuari bu-
ruzko jakintza historiografikoaren, juridikoaren eta arkeologikoaren egoera egu-
neratzen dute. Izan ere, elkarrizketan jartzen ditu azken urteotan zuzenbidearen
historian, historia sozialean eta arkeologian egindako aurrerapenak.

Obra hiru bloke handitan egituratuta dago. Lehenengoan, Gipuzkoako eta
Nafarroako Goi Erdi Aroko eta Erdi Aro Beteko giltzarriak aztertzen dira; biga-
rrenak iturrien esparruari eta udal-foruen inguruko eztabaidei jartzen die arreta,
eta Lizarrako eta Donostiako foruen edukian zentratzen da. Azkenik, liburukia-
ren hirugarren zatiak, Behe Erdi Aroan eta Aro Modernoan eratu eta garatu ziren
hainbat gertaera juridiko, politiko eta sozialetan —esate baterako, itsas zuzenbi-
dea eta gutxiengoen eskubide sozialak eta politikoak— kokatzen ditu Lizarrako
eta Donostiako foruak.



Testuinguru historikoa: Goi Erdi Aroa

Lanaren hasieran Nafarroaren eta Gipuzkoaren garai hartako historiari
buruzko ikuspegi orokor bat eskaintzen da, eta beste bi perspektiba, Lizarraren
konfigurazioari buruz bata eta Donostiako lurraldearenari bestea.

Euskal Herriko Unibertsitateko (UPV/EHU) irakasle José Angel Lema
Pueyok Iragan iluna: Gipuzkoa eta Nafarroa (X-XII. mendeak) izenburuko
kapituluan Lizarrako eta Donostiako lurraldeen sortze-prozesua jorratzen du,
tokiko foruak eman zitzaizkien testuinguruan. Egileak udal-foruen testuinguru
historikoa orduko gorabehera politiko ugariekin lotzen du. Hiribilduen eraketak
bat egiten du gizarte gero eta konplexuago, desberdinago eta hierarkizatuagoen
konfigurazioarekin; gizarte horiek, gainera, ez zeuden jada bakartuak, gero eta
konektatuagoak baizik.

Javier Ilundain Chamarrok (Errioxako Nazioarteko Unibertsitatea) ida-
tzitako hurrengo txostenak Lizarraren historiari heltzen dio dauden lehenengo
albiste dokumentaletatik hasita. Ilundain Chamarrok Lizarrako lurraldearen
antolakuntza eta Lizarraren sorrera izenburupean adierazten du Lizarrara
izeneko tokia gaztelu garrantzitsua zela jada X. eta XI. mendeetan Irufieko erre-
sumaren antolakuntza eta defentsarako. Horrela, egileak argudiatzen duenez,
Lizarrako lurraldeak bazuen bere garrantzi ekonomikoa eta politikoa XI. men-
dearen aurretik ere, une horretan hasten baita dokumentatzen Donejakue bideari
lotutako populazio berrien presentzia. Beraz, azalpen historiko gehienei kontra
eginez, [lundain Chamarrok balioa ematen dio Lizarra inguruak Donejakue bi-
dea hedatu aurretik zuen garrantzi politikoari.

Donostiaren eta inguruko lurraldearen antolakuntza Goi Erdi Aroan:
bilakaeraren ikuspegi panoramikoa izenburuko txostena ondu du Euskal
Herriko Unibertsitateko Historiako doktore Iosu Etxezarraga Ortuondok. Lan
horretan, Donostia inguruko lurraldeak forua idatzi aurreko mendeetan izanda-
ko bilakaeraren berreraikitze historikoa proposatzen du diskurtso jakin batetik
abiatuta, non datu dokumentalak eta arkeologiari lotutako informazio berriak
lotzen diren. Etxezarragak interpretazio-esparru berri bat proposatzen du, izae-
ra desberdineko iturriak konbinatu eta diziplinaarteko analisi argigarri baten
bitartez.

Iturrien problematika eta foru-testuen edukia

Lizarrako eta Donostiako foruak eman zireneko testuingurua azaldu on-
doren, lan honen bigarren blokea bete-betean sartzen da garai hartako foral-
tasunaren eraketaren inguruan azaleratuz joan diren eztabaida batzuetan. Ana
Maria Barrero ikertzaileak, zeina gai honetan erreferentzia den, Jakako forua-



ren familiako foru-testuei buruzko analisi sakon bat idatzi zuen 2003an «Ja-
kako foruaren zabalkundea Donejakue bidean» txosten apurtzailean, zeina lan
honetan argitaratu baitzen: El Fuero de Jaca Il: Estudios (Zaragoza: El Justicia
de Aragén, 113-160). Artikulu hura berreskuratu dugu, egileak errebisatu on-
doren, orain titulu honekin: Jakako foruaren beste historia bat (Irakurketa
berria eta berrinterpretazio-saiakera). Testuaren ekarpena eta originaltasuna
ez dira ahuntzaren gauerdiko eztula, kontuan izanik Lizarrako eta Donostiako
foruak, tradizioz, Jakako foruen familiaren barruan kokatu izan direla. Hala,
XIV. mendetik, Jakako forua interpretatu izan da Lizarrako eta Donostiako fo-
ruen erreferentzia eta zuzenbide-iturri gisa. Hala ere, Jakako foruaren aldaeren
azterketa dokumental xehatuaren bitartez frogatu da, orain arte mantendu izan
den ikuspegiaren kontrara, eraketa-prozesu konplexu bat egon zela eta, prozesu
horren barruan, hainbat fase egon zirela foru-testuaren formulazioan eta hedape-
nean. Ana Maria Barrerok zenbait ezaugarri proposatzen ditu testuaren aldaera
bakoitzean, eta problematika berriak formulatzen ditu eraginen kronologiaz eta
jatorrizko testuaren datazioaz.

Roldan Jimeno Arangurenek (UPNA/NUP), Zuzenbidea Lizarrako eta
Donostiako foruetan izenburuko txostenean, foruen edukia ikertzen du, eta bi
udalerri horiei eman aurretik egon ziren motibazioak azaltzen ditu. Hala, egile
horren arabera, Lizarrako lehenengo foruarekin (1076-1077 ingurukoa), erai-
kuntza berriko hirigunea ezarri nahi izan zuten, aurretiko Lizarrara herrixka
osatzeko, eta biztanle berriei estatus juridiko desberdina eman nahi izan zieten;
horrela sortu zen zerbitzuz hornitutako hiri-ehuna, non gero eta jende gehiago
bilduko zen, Donejakue bidea zela eta. Bestalde, Donostiako foruak mendeko-
tasun juridiko nabarmena erakusten du Lizarrako foru-testuaren erredakzioare-
kiko. Jimeno Arangurenek bi foruen edukiaren analisi luze eta sakona egin du,
eta ondorioztatzen du zenbait arlotako erregulazioan, bereziki merkataritza sus-
tatzea bilatzen duten haietan, mesedegarriagoa zela Donostiako biztanleentzat,
Lizarrakoentzat baino.

Nevadako Unibertsitateko (Reno, AEB) Xabier Irujok gutxiengo sozialek
Lizarrako foruan zuten rola aztertzen du Gutxiengo sozialak Lizarrako foruan
izenburuko lanean. Irujok adierazi duen bezala, Lizarrako foru luzea (1164) ida-
tzi zutenek ahalegin handia egin zuten Lizarrako populazioari zegozkion sal-
buespenak eta askatasunak identifikatzen, arautzen eta formulatzen, eta apartatu
kopuru adierazgarria erabili zuten San Martin burguko auzotarren prerrogati-
bak ongi babestuta gera zitezen. Zehatzago esanda, gizarteko kolektibo zaurga-
rrienetako batzuen atribuzioak kodetzera eta babestera bideratutako apartatuak
nabarmentzen dira, hala nola emakumeak, adingabeak eta behartsuak. Foruak,
halaber, gutxiengo juduaren salbuespenak eta interesak babestea eta sistema-
tizatzea xede zuten lege eta arau kopuru handia hartzen du barnean. Irujoren

txostenak adierazten du Lizarrako forua deigarria gertatzen dela gizarte-sektore
horien lege-babesari buruzko edukiaren zorroztasunagatik eta berrikuntzagatik,
baita originaltasunagatik ere, ez baitira asko, Europako Erdi Aroan, hain esparru
zehatzetako lege-aurrekariak 1164. urtearen aurretik. Amaia Alvarez Beraste-
giren Gutxiengo judua Lizarrako foruan izenburuko artikuluak ildo berean
sakontzen du, eta juduen erkidegoari zegokion foruaren edukia aletzen du. Liza-
rrak Goi Erdi Aroko erresumako judu-auzo edo aljama garrantzitsuenetako bat
izan zuen, eta foruak frogatzen du orduko erregeren babesa zutela juduek.

Lizarra eta Donostiako foruek geroztik izandako garapena

Lizarra eta Donostiako tokiko foruek oso garapen nabarmena izan zuten
ondorengo mendeetan: Lizarrakoa Nafarroako herri askotara zabaldu zen, eta
Donostiakoa Kantauriko kostako zenbait herritara hedatu zen, San Vicente de la
Barqueraraino. Deustuko Unibertsitateko Nere Jone Intxaustegi Jauregik aletzen
du prozesu hori Lizarra eta Donostiako foruen familia 1200. urtetik aurrera
izenburuko lanean.

Bestalde, Maria Rosa Ayerbe Iribarrek (UPV/EHU) Donostiako foruak
Gipuzkoako beste herri batzuetan izandako eragina ikertzen du. Hark ondutako
Donostiako foruari buruzko oharrak: haien hedapena, indarraldia eta mo-
dernotasuna, eta testuen azterketa txostenak azaltzen du Nafarroako Antso
Vl.a Jakitunak Donostiari emandako foruak funtsezko zedarria markatu zue-
la Gipuzkoako udalerrien antolakuntzan. Bailaretan oinarritutako lurraldearen
antzinako antolakuntza desagertuz joan zen, lurraldearen ikuspegitik udalerri
mugatu eta zehatzagoei leku egiteko; udal horiek, gainera, garatuagoak eta sen-
doagoak ziren esparru publiko-instituzionalean. Alfontso VIII.a Gaztelako erre-
geak Donostiako forua berretsi ostean, berehalaxe hasi zen hura hedatzen, beste
herriei emandako foruen bitartez.

Azkenik, Kantabriako Unibertsitateko Margarita Serna Vallejok Donos-
tiako foruari buruzko beste ikuspegi bat eskaintzen digu Antso VI.a Jakituna-
ren emakidaren osteko merkataritza-zuzenbidearen garapenetik abiatuta. XII.
mendetik aurrera, Donostiak forua jaso eta berehalako hazkundearekin batera,
hiribildua itsas tradizio atlantikora ireki zen, bertako bizilagunek eta agintariek
Europako kosta atlantikoko gainerako biztanle eta tokiekin harremanak sendo-
tzeko eta luzatzeko borondatea dokumentatzen duten lekukotasun askok egiaz-
tatzen duten bezala. Horrela, Donostiako foruaren osteko itsas zuzenbidearen
garapena izenburuko txostenean, Sernak Donostiako hiribilduak itsas zuzenbi-
de atlantikoaren tradizioarekin bat egiteko emandako pausoetan sakontzen du,
forua hiribilduari eman eta berehalaxe gertatu baitzen hori.

Obra kolektibo honetan, Iura Vasconiae fundazioak, Center for Basque
Studies erakundeak (Nevadako Unibertsitatea, Reno) eta Donostiako Udalak
antolatuta, 2018ko uztailaren 2an eta 3an Donostiako Udaleko osoko bilkuren
aretoan egindako Lizarra eta Donostiako foruak Jardunaldian aurkeztu ziren
txostenak biltzen dira. Euskal Herriko Unibertsitateko (UPV/EHU), Nafarroako
Unibertsitate Publikoko (UPNA/NUP) eta Errioxako Unibertsitateko Erdi Aro-
ko historiako hainbat espezialista, zuzenbidearen historialari eta arkeologo bildu
ziren Donostiako eta Lizarrako alkateek —Eneko Goia eta Koldo Leoz— ireki
zuten jardunaldi hartan.

AMAIA ALVAREZ BERASTEGI

I. SARRERA

Testu honen sorburu izan den ponentziak Navarra y Gipuzkoa: 1076-1180
zuen izenburu. Behin betiko izenburuan ikus daitekeenez, ibilbide historiko osa-
tuagoa egin nahi izan dugu. Ebidentzia arkeologiko jakin batzuei eta antzinago-
ko balizko idatzitako lekukotzei jarraikiz, nahiago izan dugu mugarik urrunena
X. mendean kokatu eta, berriena, aldiz, Antso VI.a Jakitunaren erregealdiaren
amaieran, 1194. urtean. Izan ere, Donostiako foruari 1180. urteko data jartzea
zentzuzko hurbilketa bat baino ez da. Ez da aipatzen Gipuzkoa Gaztelan txerta-
tzearen arazo irristakorra, bost urte geroago gertatu zena. Hasteko, ezagutzaren
eta eskura dauden iturrien egoerari buruzko azalpen labur bat egingo dugu eta,
jarraian, lehenengo zatian, gure helburua zera izango da, garai hartan lurraldean
gertatu ziren jurisdikzio-aldaketen jarraipena egitea, Nafarroako —Irufieko erre-
suma izan zen 1162. urtera arte— erresumarekiko loturak nabarmenduta. Zati ho-
rretan, Donostiaren jatorriari eta lehen garapenari buruzko erreferentziak txerta-
tuko dira, Petri L.a, Gartzea Ramirez eta Antso VI.a. erregeekiko harremanean.

Horren ondoren, oinarrizko errealitateei erreparatuta, Gipuzkoako populazioak
eta gizarteak mende horietan guztietan izan zituzten ezaugarri orokorrak azal-
tzen saiatuko gara.

II. HISTORIOGRAFIA ETA INFORMAZIO-ITURRIAK

Ibilbide historiografiko batean, zaila da 1200. urtea baino lehenagoko Gi-
puzkoaren Erdi Aroko iragana ezagutarazten lagundu duten guztiei zor zaiena
aitortzea. Zalantzarik gabe, José Luis Banus y Aguirre, Ricardo Izagirre, Ma-
nuel Lekuona edo Serapio Muxikaren ekarpenak oso baliagarriak izan ziren.
Dena den, abiapuntua 1975. urtean ezarri zuen Gonzalo Martinez Diez jaunak
bere obra honekin: Guipiizcoa en los albores de su historia; obra horretan, X.
mendetik XII. mendera bitarteko idatzitako lekukotzak bildu, argitaratu, araztu
eta kritikoki iruzkindu zituen, ikuspegi diplomatista batetik begiratuta. Ziurre-
nik, iturri asko ez izateak hurrengo urratsa ez egitera bultzatu zuen, hau da,
lurraldearen garai hartako historia bat idazten saiatzea. Sei urte geroago, Eus-
ko Ikaskuntzak Donostiako Foruari buruzko biltzarra antolatu zuen, eta testuen
edizioari eta azterlan historiko eta juridikoei buruzko hogei lanetik gora bildu
zituzten. Testuinguru akademiko horretan, José Angel Garcia de Cortdzarrek
Donostiako foruaren garaira arteko panorama oso iradokitzailea eskaini zuen,
betiere eskura zituen iturriak baliatuta, garai hartako gizarte gipuzkoarrari bu-
ruz, gizarte horren jarduera ekonomikoari buruz eta espazioaren eraldaketei
buruz. Bere tesian defendatu zuen gizarte arkaikoa zela, jentilizioa, gehien-
bat abeltzaintzan eta basogintzan jarduten zuena; eta, XI. eta XII. mendeetan
antolamendu feudaletara aldatu zela, Mediterraneo aldetik zetozen kanpoko
eraginek hartaratuta. Interpretazio-ildo horretan lan egin eta sakonduta, Elena
Barrenak doktorego-tesia egin eta argitaratu zuen 1989. urtean, eta dokumen-
tu-ebidentziak ez ezik, toponimiak eta geografiak emandako informazioa ere
ezin gehiago ustiatu zituen, bi alderdiak uztartuta. 1997. urtean Soledad Tena
Garciak, doktorego-tesiaren atarikoan, antzeko interpretazioa egin zuen, baina
Gipuzkoako gizartearen bilakaera-ahalmena nabarmendu zuen, kanpoko eragi-
nak baino gehiago'.

' MARTINEZ DiEZ, G., Guipiizcoa en los albores de su historia, Donostia: Gipuzkoako Probin-
tziako Aldundia, 1975; Congreso: el fuero de San Sebastidn y su época (San Sebastidn 19-23 de enero
de 1981) / Donostiako forua eta bere garaia (Donostia, 1981ko urtarrilaren 19tik 23ra), Donostia:
Eusko Ikaskuntza / Sociedad de Estudios Vascos, 1982; GARCIA DE CORTAZAR, J. A., La socie-
dad guipuzcoana antes del fuero de San Sebastian, DIAZ DE DURANA, J. R. (arg.), Investigaciones
sobre historia medieval del Pais Vasco (1965-2005), Bilbo: Universidad de Pais Vasco / Euskal Herri-
ko Unibertsitatea, 2005, 281-312 or.; BARRENA OSORO, E., La formacion historica de Guipiizcoa.

Ikuspegi tradizionalago batetik begiratuta, XX. mendearen azken urteetan
argitaratutako bi lan oso interesgarriak izan dira. Alde batetik Aitor Pescador
Medranoren azterlana: hainbat jatorritako dokumentu-datuak —Araba eta Biz-
kaikoekin— gurutzatuta, Gipuzkoak izan zituen handiki tenente nafarrei buruzko
1076. urtera arteko informazioa berreraiki zuen. Bestetik, Luis Javier Forttinen
azterlana: historia politiko eta dinastikoei buruzko gaietan José Maria Lacarra-
ren tradizioaren jarraitzaile izaki, gaur egungo Euskal Autonomia Erkidegoko
hiru lurraldeetan 1134. urtetik 1200. urtera bitarte bizi izandako subiranotasun
-gorabeherak zehatz-mehatz azaldu zituen. Era berean, bidezkoa da azken ha-
markadetan José Luis Orella Unzuek hainbat gai garrantzitsuri buruz egindako
ekarpenak aipatzea, hala nola, besteak beste, Donostiako foruaren azterketa ju-
ridikoa edo Gipuzkoaren historia Irufieko erresumaren tenentzia gisa.

Esku artean dugun gaiari buruzko ikerketa-lanak arazo metodologiko larri
bat izaten du: idatzitako lehen mailako iturriak oso gutxi direla. Balio juridiko-
ko testuak, ohiko hizkeran «dokumentu» esaten diegunak, ez dira ehunera ere
iristen. Testu horien zati handi bat lurraldean jurisdikzioa betearazten duten erre-
geen edo errege horien ordezkarien aipamen laburrak dira. Hainbat testuren ko-
pia akastunek eta aldaketek —faltsifikazio hutsak ez direnean— are gehiago zail-
tzen dute ikertzailearen lana. Panorama hori zertxobait konpentsatzeko, Antso
VI.ak Donostiari emandako foruaren argitalpen zaindua dugu, Angel J. Martin
Duquek prestatu eta lehen aipatu dugun biltzarrean aurkeztu zuena. Eskasia ho-
rren arrazoiak azaltzeko, kontuan izan behar da garai hartan horrelako testuak
sortzen eta, batik bat, gordetzen zituzten zentro nagusietarako —elizbarrutiko
egoitzak eta monasterioak— Gipuzkoa periferian geratzen zela, haien jabaria-
ren eta ondarearen funtsezkoena beste eremu batzuetan baitzegoen. Kronistikak

Transformaciones en la organizacion social de un territorio cantdbrico durante la época altomedieval,
Donostia: Deustuko Unibertsitatea (Donostia), 1989; TENA GARCIA, S., La sociedad urbana en la
Guipiizcoa costera medieval: San Sebastidn, Renteria y Fuenterrabia (1200-1500), Donostia: Donostia-
ko Historiari Buruzko Dr. Camino Institutua, 1997, 49-88 or. Ikuspegi orokorraz jabetzeko, ikus: LEMA
PUEYO, J. A., De «Ipuzkoa» a la Hermandad de villas de Gipuzkoa (VI-XV. mendeak). ARAGON
RUANO, A., eta ECHEBERRIA AYLLON, L (koord.), Sintesis de la Historia de Gipuzkoa, Donostia:
Gipuzkoako Foru Aldundia, 2017, 145-152 or.

2 PESCADOR MEDRANO, A., Tenentes y tenencias del reino de Pamplona en Alava, Vizcaya,
Guiptizcoa, La Rioja y Castilla (1004-1076), Vasconia. Cuadernos de Historia-Geografia, 29 (1999),
118-120 or.; FORTUN PEREZ DE CIRIZA, L.J., La quiebra de la soberania navarra en Alava, Guipuz-
coay el Duranguesado (1199-1200), Revista Internacional de los Estudios Vascos, 45-2 (2000), 439-494
or.; ORELLA UNZUE, J. L., Estudio juridico comparativo de los fueros de San Sebastidn, Estella, Vito-
ria y Logrofio. Congreso: el fuero de San Sebastidn y su época (San Sebastidn 19-23 de enero de 1981)
/ Donostiako forua eta bere garaia (Donostia, 1981ko urtarrilaren 19tik 23ra), Donostia: Eusko Ikas-
kuntza / Sociedad de Estudios Vascos, 1982, 255-300 or., eta Nacimiento de Guiptizcoa como tenencia
navarra de frontera, Lurralde: investigacion y espacio, 34 (2011), 189-217 or.

ere ez du askorik laguntzen; izan ere, Alfontso VIIL.aren kanpaina baino lehen,
Gipuzkoaren aipamen bakarra dago jasota —interes handikoa, halere— Historia
Compostelana® lanean.

Azken hamarkadetan, ezagutza zabaltzeko eta interpretazio berrien pro-
posamenak egiteko aukerak arkeologiaren ekarpenei esker sortu dira. Diziplina
horretako aurkikuntzen bitartez, bizimoduen materialtasunari buruzko infor-
mazioa lortzen da: espazioaren banaketa, eraikin eta instalazioak, lurperatzeak,
teknologiak eta elikadura, besteak beste. Gipuzkoan, Erdi Aroarekin lotutako
arkeologia 1990. urtean indarberritu zen, garai hartako Euskal Kultura Ondarea-
ri buruzko Legeak emandako babes instituzionalari esker. Ildo horretan ekarpe-
nak egin dituzte hainbat ikertzailek: Agustin Azkarate, losu Etxezarraga, Alex
Ibanez, Alfredo Moraza, Juan Antonio Quirds eta Nerea Sarasola. Besteak beste,
EHUren, edo Aranzadi Zientzia Elkartearen edo Arkeolan Fundazioaren babes-
pean, indusketa-kanpainen lehentasuna «boterearen arkeologia» —gazteluak eta
elizak— izan da, betiere landa-ingurunea eta baso-mundua ahaztu gabe —produk-
zioko instalazioen aztarnen bitartez—. Nekropoliek pistak eman izan dituzte as-
kotan nekazarien kokaguneei eta erlijio-enklabeei buruz. Populatzeari buruzko
datazioak berrikusteko garaian oso garrantzitsuak izaki, Zarauzko Andre Maria
Erregina parrokian Menosca proiektuaren barruan egindako esku-hartzeak bere-
ziki aipatu behar dira. Getarian eta Mutrikun —Gipuzkoako zaharrenetakoa den
Astigarribiako San Andres tenpluan— ere egin izan dira indusketa-kanpainak.
Barrualdean, aurkitutako ebidentzia zaharrenak —Zarauzkoen antzeko kronolo-
gia dute— Bidania terminora garamatzate. Lan horien emaitzek eztabaidarako eta
interpretazioak berritzeko bideak zabaldu dituzte®.

III. JATORRI ILUNAK

Noiz sortu zen lurraldearen izena? Galdera ez da bigarren mailakoa, gal-
derari erantzunez gero, espazio batekin identifikatutako komunitate baten exis-
tentziaren hasiera markatuko luke eta. Gaiari buruzko iritziak berrikustea kome-
ni da.

3 Erabilgarri dauden idatzitako iturrien balantzea aurki daiteke hemen: BARRENA, E., La forma-
cion..., op. cit., 37-47 or.; TENA, S., La sociedad urbana..., op. cit., 55-58 or.; Historia Compostelana,
FALQUE REY, E. (argitaratzailea eta itzultzailea), Los Berrocales del Jarama (Madril): Akal, 1994, II.
lib., XX.

4+ SARASOLA ETXEGOIEN, N., El poblamiento medieval de Gipuzkoa: revisién critica del
registro arqueoldgico, Munibe (Antropologia-Arkeologia), 61 (2010), 339-393 or.; SARASOLA
ETXEGOIEN, N., eta MORAZA BAREA, A., Arqueologia medieval en Gipuzkoa, Donostia: Gipuz-
koako Foru Aldundia, 2011, 9-18 or.

1. Zenbait aipamen, eztabaidarako

Araba eta Bizkaia Cronica Albeldense (Albeldako Kronika) obran agertu
ziren lehen aldiz historian; IX. mendearen bigarren erdian idatzitako obratzat
jotzen da. Tradizioz, Gipuzkoaren kasua 1025. urtera arte atzeratu da eta horrek
auzoko lurraldeekiko desfase nabarmena eragiten zuen. Duela hamalau urte, ara-
zoa berrikusteko proposamen oso erakargarria —zalantzarik gabe— sortu zen. Bi-
laketa-lanak Burgoseko Montes de Oca eskualdera eta Errioxa Garaiko lurretara
garamatza eta, zehazkiago, Donemiliaga Kukularen jabarian txertatzen den San
Millan de Hiniestrako monasteriora. Erreferentzia labur-laburra da eta Becerro
Galicano esaten zaion kodizean laburki kopiatuta dago: Ego Gometiza trado ad
ipsa regula una ferragine mea, in Gipuzare, iuxta fonte, in valle de Ripa. Era
DCCCC® LXXX" I°. Ranimiro rex. Gometisa andrearen dohaintzak —David Pe-
terson ikertzaileak dohaintza horren garrantzia nabarmendu zuen aztergai dugun
kasuari dagokionez— Gipuzare bat aipatzen du eta hitz horrek «gipuzkoarraren
herriska» esan nahi duela interpreta daiteke, landa kokagune xume bat, alegia.
Data esanguratsua da: 943. urtea —aro hispanikoaren 981. urtea—, Ramiro Il.a
Leongoaren erregealdian (931-951). Horrek baditu ondorioak; izan ere, toponi-
mo horren irakurketa hori onartuko bagenu —beste interpretazio posible batzuk
baztertuta—, espazio geografiko eta nortasun gipuzkoarraren identifikazioa lehe-
nago egin zela adierazten du horrek, eta kanpotik ere hautematen zutela. Esan
nahiko luke, orobat, migrazioak egon zirela lurralde horretatik egungo Errioxara
eta Gaztela iparraldera, baina ez dugu lurralde horren mugen eta izaera jurisdik-
zionalaren berririk®.

Urte gutxi geroago, 952. urtean, idatzitako beste lekukotza batean —An-
dres Maiiarikuak eta José Angel Garcia de Cortdzarrek aipatu zuten lekukotza
hori— Gipuzkoako enklabe zehatz baten lehen aipamena aurki genezake: Salinas
izeneko toki bat, non Diego Velez izena zuen batek hainbat jabetza zituen, eta
Donemiliagako monasterioari eman zizkion jabetza horiek. Agian, bi autoreek
iradokitzen dutenez, Leintz Gatzaga izan daiteke —gaztelaniaz Salinas de Léniz—,
betiere Arabako beste aukera batzuk baztertzeko arrazoirik aterako ez balitzS.

> PETERSON, D., Primeras menciones a Guiptizcoa, Fontes Linguae Vasconum: Studia et Do-
cumenta, 97 (2004), 597-608 or.; Becerro Galicano Digital [382 dok.] (www.ehu.eus/galicano/id382
- 2018/08/10ean kontsultatua).

6 GARCIA DE CORTAZAR, J. A., La sociedad guipuzcoana, 281. or.; MANARICUA Y NUERE,
A. E. de, Obispados de Alava, Guiptzcoa y Vizcaya hasta fines del siglo XI. Obispados de Alava,
Guipiizcoa y Vizcaya hasta la ereccion de la didcesis de Vitoria, Gasteiz: Elizbarrutiko Apaiztegia,
1964, 169 or.; Becerro Galicano Digital [358. dok.] (www.ehu.eus/galicano/id358 - 2018/08/10ean
kontsultatua).

2. Gipuzkoa, Iruiieko erresumaren tenentzia: 1025-1076

Nola edo hala, 1025. urtean lurraldearen aipamen bat zalantzarik gabe
jasota dago, kategoria jurisdikzional zehatza ere baduela: Gipuzkoa Iruieko
erresumaren tenentzia edo barrutitzat aurkezten da. Dokumentua ezaguna da,
eta luzaroan Gipuzkoaren existentziaren lekukotzarik zaharrena dela iritzi izan
zaio. Gartzea Aznaretz handikiak eta haren emazte Gaila andreak San Juan de
la Pefia monasterioari egindako dohaintza bat da, Olazabalgo Salbatore tenplua
—Altzon— eman baitzioten. Ekitaldian, Antso IIl.a Nagusia erregeak parte hartu
zuen, eta Gartzea Aznaretz Gipuzkoako jauna erregearen mendeko zela agerian
geratzen da: Prefatus ego quidem Sancio regnans in Pampilona et sub eius impe-
rio senior Garsia Agenariz de Ipuscua hoc testamentum decrevimus confirmare.
Diplomaren hainbat kopia gordetzen dira, baina zalantza eta galdera ugari era-
giten ditu. Tenentea Aragoikoa izan ote zitekeen aipatu izan da, eta agian 1048.
urterako zendu zela. Haren emazte Gaila gipuzkoarra zela dirudi, eta lurraldean
ez ezik, Aragoi Garaian ere ondareak bazituela’.

Noiztik zegoen Ipuscua hori Iruiieko erresumari lotuta? Araban, Iruiieko
eraginaren aztarnaren bat hauteman daiteke Antso Il.a Gartzez errege zelarik
(970-994). Erresuma eta hegemonia zabaltzeko ahaleginetan, agian Antso Ill.a
Nagusiak (1004-1034) lortu zuen aspaldiko Gipuzkoa hura bere jabarien artean
sartzea. Ez dakigu zeintzuk ziren lurraldearen muga zehatzak, ez eta, erregearen
ordezkari izaki, Gartzea Aznaretzek zenbateko boterea zuen ere®.

Lurraldearen historia jurisdikzionalean barrena egiten ari garen ibilbide
honetan, dokumentazioak huts egin digu lau hamarkadaz baino gehiagoz. XI.
mendearen erdialdean, Antso Fortufiones eta haren emazte Blaskita —Gaila an-
drearen alaba— agertzen dira aipamen batean —ez oso erabakigarria—, baina ez
zaie inolako erantzukizunik egozten. Nolanahi ere, ukaezina da Irufieko erresu-
maren pean jarraituko zuela, 1060. urtean Antso [V.a Pefialengoa aipatzen baita
Ypuzcoako erregetzat. Tenentetzat ziurtasunez agertzen den bigarren aginta-
ria Orbita Aznaretz da, 1066. urtean, eta Araban ere antzeko kargua bete zuen
aldi berean (1068). Badakigu aipatutako Iruiieko erregearen segiziokoa zela eta
Errioxako lurretan ondare-egintza pribatuetan lekuko moduan ere jardun zuela.

7 MARTINEZ DIEZ, G., Guipiizcoa, 33-45 or., 175-176; BARRENA, E., La formacién, 51-64
or.; PESCADOR, A., Tenentes..., op. cit., 118-120 or.; ORELLA, J. L., Nacimiento de Guiptizcoa,
189-217 or.

8 MARTINEZ DfEZ, G., Alava medieval. 1, Gasteiz: Arabako Foru Aldundia, 1974, 77-79 or.;
LARREA CONDE, J. J., La herencia vasca: accién politica y arquitectura social en Vizcaya y Alava
antes de su incorporacioén al reino de Alfonso VI. Alfonso VI y su época I: los precedentes del reinado
(966-1065), Sahagiin (Leon), 4 a 7 de septiembre de 2006, Leon: Leongo Unibertsitatea, 2007, 77-79
or.

Ziurrenik, ikusiko dugunez, egoera politikoak bere erantzukizunetatik aldendu
zuen 1076an, baina euskal lurretan errotuta egoten jarraitu zuen’.

IV. BANATUTAKO ESPAZIOA: 1076-1109

Gipuzkoan ere izan zuten eragina Irufiecko monarkiaren arazo orokorrek,
aldaketa-prozesuan baitzegoen, baita inguruko beste bi erresumen handinahiak
ere: Aragoi eta Gaztela. Horren guztiaren ondorioz, Gipuzkoako lurraldea zatitu
egin zen.

1. Krisialdi dinastiko eta politikoaren ondorioak

1076ko ekainaren 4an, Antso I'V.a Pefialengoa, Iruiieko erregea, erail egin
zuten haren anai-arreba Ramon eta Ermesindak bultzatutako konspirazio batean.
Boterean hutsunea sortu zenez, handikiek hainbat modutara erreakzionatu zuten.
Batzuek Alfontso VI.a Gaztelakoari (1072-1109) hitz eman zioten leialtasuna
eta beste batzuek Antso Ramirez Aragoikoaren (1063-1094) alde egin zuten; az-
ken horrek iruindarren errege titulua hartu zuen bere gain. Horren ondorioz, bi
erregeek lur-banaketa egin zuten eta 1087. urtean banaketa berretsita geratu zen.
Alfontso VI.ak Pancorbo, Errioxa, Araba, Bizkaia eta egungo Nafarroako Ega
ibaitik hegoaldeko lurrak hartu zituen. Gainerakoa Aragoiko erregearentzat izan
zen, zein Gaztelako erregearen mendeko bihurtu baitzen. Biek adierazi zuten
Gipuzkoa —Ipuzcua edo Puzcoa— mendean hartzen zutela. Ebidentziak oso ahu-
lak diren arren, antza, Antso Ramirezek ipar-ekialdeko muturra baino ez zuen
atxiki —Urumea bailararen behealdea, gutxienez, barnean hartzen zuena—. Zati
handienak, Alfontso VI1.ari esleitutakoak, muga argia zuen mendebaldean: egun-
go Mutrikuko lurrek, Astigarribiako San Andres monasterioaren ingurukoek,
markatzen zuten Bizkaiarekiko muga kostaldetik. Pentsa daiteke, barrurago,
espazio hori Oria ibaiaren erdialde eta goialdetik eta Urola eta Deba ibaien bai-
laretatik zabaltzen zela. Banaketaz gain, jurisdikzioa betearazteko beste modu
bat ezartzen hasi zen, feudalismoaren garaikoaren antzekoa; izan ere, nobleziak
—Gipuzkoako lurretan jardungo zuten handikiak ere barne, ziurrenik— eskubi-
deak, bermeak eta ekintzarako ahalmen kolektiboa irabazi zituen, erregearekiko
basailutza-harremanetan'.

® PESCADOR, A., Tenentes..., op. cit., 118-120 or.; MARTIN DUQUE, A. J., Documentacion
medieval de Leire (siglos IX a XII), Irufiea: Nafarroako Foru Aldundia - Vianako Printzea Erakundea,
1983, 76. eta 83. dok.

" LACARRA DE MIGUEL, J. M., Historia politica del reino de Navarra desde sus origenes has-
ta su incorporacion a Castilla. I, Trufiea: Nafarroako Aurrezki Kutxa, 1972, 271-275 or.; MARTINEZ

1. mapa. Iruiieko erresumaren banaketa 1076. urtean

FRONTEEES AR O
Extensién del Reino de Garcla Sénchez el de Néjera (1035-54)
Zona conquistada por Garcia el do Najera (1045)
Zona perdida tras Ia batalla de Atapuerca e incorporada a Castils
Reino de Sancho el de Pealén (1054-76)
= Division dol Reino de Pamplona a la muerte de Sencho o do Pefalén |
X% sawla

lturria: Atlas de Euskal Herria. Geografia-Economia-Historia-Arte. Orella Unzug, J. L., Aguirre Querejeta, 1.,
eta Kortadi Olano, E., Erein, 1982, 64. or.

2. Irufieko «erpina»

Antso Ramirez erregeak mugako tenentzien multzo batean txertatu zuen
eskuratutako lurra, bere agindupeko lur berrien ipar-mendebaldeko muturrean:
Etxauri, Baztan, Burunda eta, azkenik, Hernani. Azkeneko horren barruan sar-
tzen zen, agi denean, erregeak banaketaren ondorioz jasotako Gipuzkoaren za-
tia, eta haren segidako bi ondorengoek oinordetzan jasoko zutena: Petri I.ak
(1094-1104) eta Alfontso I.ak (1104-1134). Tenentzia multzoa Ifiigo Velez jau-
nari —Orbita Aznaretzen semea, beharbada —esleitu zitzaion.

Testuinguru horretan, hain justu, agertu ziren dokumentuetan Donostiaren
lehen aipamen seguruak''. Urbano II.ak 1097. urtean Irufieko katedralaren alde

DfEZ, G., Alava medieval, 92-96 or.; LARREA CONDE, J. J., La Navarre du IV au XII siécle. Peuple-
ment et société, Paris - Bruxelles, De Boeck Université, 1998, 347-360, 480-482 or.; Becerro Galicano
Digital [579 dok] (www.ehu.eus/galicano/id579 - 2018/08/10ean kontsultatua).

' Antso Ramirez erregeak, Funeseko Santiago eliza hornitzean —1089. urtean?— Donostia aipatzen
du erakunde horrek eskubideak zituen eremuen artean. Dena den, aipamena agertzen duten bi diplome-
tan arazoak aurkitu dira, eta azterketa diplomatiko, kronologiko eta historiko zorrotz eta sakona egin

emandako bulda batean honako hau aipatzen da: Sanctum Sebastianum in ripa
maris. Beste lekukotza bat 1101. urtekoa da. Dokumentuan —Petri L.aren diplo-
ma bat da—, San Sebastiani eskainitako eliza bat bazela aipatzen da, gaur egungo
Antigua auzoan, baita villa bat ere, hau da, herrixka bat, elizaren inguruan, eta
nekazaritzarako lurrak, larreak eta arrantza-eskubideak zituela Izurun izeneko
pardinan. Toki hori lehen aipatu dugun Hernaniko barrutiari atxikita dago, eta
Leireko monasterioarena da Irufieko Antso errege baten —Antso I1l.a Nagusia,
Antso I'V.a Pefalengoa?— garaitik. Bestalde, Petri I.ak Leireko monasterioaren
tokiko ondarea areagotu zuen, pardina bat eta Urumea ibaiaren gaineko eskubi-
deak gehituta. Hori guztia prozesu orokorrago batean txertatzen da; prozesu ho-
rren ondorioz, Gaztela, Nafarroa eta Aragoiko zenbait monasteriok Kantauriko
kostan zehar hedatu zituzten beren interesak, agian inguru hartako dinamismo
ekonomikoa baliatuta'?.

3. Alfontso VL.aren Gipuzkoa

Gipuzkoaren gainerako lurraldea Alfontso VI.aren mende geratu zen. Ho-
rrek esan nahi du tenenteak aldatu egin zirela. Irufieko erresumari lotutako han-
dikiek aginpidea galdu zuten, nahiz eta ondareei eta gizarte-gailentasunari eutsi
zieten, eta errege-boterearen ordezkari berriak ezarri ziren. Pertsonai garrantzi-
tsuena Lope Enekoitz (Lope Iiii{guez gaztelaniaz) izan zen, Bizkaiko eta Arabako
jaun gisa ere dokumentatua dagoena. Haren Bizkaiko oinordekoa, Diego Lopez
(1093-1124), baliteke Gaztela eta Leongo erregearen ordezkari izatea Gipuzkoan
ere, baina hori zentzuzko ustekizun bat baino ez da. Irufiearen eraginpeko ere-
muan ere ikusi den ekintza-ildoari jarraikiz, monarkiak eta tokiko handikiek kan-
poko zentro monastikoen ondarea zabaltzen lagundu zuten. Hori izan zen Mutri-
kuko Astigarribiako San Andres monasterioaren kasua, zeina Lope Enekoitzek
eta Alfontso VI.ak Donemiliagaren agindupera transferitu baitzuten'.

beharko litzateke: CANELLAS LOPEZ, A., Coleccion diplomdtica de Sancho Ramirez, Zaragoza: Real
Sociedad Econémica de Amigos del Pais, 1993, 106 eta 108 zenbakidun dokumentuak.

2 LEMA PUEYO, J .A., Los origenes medievales de San Sebastian: la época anterior al fuero
de Sancho el Sabio. GOMEZ PINEIRO, F. J., eta SAEZ GARCIA, J. A. (koord.), Geografia e Histo-
ria de Donostia-San Sebastidn, Donostia: Gipuzkoako Foru Aldundia, 1999, 56-60 or; GARCIA DE
CORTAZAR, J. A., Una villa mercantil: 1180-1516. ARTOLA GALLEGO, M. (arg.), Historia de Do-
nostia-San Sebastidn, Donostia: Editorial Nerea, 2000, 15-19 or. GONI GAZTAMBIDE, J., Coleccién
diplomdtica de la catedral de Pamplona. Tomo I (829-1243), Iruiiea: Nafarroako Gobernua, 1997, 68
eta 80 zenbakidun dokumentuak; MARTIN DUQUE, A. 1., Documentacion..., op. cit., 188 eta 212
zenbakidun dokumentuak.

13 Becerro Galicano Digital [579. dok.] (www.ehu.eus/galicano/id579-2018/08/10ean kontsulta-
tua), [581. dok.] (www.ehu.eus/galicano/id581-2018/08/10ean kontsultatua); MARTINEZ DIEZ, G.,
Gipiizcoa, 64-69 or.

V. GORABEHERA JURISDIKZIONALAK ALFONTSO ILaren
AGINTEPEAN: 1109-1134

Baina egoera hori behin-behinekoa izan zen. 1109. urtean Alfontso VI.a
hil zenean, krisialdi konplexua piztu zen haren erresumetan: gudu dinastikoak
eta nobleen artekoak, matxinadak Donejakue bideko burguetan eta nekazarien
altxamenduak. Aragoi eta Iruiieko erregea, Alfontso I.a Borrokalaria, Urraka erre-
ginarekin ezkondu zen urte hartan, hildako erregearen oinordekoarekin, baina ez
zuen lortu errege-agintea finkatzea Gaztela eta Leonen. Baina kontsolazio-sari
bat eskuratu zuen: 1113. urtetik aurrera, oinordetzan jasotako erresumen mugak
mendebalderantz zabaltzea lortu zuen. Testuinguru horretan ulertu behar da Ara-
ba, gutxienez 1120. urtetik, Aragoiko erregearen mende geratu izana. Aldi berean,
Diego Lopez Bizkaiko jaunaren eragina gainbehera doa. Muga-zabaltze horrek,
agian, zera pentsarazi zion hainbati, Irufieko erresumaren mugak 1076. urtea bai-
no lehen zeuden egoerara eramatea berriro. Alfontso VI.ak irabazitako Gipuzkoa-
ren zatia eta Araba galdu egin zituen Gaztelak. Noiztik? Gutxienez, 1133. urtetik,
ziur jasota dagoenez. Bien bitartean, Bizkaiko jaun Diego Lopez desagertu egin
zen agertokitik eta, errege Borrokalariaren azken urteetan, Ladron kondearen
—Arabako jaun eta, ziurrenik, Gipuzkoakoa ere bai— izarrak gora egin zuen'.

VI. GIPUZKOA BERREZARRITAKO ERRESUMAN: 1134-1194

Badakigu, ongi jakin ere, Alfontso I.ak testamentu aplikaezina utzi zuela
ondorengoentzat: bere erresumak Lur Santuko hiru erakunde eliztarren artean
hainbanatu zituen —tenplarioen, ospitaletarren eta Hilobi Santuko kalonjeen ar-
tean— eta katedral eta abadiei neurrigabeko legatuak utzi zizkien, baita zegoz-
kien lurretatik kanpokoak ere zenbait kasutan. Aragoiko eta Irufieko nobleek
beren konponbideak bilatu zituzten. Irufickoek Gartzea Ramirez errege aitortzea
erabaki zuten, Irufieko dinastiarekin ahaide egiten zelako eta Tuterako tenen-
tea zelako. Hurrengo urteak gorabeheratsuak izan ziren eta, Gartzea Ramirezek,
bere handiki gehienen adostasunari esker —desleialtasunen bat edo beste ere ja-
san behar izan zuen—, Irufieko erresuman agintari izaten jarraitzea lortu zuen'.

“ LEMA PUEYO, J. A., Evolucién politica de los territorios hist6ricos: Alava, Guiptzcoa y Viz-
caya en la Edad Media. BARRUSO BARES, P. eta LEMA PUEYO, J. A. (koord.), Historia del Pais
Vasco. Edad Media (siglos V-XV), Donostia: Hiria Liburuak, 2004, 126 or.; autore berarena, Coleccion
diplomdtica de Alfonso I de Aragon y Pamplona (1104-1134), Donostia: Eusko Ikaskuntza, 1990, 270
zenbakidun dokumentua.

5 LACARRA, J. M2, Historia politica I..., op. cit., 330-333 or.; II, 11-35 or.; LEMA PUEYO,
J. A., Alfonso I el Batallador: rey de Aragén y Pamplona (1104-1134), Gijon: Trea Editorial, 2008,
340-350 or.

1. Gartzea Ramirez: 1134-1150

Gipuzkoa —Bizkaiarekin batera eta, modu jarraituan ez bazen ere, Ara-
barekin ere bai— errege berriaren lurralde-multzoan geratu zen. Horren lekuko
dira Irufieko erregearen jurisdikzioan Gipuzkoari buruz egiten diren aipamenak,
gutxienez 1135eko maiatzetik hasita, eta ez dago inon jasota kontrola galdu zue-
nik. Ladron kondea eta bere seme Beila txandakatu ziren lurraldearen tenen-
tzian, leialtasun feudalen familia-joko sotil eta konplexu baten barruan. Leireko
monasterioko XII. mendearen erdialdeko faltsifikazio batean Donostia Gipuz-
koako ekialdeko mugatzat nabarmentzen da, Hernaniko mugartearen barruan,
eta mendebaldeko muga Deban kokatzen da. Espazio horretan esku hartzen du
Gartzea Ramirez erregeak 1141. urtean. Iruiieko katedralari dohaintzan eman
zizkion hainbat higiezin, larre-eremu eta errege-eskubide ingurune zabal batean,
Oria ibaiaren behealdetik hasi, Urumearen bailaran barrena, Altza eta, agian,
Aiako Harriraino. Hartara, Leireko monasterioaren lehiakide zen erakunde nafar
bat indartu zuen Berrezarleak. Apezpikuak hinterland donostiarrarekiko zuen
interesa ulertzeko arrazoia izan daiteke, agian, ingurune hartan hazkunde demo-
grafikoa eta ekonomikoa ari zela gertatzen, eta bertan egon nahi zuela, eta bes-
talde, Aralar mendilerroaren eta kostaldearen arteko erradio txikiko abeltzaintza
-ibilbideak kontrolatu nahi zituela'®.

2. Antso VIL.a: 1150-1194

Errege Jakitunak utzi zuen arrastoa Gipuzkoan. Haren xedapenen artetik
ezagunena Donostiako Forua izan zen, araugintza-testu oso aberatsa. Testu hare-
kin, aldatzen eta hazten ari zen gizarte baten premiei erantzun zien.

2.1. Muga baten definizioa: 1150-1179

Erreinaldiaren hasiera oso gorabeheratsua eta etsigarria izan zen; izan
ere, Antso VI.ak erronka handiei egin behar izan zien aurre: erresuma Alfontso
Vll.aren eta Erramun Berenger IV.aren (1151) artean banatzeko proiektuari eta
Gaztelako errege-erreginen tutoretza arriskutsuari. Leialtasun feudalak, basailu-
tzako hitz-emate solemneak gorabehera, aldakorrak eta konplexuak dira. 1153.
urtean, Ladron kondeak eta haren seme Beilak —familiaburu bihurtuko zen bi

' BARRENA, E., La formacion..., op. cit., 315-328 or.; FORTUN, L. J., La quiebra..., op. cit.,
443-446 or.; GONL, J., Coleccion diplomdtica..., op. cit., 221 eta 232 zenbakidun dokumentuak; Bece-
rro Galicano Digital [0. dok.] (www.ehu.eus/galicano/id0 - 2018/08/10ean kontsultatua).

2. mapa. Irufieko erresuma Gartzea Ramirezen agintepean (1134-1150)

El reino de Pamplona en tiempos
de Garcia Ramirez (1134-1150)

lturria: Fortn Pérez de Cirizq, L. J., eta Jusué Simonena, C., (zuz.), Historia de Navarra. I. Antigiedad y Alta
Edad Media, Irufiea: Nafarroako Gobernua, 142. or.

urte geroago— Antso VI.a alde batera utzi eta Gaztelako koroaren zerbitzura jarri
ziren. Segur aski, tenentziak beraiekin zituztela, tartean Gipuzkoako lurrak —de-
nak edo haietako batzuk—.

Urte gutxiren buruan, egoera eraberritu egin zen. Auzo erresumetan erre-
ge adin txikiak iziren: Gaztelan 1158. urtetik eta Aragoin 1162. urtetik aurrera.
Bien bitartean, Beila Ladron, gizon zuhur eta errealista, Antso VI.aren aginte-
pera itzuli zen eta Gipuzkoa ere bai, harekin batera. Urte haietan, munta han-

diagoko aldaketak azaleratu ziren. Oso zabalduta dagoen interpretazio batek dio
Pirinioetako monarkiak bere subiranotasuna berresteko proiektu bati ekin ziola
buru-belarri, lurrak, bitartekoak eta herritarrak hobeto kontrolatzearren eta no-
bleen aurrean zuen posizioa indartzearren. Korronte orokorra zen hori, Euro-
pako beste monarkia batzuek ere antzera jokatu baitzuten. Horrek, epe luzera,
erregearen kontrol zuzenagoa eta biziagoa ekarri zuen Bizkaiaren, Arabaren eta
Gipuzkoaren gain, nahiz eta, agian, ez zen beti ongi onartua izango.

Urte gorabeheratsuak izan ziren, liskar ugarikoak lurraldeak zirela eta:
Nafarroak zabaltzeko saiakera egin zuen Errioxan eta Gaztela iparraldean,
1162tik 1167ra bitarte; 1173. urtetik aurrera Alfontso VIIL.ak gerrarekin eran-
tzun zuen eta Ingalaterrako Henrike Il.ak bitartekaritza-lanak egin nahi izan
zituen 1176-1177 urteetan, baina ez zuen arrakastarik izan. Nafarren eta gaz-
telarren arteko akordioa —adiskidetasunaren eta adostasunaren ituna— 1179ko
apirilaren erdialdera lortu zen. Itun horrek ezarritako statu quoak bi hamarkada
iraun zuen. Gipuzkoa ia osorik, Durangaldea barne, Antso VI.a Nafarroakoari
esleitutako eremuan geratu zen. Aztergai dugun eremura mugaturik, Alfontso
VIll.arekin —eta, beraz, Bizkaiarekin— zuen mendebaldeko muga Itziarren has-
ten zen, Deba ibaiaren ibai-ahoan, Durangoraino iristen zelarik; Malmasingo
gaztelu bizkaitarra —eztabaida dago haren kokapenari buruz— Gaztelaren aldean
geratu zen'’.

Nafarroari atxikitako espazio gipuzkoar hori hainbat modutara hautema-
ten da, ikuspegien arabera. Donemiliagako monasterioari kasu eginez gero, XII.
mendearen erdialdean egindako faltsifikazio baten arabera, lurraldea Donostia-
tik Deba ibairaino zabaltzen da, alde batera utzita Bidasoa eta Oiartzun ibaien
bailarak, eta Arabaren iparraldeko mugetatik itsasoraino. Aitzitik, Iruiieko ka-
tedralaren kasuan, Antso Jakitunaren erregealdian egindako beste faltsifikazio
baten arabera, mugak ia gaur egungoak izango lirateke: Bidasoa ibaitik Deba
ibaira bitarte, eta San Adriandik —betiere izen bereko mendateari gagozkiola—
Kantauri itsasoraino'®.

7T LACARRA, J. M?, Historia politica. 11..., op. cit., 69-76 or.; MARTINEZ DIEZ, Alava me-
dieval. I..., op. cit., 112-124 or., eta Gipiizcoa, 126-129 or.; FORTUN, La quiebra..., op. cit., 447-456
or., non 1179. urteko ituna zehatz-mehatz aztertzen den; Nafarroako monarkiaren berrespenaren ideia
hemendik hartu dugu: MARTIN DUQUE, A. I., Sancho VI de Navarra y el fuero de Vitoria. AROSTE-
GUI, P. (koord.), Vitoria en la Edad Media, Gasteiz, Gasteizko Udala, 1982, 287-289 or.; GONZALEZ
GONZALEZ, J., El reino de Castilla en época de Alfonso VIII, 11. 1ib., Madril: CSIC, 1960, 321 zenba-
kidun dokumentua; Europako joera orokorrari buruz: BISSON, Th. N., La crisis del siglo XII: el poder,
la nobleza y los origenes de la gobernacion europea, Bartzelona: Critica, 2010.

8 Becerro Galicano Digital [0. dok.] (www.ehu.eus/galicano/id0 - 2018/08/31n kontsultatua);
GONI, J., Coleccién diplomdtica..., op. cit., 6 zenbakidun dokumentua. Antso IIl.aren faltsifikazioaren
datari buruz, BARRENA, E., La formacion..., op. cit., 338-347 or.

3. mapa. Nafarroako erresuma Antso Jakitunaren agintepean (1150-1194)

El reino de Navarra bajo
Sancho VI el Sabio (1150-1194

lturria: Fortin Pérez de Ciriza, L. J., eta Jusué Simonena, C., (zuz.), Historia de Navarra. I. Antigiedad y Alta
Edad Media, Irufiea: Nafarroako Gobernua, 146. or.

2.2. Espazioaren berrantolaketa: 1179-1194

1179. urtetik aurrera, Gaztelarekiko harremana aldi baterako egonkortu
ostean, Antso VI.ak erresuma gobernatzeari ekin ahal izan zion eta adminis-
trazioan kontrol zorrotzagoa ezarri zuen. Egoera horretan, Arabaren ekialdera
hedatzen zen tenentzia batean txertatuta geratu zen Gipuzkoa, egoitza Aitzorro-
tzeko gaztelua (Eskoriatza) izanik. Gaztelu horretan, erregealdia amaitu bitarte,
arabar jatorriko handikiak —Diego Lopez eta Pedro Ladron— eta nafar jatorriko

beste bat —Eneko Oriz— izan ziren, txandaka, tokiko handikien eta Pirinioeta-
ko erresuma zaharreko nobleziaren interesen artean oreka bat lortu nahi balitz
bezala'®.

Egoera horretan, Antso VI.ak Donostia jendeztatzea bultzatu zuen eta,
horretarako, pribilegioen gutuna ez ezik, Lizarrako forua ere eman zion, ber-
tsio luzean, 1164. urtean. Obra honetako beste autore batzuek egin dute testu
horren azterketa historiko eta juridikoa. Hemen, erregea erabaki horiek hartzera
bultzatu zuten arrazoiak zeintzuk izan ziren aipatu baino ez dugu egingo, eraba-
ki hori izango baita gure azterlanaren amaiera. Noiz eman zuen dokumentua?
Jatorrizkoa galdu egin zen, eta edizio kritiko bat egiteko fidagarrienak diren eta
gordetzen diren bi kopiak —1424 eta 1474 urteetakoak— berandukoak eta osatu
gabeak dira. Izan ere, bietan amaierako zatia falta da —«eskatokolo» deitua—; zati
horretan jasotzen ziren, besteak beste, data kronikoa eta topikoa ez ezik, elizako
eta nobleen arteko agintarien zerrenda ere, horrelako diplometan ohikoa zenez.
Beste aukera batzuk aintzat hartu diren arren, —Jose Maria Lacarraren irizpi-
deari jarraikiz— gehiengoaren iritzia da 1180 urte inguruko datazioa duela, erre-
gealdiaren testuinguru historikoaren arabera, baina gure ustez, ez dago nahikoa
arrazoi 1179. urtetik 1194. urtera bitarteko edozein urte baztertzeko. Donostiako
forua hiriak bultzatzeko eta indartzeko ekintza-ildoari atxikitzen zaio. Araban,
1181etik 1191ra bitarte, honako hauek jaso zuten hiri-gutuna: Gasteiz, Antofia-
na, Bernedo eta Argantzon. Erregearentzat, lurraldearen kontrola finkatzeko
modua da, aldi berean, itsasorako irteera berresten dela; horrez gainera, aban-
taila juridikoak ematearen bidez, komunitateen leialtasuna ere indartzen zuen.
Halaber, erregeak tokiko garapenak eragindako premiei erantzuten die; garapen
hori nahikoa izan zen, besteak beste, Leireko monasterioaren eta Irufieko eta
Baionako apezpikutzen interesak —askotan kontrajarriak— ingurune hartara era-
kartzeko. Are gehiago, hain justu orduantxe finkatu zituzten bi elizbarruti horiek
beren eragin-eremuak ingurune hartan, Egoitza Santuraino iritsi ziren akordio
eta negoziazio-lanen bitartez. Urgull mendiaren oinean, Leireko monasterioak
zuen kokagunetik ez oso urrun, gaskoiek komunitate bat eratu zuten: Lapurditik
eta Akitaniatik iritsitako arrantzaleak, nabigatzaileak, garraiolariak, merkata-
riak, eskulangileak eta ostalariak ziren. Haien jarduera itsas komunikazio sare
batean txertatu zen; sare hori, gutxienez, Baionatik Kantauri itsasoko kostal-
dera zabaltzen zen. Lurraldean bertan ekoizten ziren eta merkatura zitezkeen
soberakinak ere baliatzen zituzten. Denborarekin, etorkin horiek talde berezitua
eratu zuten, eta jabetuta zeuden eskubideak zituztela eta etniaren nahiz kultura-

19 MARTINEZ DIEZ, G., Alava medieval. I..., op. cit., 125-132 or.; FORTUN, L. J., La quiebra. ..,
op. cit., 457-458 or. eta 462-470 or.; ORELLA, J. L., Nacimiento de Gipuzkoa..., op. cit., 189-217 or.

ren aldetik kohesioa zutela; horrela, bada, XII. mendearen amaierarako burgu
izendapena jaso zuten. Jende horien etorrera eta sustraitzea prozesu luze baten
ondorioa izan bide zen, baina ezin dugu zehatz-mehatz adierazi noiz hasita. Za-
lantzarik gabe, prozesu hori sustatu zuten arrazoietako bat izango zen paraje
hark erraztasun handiak eskaintzen zituela Bordeletik eta Baionatik kabotajeko
nabigazioa indartzeko. Arrazoi gehiago ere eman izan dira, hala nola Akitaniako
herritarren eta Ingalaterrako koroaren arteko tentsio hipotetikoak, XII. mendea-
ren erdialdean eremu hori Frantziatik Henrike II.a Plantagenét-en agindupera
igaro zenean; tentsio horiek zirela eta, gaskoi askok Gipuzkoako kostaldera emi-
gratu bide zuten. 1178. urtekoa da Santa Maria eta San Bizente parrokien lehen
aipamen idatzia: Leireko monasterioa eta Irufieko apezpikutza lehian ari ziren
bi parrokia horien kontrola lortzeko. Ziurrenik, Nafarroako erregearen eta herri-
tarren artean negoziazioa egon zen, eta herritarrei pizgarriak eskainiko zizkien
kokagune horretan finkatzeko. Agian gutuna eman aurreko garaietan deialdi-
ren bat egin zuen gaskoi gehiago erakartzeko. Azken batean, Donostiako forua
Kantauri itsasoko kostaldearen bizitasunaren adierazle da; bestalde, garai hartan
Alfontso VIII.a Gaztelakoak pribilegioak eman zizkien Castro Urdiales, Laredo
eta Santander hiriei®.

VII. OINARRIZKO ERREALITATEAK

1120. urtean, Oportoko Hugo apezpikua Gipuzkoara iritsi zen Baionatik,
Compostelako Donejakuera bidean. Bidaia haren kontakizuna egin zuen His-
toria Compostelana liburuan, eta oso gutxi zibilizatutako paisaia bat aipatzen
du, basakeriaren ideia ere emanez: lugares remotos y apartados, dsperos y poco
agradables (toki urrun eta isolatuak, latzak eta ez oso atseginak), munduaren
mugaldean kokatutakoak, itsasoko olatuak hausten diren tokian. Paraje haietan
honelako gizakiak aurki zitezkeen: montaraces, fieros e indomitos, de idioma
desconocido (basatiak, ankerrak eta hezigabeak, hizkuntza ezezaguna hitz egi-
ten zutenak). 1zan ere, portugaldar prelatuak euskaldunen hizkuntza hitz egiten
bazekien indigena baten zerbitzuak behar izan zituen. Kontakizunean kultura
-arloko alde nabarmena bistaratzen da, hizkuntza oztopo larria delarik elkar
ulertzeko; halaber, Europako ingurune honetako biztanleei buruz antzinatik ja-

2 GARCIA DE CORTAZAR, J. A., La sociedad guipuzcoana, 281-312 or., eta Una villa mercan-
til, 17-25 or.; LACARRA, J. M2, eta MARTIN DUQUE, A. )., Fueros de Navarra. Fueros derivados
de Jaca 1. Estella-San Sebastidn; Irufiea: Institucién Principe de Viana, 1969, 28-31 or.; MARTIN
DUQUE, A. I, El fuero de San Sebastidn: tradicién, manuscritos y edicion critica. Congreso: el fuero
de San Sebastidn y su época (San Sebastidn 19-23 de enero de 1981) / Donostiako forua eta bere garaia
(Donostia, 1981eko urtarrilaren 19tik 23ra), Donostia: Eusko Ikaskuntza, 1982, 3-25 or.

sotako klixe literario zaharrek bizirik dirautela ere sumatzen da, azken batean,
basakeriaren eta zibilizazioaren arteko kontrastea agertu nahirik. Alabaina, ne-
kez sinets dezakegu XII. mendearen hasierako Gipuzkoako gizartea primitibis-
mo-egoeran bizi zenik eta, arkaismoan murgilduta, Kristandade Latindarreko
joera orokorrei ihes egiten zienik, berezitasunak berezitasun: nekazaritza-pro-
dukzioaren eta trukeen hazkundea, landa-kokagune gero eta egonkorragoak,
hirien goraldia, elizarekiko atxikimenduaren garapena eta nobleen nagusitasun
soziala?!.

1. Eraldatzen ari den espazioa

Erdi Aroko garapen ororen funtsezko oinarria landa munduan dago. Kris-
tandade Latindar osoan bezalaxe, VIII. eta IX. mende inguruan sortu bide ziren
herrixkak, betiere parrokia-eliza bati atxikitako nekazariz eta abeltzainez osatu-
tako erkidego egonkortzat ulertuta. Halaxe gertatu zen Zarautzen eta, bereziki,
aspaldi hustutako Iromendiko San Pedron, non azken aldian egindako indus-
keta-lanei esker, Goi Erdi Aroko iragan urruneko arrastoak aurkitu diren. XI.
mendearen hasieran, lurraldeko herrixken sarea eratuta egon zitekeen jada, eta
herrixka horietako zenbait hiri bihurtuko ziren geroago?.

Zaila da horren arrastoari jarraitzea idatzizko dokumentazioan. Antso
Vlaren erregealdiaren amaierako urteetan, Irufieko apezpikuak 1186-1193 al-
dian idatzitako dokumentu bat dago; garai hartan eman behar izan zen, antza,
Donostiako forua, eta dokumentu horretan hainbat toponimo gipuzkoar aipatzen
dira, kategoria geografikoa zehaztu gabe. Toponimo horietako gehienak Antso
IIl.a Nagusiaren diploma baten faltsifikazio batean —1032. urte ingurukoa— ere
agertzen dira, eta aurrekoaren garai bertsuan egina izan daitekeen arren —XII.
mendearen 80ko hamarkadan—, oraingoan «bailarak» -vallibus- direla aipatzen
da. Gure ustez, herrixkak edo elkarren hurbileko herrixka multzoak lirateke.
Horietako bi etorkizunean alkatetza nagusi izango ziren eta, Behe Erdi Aroan,
errege-herrien landa-barrutiak eratu zituzten: Areria eta Saiatz. Argitara atera
dira orain Zizurkil, Errezil eta Goiatz. Agian aipamen horren atzean dago Iro-
mendiko San Pedroren gorakada. Iraurgiren erreferentzia Urolako bailararen
edo Azpeitia edo Azkoitia baino lehen zeuden herriguneen aipamentzat har li-

2 Historia Compostelana, 11. 1ib., XX. Ikus, halaber: GARCIA DE CORTAZAR, La sociedad
guipuzcoana..., op. cit., 337-338 or.

2 ETXEZARRAGA ORTUONDO, 1., San Pedro de Iromendi. Il Campaifia, Arkeoikuska, 13
(2014), 285-289 or.; San Pedro de Iromendi. IIl Campaia, Arkeoikuska, 14 (2015), 311-317 or.; San
Pedro de Iromendi. IV Campafia, Arkeoikuska, 15 (2016), 306-311 or.

teke. Halaber, haietako zenbait, gerora hiribildu kategoria lortuko zuten koka-
gune aurre-urbanoak ziren: Hernani, jada Donostiatik argi eta garbi bereizitako
populazio-gune gisa, eta Itziar, Deba hiribilduaren aurrekari historikoa. Azke-
nik, Oiartzun aipatzen denean, espazio konplexu bat izendatzen da, gerora, hiru
zati egingo zena: izen bereko bailara, batetik, eta Errenteriako eta Hondarribiko
hiribilduak, bestetik. Debagoienan, Leintzeko lurraldea zatikatzea eragin zuen
prozesuarekin alderatu daiteke®.

Herrixkarekin, eliza eratzen da, parrokia-antolamenduaren oinarri eta er-
kidego-bizitzaren funtsezko zentro gisa. Garai hartako joera nagusiari jarraikiz,
Goi Erdi Aroan gutxi ziren artean, eragin-eremu zabala zuten eta zehaztasun
gutxiko mugak. Denborarekin, gehiago sortu ziren, muga txikiagoak baina ho-
beto zehaztuak zituztela, eta erabilgarriagoak ziren espazioa kontrolatzeko tres-
na modura. Lehendik sortutako kokagune bati atxiki zitzaizkion zenbait; beste
batzuek koherentzia eman zieten sakabanatutako espazioetan bizi ziren komu-
nitateei. Arkeologia-lanari esker, Zarauzko Santa Maria La Real elizan bi tenplu
txikiren aztarnak agertu dira, oinplano angeluzuzenekoak; zuhurtzia handiz, IX.
eta X. mendeetako datak ezarri zaizkie, hurrenez hurren, izan ere, hiribildua
jada sortuta zegoela, XIII. mendean eraiki zuten tenpluaren aurrekariak —bata
bestearen atzetik— izan zirela uste baita. Ez dugu baztertu behar lehen aipatutako
Iromendiko San Pedro horretan Goi Erdi Aroko tenplu bat egotea, 1100. urte
inguruan eraikitakoaren aurretik. XI. mendean idatzitako iturrietan elizak ai-
patzen dira, halaber, Altzon —Olazabalgo Salbatore—, Mutrikun —Astigarribiako
San Andres—, Bergarako [urrean —Aritzeta—, eta Donostian —Antigua auzoan—.
XII. mendean, lehen aipatu ditugun gaskoi donostiarren bi parrokiak atera dira
argitara —Santa Maria eta San Bizente—, baita Zaldibiakoa ere. Indusketa-kan-
painetan, X. mendetik XIII. mendera bitarteko aztarnak agerian geratu dira
Oiartzunen —Done Eztebe—, Irunen —Santa Elena—, Aian —San Pedro—, Tolosan
—Done Eztebe—, Iruran —San Migel—, Getarian —San Martin eta San Salbatore—.
Adibide hauetako zenbait aurrerago ere aipatuko ditugu berriro. Osatu gabe da-
goen arren, zerrenda horrek gizartea antolatzeko zelula horien hazkunderako
joera adierazten duela ulertu behar da. Eraikin horiei dagokienez, hasierako fase
batean sinestunen tokiko erkidegoak izan zitezkeen sustatzaile, baina, denbo-
rarekin, ziurrenik goi-mailako nobleak ere hasiko ziren esku hartzen, kalitate
handiagoko eraikuntza-materialak ordaintzeko eta lan-esku espezializatua era-
kartzeko ahalmena zutenez. Ez zuten, ordea, eskuzabaltasunez egiten —aurrera-

2 GONIL, J., Coleccidn diplomdtica..., op. cit., 6 eta 378 zenbakidun dokumentuak; ikus, halaber:
JIMENO ARANGUREN, R.,etaPESCADOR MEDRANO, A., Coleccion documental de Sancho Garcés
111, el Mayor, rey de Pamplona (1004-1035), Irufiea: Nabarralde - Pamiela, 2003. Antso IIL.aren diplo-
maren faltsifikazioa egin zen garaia eta egoera ezagutzeko, BARRENA, E., La formacién, 338-347 or.

go azalduko dugunez—, baizik eta gizartean nagusitasuna finkatzeko eta ondarea
kudeatzeko borondateari jarraikiz?*.

Bien bitartean, bi apezpiku-botere, Irufiekoa eta Baionakoa, Gipuzkoako
lurretan beren mugak markatzeko ahaleginetan ari dira, bereziki, XI. mendearen
amaieratik. Zaila da prozesuaren jarraipena egitea, horri buruzko dokumentuak
—erregearenak, elizbarrutikoak eta Aita Santuarenak— ez baitaude manipulazio-
tik libre. Ez da erraza, halaber, lapurtarren asmoak zenbaterainokoak ziren ja-
kitea. Prozesuaren amaierako fasea, Donostiako forua eman zen garaiarekin bat
datorrena, bi xedapenekin burutu zen. Lehenengoa 1186. urtetik 1193. urtera
bitartekoa da eta bi egoitzen arteko akordioa ezartzen du; horri esker, Baionako
Bernardo apezpikuak hainbat tokitako probetxuez baliatzeko aukera zuen, aldi
baterako eta baldintzapean: besteak beste, Donostia eta goian aipatu dugun to-
ponimoen zerrenda agertzen dira toki horien artean. Akordioa konpentsazio ira-
gankor bat izan zitekeen Baionako apezpikuarentzat, bi prelatu sinatzaileetako
bat hiltzean amaitzen baitzen ituna. Bigarren xedapena Zelestino IIl.ak 1194.
urtean emandako bulda bat da, zeinak Lapurdiko egoitzari esleitzen baitzion
Otarzu edo Oiartzun bailara, hau da, egungo Hondarribitik Errenteriara arteko
lurraldea. Donostia eta Gipuzkoaren zati handiena Irufieko egoitzaren mende
geratu ziren, behin betiko.

Jarduketa horien atzean, besteak beste, parrokia-errentak kontrolatze-
ko interesa ezkutatzen da. Ziurrenik askoz lehenago ere kobratzen ziren arren,
1194ko bulda horrek Baionako apezpikutzaren diru-sarreren artean sartzen zi-
tuen luberrien hamarrenak —landu berriak ziren lurretako uzten gainekoak— eta,
horrek bere administraziopean zeuden Gipuzkoako lurretan, gutxienez, eragina
izango zuen. Hori ulergarria litzateke hazkunde ekonomiko eta demografikoaren
testuinguru batean. Era berean, Baionaren jarrerak zerikusia izan dezake gas-
koiek Gipuzkoaren ipar-ekialdeko lurretara egindako zabalkundearekin, Donos-
tiaren garapenaren oinarri den aldetik®.

Apezpikutzaren dokumentazioan ez da ezer aipatzen Deba ibaiaren baila-
rari buruz —Itziarren aipamena alde batera utzita— eta isiltasun hori adierazgarria
da; izan ere, ibai-ahoa kenduta, gainerakoa Arabako apezpikutzari esleitu zi-

2 IBANEZ ETXEBERRIA, A. (koord.), Santa Maria la Real de Zarautz (Pais Vasco), continui-
dad y discontinuidad en la ocupacion de la costa vasca entre los siglos V a.C. y XV d.C., Munibe,
27-Gehigarria (2011); SARASOLA, N., eta MORAZA, A., Arqueologia medieval en Gipuzkoa..., op.
cit., 91-136 or., 140-141 or.; CURIEL YARZA, 1., La parroquia en el Pais Vasco-cantdbrico durante la
Baja Edad Media (c. 1350-1539), Bilbo: Universidad del Pais Vasco / Euskal Herriko Unibertsitatea,
2009, 73-100.

3 GONI, J., Coleccién diplomdtica..., op. cit., 378 zk. dok.; MARTINEZ DiEZ, G., Guipizcoa...,
op. cit., 29 zk. dok.

tzaion baina apezpikutza hori 1088. urtean desagertu zen, Calahorrakoak xurga-
tu izanaren ondorioz.

Kanpoko hainbat abadiak beren ondare-sareak zabaldu zituzten Gipuz-
koako lurretan edo, gutxienez, ustiapen ekonomikorako eskubideak eskuratu
zituzten; horretarako, mendeko zentroak sortu zituzten edo, lehendik zeudenak
berenganatu zituzten. Gehienek Nafarroan eta Aragoin zuten egoitza nagusia,
eta lurralde horietatik iristen ziren kultura eta erlijio arloko eraginak: Leireko
San Salbatore, San Juan de la Pefia —zuzenean edo Bizkaian zuen Gazteluga-
txeko Doniene edo San Joan egoitzaren bitartez—, Irantzuko Andra Maria, San
Migel in Excelsis edo Funeseko Santiago —gero Montearagoni atxikiko zitzaio-
na—. Eragin monastikoaren beste foku nagusia, zalantzarik gabe, Donemiliaga
Kukulako abadia da. Monasterio garrantzitsuenei dagokienez, Gipuzkoako lu-
rrak beren jabariaren kanpoaldeko eremuan zeuden baina horrek ez du esan nahi
interesik ez zutenik.

Horrela, bada, XI. eta XII. mendeetan gazteluak agertu ziren. Hamar bat
kontabilizatu dira, baina esan behar da eraikin xumeak zirela, beste lurralde
batzuetakoekin alderatuz gero. Haietako batzuk zurezko egiturak ziren, muino
baten gainean eraikiak, hala nola Galardin, Ordiziatik gertu. Zenbait kasutan,
kokapena ikusita, kontrol politikorako eginkizuna argi eta garbi betetzen zutela
pentsa daiteke, eta dokumentazioan berresten da eginkizun hori, batzuetan. Za-
lantzarik gabe, Aitzorrotzeko gazteluak —Eskoriatza— Arabaren eta Debagoiena-
ren arteko komunikazioa zaintzen du, eta Antso VI.aren agindupeko tenenteen
egoitza izan zen. Ausa —Ataun— eta Jentilbaratza —Zaldibia— Aralar mendilerroa
zelatatzeko lagungarri izan zitezkeen, Nafarroarekiko mugan. Beste aukera ba-
tzuk ere badira: populazio-guneen defentsa, mendiko abeltzaintza-bideen kon-
trola. Idatzitako lekukotzak urriak direnez, ezin dugu ziurtasunez jakin jaun no-
bleen boterearen egoitza izan ote ziren, eta, beraz, haietatik ordainarazpenak
ezartzen ziren edo ez?®.

Aldaketa horien euskarri, produkzio-indarren garapena gertatu zela uste
da, Donostiako foruan islatutako merkataritza-jarduera nabarmena ahalbidetuko
luketen soberakinak sortzeko modukoa izateraino. José Angel Garcia de Corté-
zarrek abeltzaintzan —iturrietan bereziki behiak aipatzen dira— eta basogintzan
jarduten zen espazio bat deskribatu zuen, eta labore jarduera arian-arian heda-
tzen ari zela adierazten zuten zantzuak ere hautematen dira. Gure ustez, hori
ezinezkoa izango zatekeen laborantzako lur berriak irekitzeko ahalegina egin

2% SARASOLA, N., eta MORAZA, A., Arqueologia medieval..., op. cit., 76-85 or.; ARAGON
RUANO, A, La evolucién del hébitat y del poblamiento en el Pais Vasco durante las Edades Media y
Moderna, Domitia, 12 (2011), 32. or.

gabe, goragoko luberrien hamarrenen aipamen horrek adieraz dezakeenez. Saga-
rrondoa nonahi egotetik, baratzearekin eta mahastiarekin tartekatzera igaro zen.
Dokumentuetan, merkataritzari buruzko berriak gutxi dira forua eman aurretik,
baina landa-eremuan ere dirutan egindako transakzioak aipatzen dituzte®’.

Jada ezaguna dugun koadro hori osatu gabe geratuko litzateke beste bi
jarduera ez bagenitu aintzat hartuko. Alde batetik, arrantza, portu gipuzkoarre-
tako ekonomiaren hasierako motortzat jo izan dena. Bestetik, haizeolak, maga-
letan eta hezeguneetatik eta ur-korronteen sorburuetatik gertu kokatzen zirenak;
arkeologia-kanpainek atera dute argitara jarduera horren dinamismoa. Arabare-
kin alderatuta, berriki arte atzeratuago zegoela uste zen jarduera horrek goraldia
izan zuen, antza, X. mendetik aurrera®.

2. Gizarte hierarkizatua

Dokumentazioan gizarte laikoaren goi-mailari buruzko zenbait albiste
aurki daiteke. Tenentziak izatera iritsi ziren handikien zirkuluaz ari gara, zen-
bait kasutan, Nafarroako edo Gaztela eta Leongo errege-kurian parte hartzeraino
—haiek edo haien ahaideak—. Baten bat Aragoi Garaikoa zela uste da —Gartzea
Aznaretz—, beste batzuetan, mendebaldeko euskal jatorria zutela esan izan da
—Orbita Aznaretz, Lope Enekoitz Bizkaiko jauna, Ladron eta Pedro Ladron—,
edo nafarrak zirela —Eneko Oriz—. Ez dakigu ia ezertxo ere bakoitzak bere erre-
gearen ordezkari izanik egindako justiziako eta gobernuko ekintzen gainean,
ezta erregearekin zer nolako basailutza-lotura zuten ere. Pentsa liteke XI. eta
XII. mendeetan feudalismoa garatzearekin batera, haien eskubideak areagotu
egingo zirela, nork bere erregearen zerbitzuan, lurren, errenten eta soldaten gai-
neko ohoreak eta erantzukizunak baliatzeko garaian. Halaber, esan gabe doa
Nafarroako, Aragoiko eta Gaztelako erregeen arteko gatazkak baliatzen zituzte-
la ohorezko karguak lortzeko edo ondarea areagotzeko. Estrategia konplexuak
eta aldakorrak erabiltzen zituzten. Familia bereko kideak aurrez aurre zeuden bi
erregeren zerbitzura egon zitezkeen. Bistakoak dira bi monasterio nagusiekin
izan zituzten harremanak: San Juan de la Pefia monasterioari Gipuzkoako ekial-
deko zatian sustraitzen lagundu zioten, eta Donemiliaga Kukula monasterioari,
aldiz, lurraldearen mendebaldeko zatian zabaltzen.

2 GARCIA DE CORTAZAR, J. A., La sociedad guipuzcoana..., op. cit., 297-304 or.

% ALBERDI LONBIDE, X. eta ETXEZARRAGA ORTUONDO, I., Proyecto de investigacién
de las ferrerias de monte o haizeolak en Gipuzkoa y Alava: avance de resultados, Kobie, Eranskinak,
13 (2014), 181-192 or.; FRANCO PEREZ, F. J., ETXEZARRAGA ORTUONDO, 1., eta ALBERDI
LONBIDE, X., Los origenes de la tecnologia del hierro en el Pais Vasco: las ferrerias de monte o hai-
zeolak, Kobie. Paleoantropologia Seriea, 34 (2015), 267-282 or.

Era berean, jatorri nafar argia duten hainbat handikik ere lortu zuten Gi-
puzkoan ondarea eta eragina izatea, tenenteen zirkuluko kide izan gabe. XII.
mendearen erdialdeko hamarkadetan Irufieko arroan jatorria zuen Taxoareko
Lope Enekoitz seniorra agertzen da. Taxoare herrixkako elizaren jabe izaki,
Zaldibiaraino zabaldu zuen —noiztik?— bere ondarea. Arrazoiak ez dira ageri:
erregearen dohaintza emandako zerbitzuengatik, herentzia edo ezkontza-eskubi-
deak. Agian, Taxoareko Maria Enekoitz senitartekoa zuen; Abaltzisketan higie-
zinak baitzituen emakume hark®.

Tokian-tokian beste noblezia bat zegoen, gipuzkoarra izatearen itxura
handiagoa zuena. Antso jauna, esaterako; Bergaran higiezinak eta aziendak zi-
tuen eta haren ondare-ondasunetako bat tenplu baten kontrola zen. Haren kleroa-
rekiko konexioak Gaztelugatxeko Doniene edo San Joan monasterio bizkaitar
xumeraino iristen ziren: anaia bat zeukan han monje, on Zianna, denborarekin
abade izango zena. Berriro ere ezintasun-aitortza egin beharrean gaude: ez daki-
gu tokiko jauntxo horiek zer nolako basailutza- eta segizio-loturak zituzten, edo
zuzenean erregearekin, edo handikien zirkuluarekin, zerbitzu militar, aholku eta
babes betebeharrak tarteko™®.

Zalantza gutxi daude aristokrazia laiko horrek tokiko elizen gain zuten
kontrolari dagokionez —aipatu berri dugu eliza horien hedapena—, baina zaila
da zehaztea eliza propioak izateko erregimen hori ordurako nagusi zen ala ez.
Badakigu egoera hori XI. eta XII. mendeetan gertatu zela, gutxienez, eta ho-
rren berri izan dugu, kasu gehienetan, eskubide horiek kanpoko abadia bati laga
zitzaizkiolako: Olazabalgo San Salbatore tenplua, Astigarribiako San Andres,
Champayn —gero Zaldibiako Fede Santua— eta Aritzetako San Migel. Lehenen-
go bi kasuetan, titularrak tenentziak dituzten handikien zirkulukoak dira —Gar-
tzea Aznaretz, Lope Enekoitz kondea eta bien emazteak—, hirugarren kasuan
Nafarroako noblea da —Taxoareko Lope Enekoitz— eta laugarrenean, balizko
noble gipuzkoar baten aurrean geundeke —aurretik aipatu dugun Antso—. Elizaz
arduratuko diren apaizak hautatzeko eskubidea dute —beste instantzia batzuekin
gatazkak izan arren—, eta susma daiteke elizak sortarazten zituen errenten zati
bat jasotzen zutela. Kontrol horrek familia-ondarearen antolamenduan eta ku-
deaketan zer nolako eginkizuna betetzen zuen zehaztu beharko litzateke. Badi-
rudi eskubide horiek oinordetzan transmititzen zirela. Baina erregeak esku hartu

2 GONI, I., Coleccion diplomdtica..., op. cit., 186 eta 242 zenbakidun dokumentuak; JIMENO
JURIO, J. M2, EI Libro Rubro de Iranzu, Irufiea: Aranzadi argitaletxea, 1970, 64 zenbakidun doku-
mentua.

% Soledad Tenaren ustez, Gipuzkoako noblezia nolabaiteko leinuen arabera antolatuta zegoen,
baina ez da parekatzekoa, inondik ere, Frantziaren iparraldean XI. eta XII. mendeetan sortzen ari zen
nobleziarekin; ikus: La sociedad urbana, 72-74 or.

behar zuen eliza propio haiek kanpoko monasterioei laga ahal izateko: Antso I11.
ak, Olazabalgo San Salbatoreren kasuan (1025), eta Alfontso VI.ak, Astigarri-
biako San Andresenean (1091). Horrek zera adierazten du, nagusi laikoek erre-
gearen dohaintza bidez eskuratu zituztela eskubideak eta, erregearen aldetik,
lagapena ez zela erabatekoa izan.

1194. urtean, horrelako jardunbideak debekatzearren, Zelestino Ill.ak ai-
patu zuen bazirela hainbat eliza-onura eta hilerri iure hereditario transmititzen
zirenak Baionako elizbarrutian, eta horrek eragina izan zezakeen Gipuzkoako
haren zatian, hau da, gero Hondarribiko artzapez-barrutia izan zen horretan. To-
kiko nobleziak familia jakin batzuekin lotutako lurperatzeen eta parrokia-erren-
ten banaketa kontrolatu nahi izan zutela —zenbateraino lortu ote zuten?— adiera-
ziko luke horrek®!.

Pertsonaia horiek elizen gainean zituzten eskubideak —jabetza izan zite-
keen, edo zaindaritza-pribilegioren bat— Gipuzkoatik kanpora ere zabalduta zeu-
den eta, zenbait kasutan, Irufieko arrora eta Aragoi Garaira zabaltzen dira, eta
beste zenbait kasutan Arabara eta Errioxara ere bai. Hor dugu Orbita Aznaretzen
adibidea; lehenbizi, 1060. urtean, «Huula»ko monasterioa San Juan de la Penari
eman zioten Arabako baroietako bat izan zen; eta 1080. urtean, berriz, Haro-
tik hurbileko San Migel Albianoko monasterioaren heren bat laga zion zenobio
emiliarrari®.

Nobleen eta elizaren testuinguru horretan, idazlari profesional gipuzkoar
baten lehen aipamen ziurra —eta luzaroan bakarra— agertzen zaigu. Comiz edo
Gomiz de Urrari buruz ari gara; 1025. urtean, Olazabalgo tenpluaren dohaintzari
buruzko dokumentua idatzi zuen edo idatzarazi zion bere zerbitzuko laguntzaile
bati. Ez dugu informaziorik erabakitzeko Gartzea Aznaretz tenentearen zerbi-
tzuko kapilau eta gramatikoa ote zen —Urra abizenak jatorri nafarra adieraz leza-
ke—, edo eliza horretako kultuan jarduten zuten apaizetako bat™®.

XI. mendeko dokumentazioan soilik agertzen dira emakumeak negozio
juridikoetan jarduten, Gipuzkoako lurraldeari dagokionez. Emakume horiek
guztiak eliteen munduan mugitzen dira: Gaila edo Galga andrea —Gartzea Az-
naretzen emaztea—, Blaskita andrea —aurreko bien alaba eta Antso Fortuionesen
emaztea— eta Tekla andrea, Lope Enekoitz kondearen emaztea. Emazteek sena-
rrarekin bat-eginik jarduten dute edo, kasuren batean, nork bere kontura dohain-
tzak egiteko nahiz salerosketako egintzetan edo horiei dagozkien berrespenetan.

3 MARTINEZ DIEZ, G., Guipiizcoa. .., op. cit., 29 zenbakidun dokumentua.

2 PESCADOR, A., Tenentes..., op. cit., 119. or.; Becerro Galicano Digital [170. dok.] (www.ehu.
eus/galicano/id170 - 2018/08/23).

3 MARTINEZ DIEZ, G., Guipiizcoa. .., op. cit., 6 zenbakidun dokumentua.

Uneren batean aldez aurreko negoziazioetan parte har zezaketen; esaterako, Te-
kla andrea senarrarekin batera agertu zen Alfontso VI.aren aurrean Astigarribia-
ko San Andres tenplua Donemiliagari lagatzeko prozesua (1091) arintzearren.
Edo Gaila andrearen kasuan, elizan meza emateaz arduratzen den apaiza izenda-
tzeko eskubidea baliatu zuen, eta eliza-agintariekin horri buruz negoziatu zuen.
Era berean, XI. mendean, bederen, oinordetza-eskubide garrantzitsuak dituzte
emakumeek, Blaskita andrearen kasuan, bezala. Kanpoko eliza-zentroak kon-
trolatzen dituzte. Gaila andreak berak monasterio bat —«Luquedeng»eko Done-
jakue— zuen jabetzan Irufiean 1048. urtera arte, eta aldi berean, bai hark eta bai
Blaskita alabak eta Antso Fortufiones suhiak Binieseko Santa Eufemia elizaren
patroitza zuten Jazetanian; hori zela eta, San Juan de la Pefiako monasterioare-
kin negoziazio konplexuak egin behar izan zituzten**.

Jaurerriaren sorrera oso ezaguna da, Irufieko erresumaren kasuan. Hainbat
aztarnak funtzio publikoen eta funtzio horien ondoriozko ordainarazpenen pri-
batizazioa gertatu zela pentsarazten dute Araban eta Bizkaian. Tenenteak beren
karguaz balia zitezkeen eskubideak usurpatzeko edo errege-boterearen aurrean
beren onibarrak babesten zituzten emakidak lortzeko. Horri dagokion adibiderik
argiena da Diego Lopez Bizkaiko —eta, agian, Gipuzkoako— tenenteak 1110. ur-
tean Urraka erreginarengandik lortu zuen pribilegioa. Emakida hari esker, haren
sakabanatutako hereditates-ek immunitatea izango zuten zegozkien barruti guz-
tietan, barrutia gobernatzen zuen kondea edo tenentea edonor zela ere. Ez dakigu
prozesu hori zenbaterainokoa izan zen Gipuzkoan. XIII. mendetik aurrera, batik
bat, sortzen hasi ziren herriguneetan errege-herriak nagusi zirela esan daiteke.
Nolanahi ere, beti komeni izaten da galderak egitea. Errotu ote zen jaurerria
hego-mendebaldeko muturrean bederen? Izan ere, lurralde haietan Gebaratarrek
ezarri baitzuten beren nagusitasuna, denboraren poderioz™®.

Zein zen gizarte-maila apalagoen egoera? José Angel Garcia de Cortdza-
rren ustez, egintza juridikoetan ohorezko inolako titulurik gabe aipatzen ziren
lekukoak ondasun-jabeak izan zitezkeen. Zerrenda horretan leudeke 1053. ur-
tean egintza juridiko bat eratu zuten Ormaiztegiko Gomez Fortuiiones, Lazkao-
ko Ifiigo Lopez eta Loinazko Nunuso Narriatez, baina egia da horietako zenbait

3 MARTINEZ DfEZ, G., Guipizcoa..., op. cit., 6, 8,9, 10 eta 12 zenbakidun dokumentuak; Bece-
rro Galicano Digital [579. dok.] (www.ehu.eus/galicano/id579) eta [581. dok.] (www.ehu.eus/galicano/
id581) 2018/08/17an kontsultatua).

% GARCIA CAMINO, 1., Origen y consolidacién de la sociedad feudal en el Pafs Vasco (siglos
IX-XII), BARRUSO BARES, P. eta LEMA PUEYO, J. A. (koord.), Historia del Pais Vasco. Edad Me-
dia (siglos V-XV), Donostia: Hiria Liburuak, 2004, 274-277 or.; RUIZ ALBI, 1., La reina doiia Urraca
(1109-1126). Cancilleriay coleccion diplomdtica, Ledn: Centro de Estudio e Investigacion San Isidoro,
2003, 8 zenbakidun dokumentua.

gipuzkoartzat hartzeak zalantza handiak sortzen dituela. Logika horri jarraikiz,
1025. urteko dohaintzan agertzen den Nunuso Narriatez ere sar genezake ze-
rrenda horretan®. Bestalde, etsigarria da garai hartako gipuzkoarrengan lurrare-
kiko atxikimenduari buruzko zein berri gutxi dagoen jasota. Oraingoz, ziurrak
bi baino ez dira, lurraldearen hego-mendebaldeko muturrean, Leintz Gatzagan.
Han, Orbita Aznaretz seniorrak herritar bat, Mames izenekoa, 1080. urtean, bere
etxebizitzarekin eta, beraz, familiarekin, Donemiliagako monasterioari entre-
gatu zion. Ez zen nekazaria, gatz-produkzioan jarduten zuela dirudi, langintza
horretan parte hartzen zuen. Zazpi urte geroago, beste handiki batek, Galindok
—Iiigo Lopez kondearen semea— nekazari-morroi bat eman zion zenobio emi-
liarrari toki berean, berriro ere, bere familia-unitatearekin batera. Iturriak oso
eskasak izaki, oso zaila da jakitea noblezia laikoarekiko mendetasun-egoera hori
zenbateraino zegoen zabalduta lurraldean®.

Pentsa daiteke horrelako egoera gehiago ere gertatu zirela lurraldean erro-
tu ziren monasterioen jabariari atxikitako lurretan. Baliteke Leintz Gatzagan Do-
nemiliagari emandako nekazari-morroiak ez izatea abadiak inguru hartan zituen
bakarrak. Ez da baztertu behar horrelako egoeraren bat gertatu izana, noiz edo
noiz, Astigarribiako abadiako biztanleen artean edo Donostiako hasierako villa-
ko herritarren artean, Leireko monasterioari emana izan baitzen azken hori.

VIII. ONDORIOAK

Amaitzeko, azken gogoetak eta hainbat iradokizun aurkezteko unea iritsi
da. Galderak gehiago dira ziurtasunak baino. Ez gara sartuko Goi Erdi Aroan,
abiapuntu gisa, gizarte jentilizio bat zegoen edo ez zegoen ebatzi nahian, baina
eskema horiek krisi argian eta atzeraldian daudela adierazten dute faktore guz-
tiek. Espazio gero eta populatuago baterantz eta gizarte gero eta konplexuago,
berdintasun gutxiagoko eta hierarkikoago baterantz zihoala pentsatu behar da.
Horixe iradokitzen dute idatzitako lekukotzek eta, bereziki, aurkikuntza arkeo-
logikoek, eta horixe ondoriozta daiteke auzo lurraldeekin alderatuta. Dena den,
funtsezko hainbat gai itzalpean geratu dira, hala nola mundu feudalean oina-

36 GARCIA DE CORTAZAR, J. A., La sociedad guipuzcoana..., op. cit., 306-307 or.; MARTINEZ
DIEZ, G., Guipiizcoa..., op. cit., azterlaneko 51-55 or. eta 6 eta 11 zenbakidun dokumentuak.

37 Becerro Galicano Digital [170. dok.] (www.ehu.eus/galicano/id170 - 2018/08/16an kontsulta-
tua) eta [577. dok.] (www.ehu.eus/galicano/id577 - 2018/08/16an kontsultatua). Orain dela gutxi arte,
antzeko kasutzat jo izan da 1141ean Berastegiko tokiren batean bi nekazari-morroirekin —Beraxa eta
Orti Mufioz— egin zutena, baina, badirudi toki hori Uharte Arakil hiribilduaren jurisdikzioari dagokiola,
Nafarroan: GARCIA FERNANDEZ, E., Sociedad, poblamiento y poder en las fronteras de Navarra
con Castilla en el Edad Media: las pueblas de Burunda y Araquil, Anuario de Estudios Medievales, 21
(1991), 41. or., 15. oharra.

rrizkoak diren erakundeei buruzkoak: basailutza- eta segizio-loturak, jauntxo
nobleen sustraitzea eta nekazarien egoera juridikoa, besteak beste.

Gipuzkoa ez zegoen isolatuta. Gipuzkoako nobleak eta apaizak hainbat
eliza-zentrori atxikita zeuden; ekialdera, Nafarroarekin eta Aragoi Garaiarekin
zuten konexioa, eta hegoaldera eta mendebaldera Arabarekin, Bizkaiarekin eta
Gaztelarekin. Konexio horiek boterearekin eta ondarearekin loturik daude, baina
baita partzialki baino ezagutzen ez ditugun kultura- eta erlijio-eraginekin ere.
Idazketa erabiltzea eta, idazketarekin batera, elizako latina zabaltzea —hizkuntza
-testuingurua ia erabat euskalduna izanik— fenomeno horiekin loturik dago. Joan
ote ziren nekazariak lurraldetik kanpora, hegoaldera? Hartu ote zuten parte kolo-
nizazio- eta birpopulatze-prozesuetan? 943. urteko lekukotza batean —berretsiko
balitz— joera horiek aipatzen badira ere, gai honetan zuhurtziaz jokatzea komeni
da. Hartu ote zuten parte gipuzkoarrek Nafarroako eta Gaztelako erregeen kan-
paina militarretan, al Andaluseko mugan? Ez genuke aukera hori baztertu behar.

Harrigarria da Donostiako foruaren aberastasuna informazioari dagokio-
nez, aurreko idazkietako informazio-urritasun muturrekoarekin alderatuta. Foru
-testuan merkataritzaren eta hirigintzaren bat-bateko loraldiaren berri ematen
da, Lapurdiko eta Akitaniako etorkinak etorri eta tokiko herritarrekin elkarre-
raginean hasi zirenean. Zilegi da pentsatzea hazkunde ekonomiko jarraituko
aldi luze baten ondorioz sortu zela errege Jakitunaren diploman jasotzen den
goraldia, nahiz eta guk aldi horren zati oso txikiak baino ez ditugun ezagutzen.
Gutxienez, hazten ari den gizarte bat dela ziur esan dezakegu, garai hartako
Kristandade Latindarraren «zabalkunde isilaren» barruan.

Gaskoiak eta lapurtarrak Gipuzkoan zergatik finkatu ziren jakin nahi iza-
nez gero, berriro ere interpretazioetan ahalegindu beharko dugu. Dinastia-alda-
ketekin lotutako arrazoi politikoak baino gehiago, arrazoia izan daiteke Kantauri
aldeko merkataritza oso erakargarria zela eta, batik bat, jatorrizko lurraldeetako
gizartearen ezaugarriak eta bilakaera. Horren guztiaren ondorioak argiago daude
mundu urbanoari eman zitzaion bultzada erabakigarriari dagokionez, bereziki,
kostaldean. Ukronia praktikatuz —what if delakoa—, litekeena da nabigatzaile eta
merkatari horien parte-hartzerik gabe Gipuzkoako hiribilduen gorakada XIII.
mendearen erdialdera arte atzeratzea, Alfontso X.a Jakitunaren (1252-1284) ga-
raira arte. Aldi berean, Akitaniako immigrazioak eta fenomeno horrek ekarri
zuen dinamismo ekonomikoak mugak hobeto zehaztera bultzatu zituen hain-
bat botere, hala nola Baionako eta Irufieko apezpikutzak. Horrek bultzatu zuen
Antso VI.a Donostiako portua eta hiribildua indartzera eta, agian, Donostiaren
oparotasuna akuilu ere izan zen Alfontso VIII.a Gipuzkoako lurraldeaz jabetzera
bultzatzeko.

Azken batean, gai horietan gehiago sakondu nahi bada, eskura dauden itu-
rri idatzietako informazioak —urriak dira eta ez dirudi nabarmen ugalduko dire-

nik— gurutzatu beharko dira; eta, batez ere, kanpaina arkeologikoetan aurrera egi-
ten saiatu. Hein bateraino antzeko ezaugarriak dituzten lurraldeekin —Bizkaia edo
Kantabria— konparazio-azterketa bat egin beharko da. Espero dezagun galdera,
metodo eta interpretazio berriak lagungarri izatea arlo honetan aurrera egiteko.

Lizarrako lurraldearen antolamendua
eta Lizarraren sorrera

Javier ILUNDAIN CHAMARRO
Errioxako Nazioarteko Unibertsitatea

Aurkibidea

I. SARRERA. II. DEIOKO LURRALDEA. 1. Lizarrarako herrixka eta te-
nentzia. 2. Lizarraren sorrera. III. ONDORIOAK. IV. BIBLIOGRAFIA.

I. SARRERA

1990. urtean Martin Duquek' 1076. urtera aurreratu zuenetik Nafarroa-
ko lehen burguaren sorrera, ahalegin asko egin izan dira Lizarraren jatorrian
sakontzeko, haren estatutu juridikoa, herriaren forma eta biztanleen profil sozio
-linguistikoa zeintzuk izan ziren argitzearren. Zentzu horretan, proposamen in-
teresgarrienak zuzenbidearen historiari?, elizaren historiari®, linguistikari* (ono-
mastikaren arloan bereziki’) eta arkeologiari esker sortu dira®.

' MARTIN DUQUE, AJ ., La fundacién del primer burgo navarro: Estella, Principe de Viana, 190
(1990), 317-328 or.

2 BARRERO GARCIA, A.M., La difusién del Fuero de Jaca en el Camino de Santiago. El fuero
de Jaca: estudios, Zaragoza: El Justicia de Aragén, 2004, 111-160 or.; PAVON BENITO, J., Fuero de
Jaca y Fuero de Estella. Observaciones criticas. XV Congreso de Historia de la Corona de Aragon.
Jaca en la Corona de Aragon (siglos XII-XVIII), 3. liburukia, Zaragoza: Aragoiko Gobernua, 1993,
341-355 or.

3 GONI GAZTAMBIDE, J., Historia eclesidstica de Estella (IL. eta IL. liburukiak), Irufiea: Nafa-
rroako Gobernua, 1990-1994; JIMENO ARANGUREN, R., Terras a suis reperitur semper esse posses-
sas: la Iglesia en Tierra Estella en la Edad Media, Irufiea: Lamifiarra, 2007.

+GONZALEZOLLE, F., Etimologia del topénimo Estella, Principe de Viana, 190 (1990), 329-344
or.; CIERBIDE, R., La lengua de los francos de Estella, Sancho el Sabio: Euskal kultura eta ikerketa
aldizkaria, 3 (1993), 115-148 or.

3 CIERBIDE, R., En torno a las denominaciones de la ciudad de Estella, Fontes linguae vasco-
num: Studia et documenta, 51 (1988), 53-58 or.; CIERBIDE, R., Onomastica personal de los francos
de Estella (1090-1222), Actas de las Il Jornadas de Onomdstica Estella, 2008, 165-186 or.; JIMENO
JURIO, J. M, Estella/Lizarra. Toponimia, Fontes Linguae Vasconum: Studia et documenta, 77 (1998),
133-164 or.; JIMENO JURIO, J. M?, Toponimia rural y urbana de Estella. Actas de las Il Jornadas de
Onomdstica Estella, 2008, 25-41 or.

Egia esan, oso testu gutxi ditugu foruak eman aurretik Lizarra nolakoa
zen eta hasieran zein forma izan zuen jakin ahal izateko. 1100. urtea baino lehe-
nagoko berrogei bat dokumentu baino ez ditugu aurkitu horri buruzko informa-
zioarekin. Gabezia horretaz gain, arazo gehiago ere badira: zenbait dokumentu-
ren zalantzazko fidagarritasuna, faltsuak direlako, interpolatuta daudelako edo
beranduko kopia akastunak direlako; edo dokumentu gehienetan agertzen den
informazio bakarra toponimo baten aipamena izatea.

Lan honen helburua, beraz, zera da, Lizarraren sorreraren gertakari his-
torikoari eta hasieran izan zuen antolamenduari buruzko panorama ahalik eta
osatuena eskaintzea; horretarako, egin diren azken ikerketak bildu eta zenbait
iturri berriro irakurri ditugu ikerketa horiek aintzat hartuta.

II. DEIOKO LURRALDEA

Truneko erresuma sortu zenetik, Deioko lurraldea erresumaren barruan
sartzen zen oso-osorik’, edo, hobeto esanda, erresuma osatzen zuten piezetako
bat zen®. Bai kroniketan, bai dokumentazioan, Irufietik argi eta garbi bereizita
agertzen da. Halaxe ikus daiteke Alfontso IIl.aren kronikan® eta Albeldako Kro-
nikan', Antso Laren agindupeko lurrak aipatzen direnean. 928. urtean, haren
seme Gartzea errege zen in Pampilona et in Deiu''. Berriro ere 958. urtean, Gar-
tzea Laren lurretan, Orti Garindoitz (Fortiin Galindez) zen Naiarako agintari'>
eta Toda erregina, aldiz, Deion'.

Ez da erraza bereizketa horren oinarria zein den hautematea. Baliteke lu-
rraldearen nortasun bereziagatik izatea, beste lurralde batzuekin alderatuta, edo,
agian, nolabaiteko antolamendu eta izaera politikoa zuelako erresumara atxiki

® LEGARDA SEMBROIZ, J. M., Estructuras defensivas en la ciudad de Estella. Resultados ar-
queolégicos, Trabajos de Arqueologia Navarra, 22 (2010), 163-193 or.; RAMOS AGUIRRE, M., In-
tervenciones arqueoldgicas en el castillo de Estella (2001-2010), Trabajos de Arqueologia Navarra, 27
(2015), 185-218 or.

7 GIL FERNANDEZ, J. (arg.), Moralejo, J. M. (itz.) eta RUIZ DE LA PENA, J. L(azter.), Crénicas
Asturianas, Oviedo: Oviedoko Unibertsitatea, 1985. Albelda XX.

8 Lacarrak ere aipatu zuen ideia hori: LACARRA, J. M?, Historia del Reino de Navarra en la Edad
Media, Irufiea: Nafarroako Aurrezki Kutxa, 1975, 89. or.

9 GIL FERNANDEZ, J. (arg.), Cronicas Asturianas..., op. cit. Alfonso 111 14, 4.
10 Ibid. Albelda XV y XX.
'WUBIETO ARTETA, A., Cartulario de San Juan de la Pefia, Valentzia: Anubar, 1962, 14. zk.

12 Adierazgarria da garai hartarako, antza, Naiara Deio baino garrantzitsuagoa zela jada; izan ere,
Deioren balio estrategiko-militarra bigarren mailara igaro zen Ebro ibaiaren bailarako zabalkundearen
ondoren.

13 GIL FERNANDEZ, J. (arg.), Cronicas Asturianas..., op. cit. Albelda 24.

aurretik, edo mugako marka gisa. Bereizketa horrek denboran iraun izanak zera
adieraz lezake, Iruficko monarkian txertatu zenean bloke modura sartu zela, edo
militarki, edo diplomaziaren bidetik. Antzeko kasuan zeuden Aragoi, ezkontza
-aliantzaren bitartez txertatua; Araba, jauntxoen basailutza bidez, edota Naiara,
konkistaren bitartez eskuratua'#; lurralde horiek guztiek beren banakako izaerari
eutsi zioten «regnante-klausulak» deituen bidez. XI. mendean, bereizketa lauso-
tu egin zela dirudi, baina, nola edo hala, Lizarrak jaso zuen oinordetzan eta izen
horren pean lurralde-entitate berezituaren kontzeptua sortu zen XII. mendean,
ikusiko dugun bezala.

Berrotzarekin batera, erresumak Islamari aurre egiteko lehen gotorleku
bihurtu zen Deio, mendebaldeko mugan'. IX. mendean, artean musulmanen
hainbat erasoaldi jasan zituen'®. Semeno —Jimeno, gaztelaniaz— leinua iritsi ze-
nean, guneak garrantzi handia lortu zuen defentsa-muga moduan eta Irufieko
erasoaldien abiapuntu gisa. Deioren balio sinboliko eta estrategikoaren adieraz-
garri izango lirateke Antso L.aren ustezko hilobia Done Ezteben (Monjardin)
egotea!” eta, bereziki, inguru guztian barreiatuta dauden gotorlekuak —handia-
goak edo txikiagoak—. Izan ere, Kantabriako mendilerroaren eta Jurramendiren
arteko mendi-ertzak defentsa-lerro baten bitartez babestu zituzten (Maraion,
Punicastro, Desoio, Sorlada, San Esteban, Arroitz, Allo), eta hor oinarritzen zen
tenentzia sistema itxi bat,'® XII. mendera arte iraun zuena, hein batean'. Lehen
babes murru horren atzean bigarren lerro bat zegoen, atzeguardia modura, eta
lerro horretan zegoen Lizarrarako gaztelua.

Badirudi Deio, Berrotza bezalaxe, gehiago zela lurralde-mugarte bat, eta
ez gotorleku zehatz eta jakin bat. Albeldako Kronikaren arabera, musulmanek
Deio arpilatu zuten baina ez zuten lortu ez herririk, ez gaztelurik menpean har-
tzea®. Horregatik aurki daitezke, ziurrenik, izen horretatik eratorritako topo-
nimoak esparru geografiko nahiko zabal batean: Deikaztelu (Deio Gaztelu)*',

4 MARTIN DUQUE, A. J., Navarra en la Alta Edad Media (711-1234), Nueva Historia de Nava-
rra, Francisco Javier Navarra (arg.), Baranain: EUNSA, 2010, 119-155 or.

15 GIL FERNANDEZ, J. (arg.), Cronicas Asturianas..., op. cit. Rot. Seb. 14, 4. Ibid. Albelda XV.
16 ESTEVEZ SOLA, J. A., Crénica Najerense, Madril Akal, 2003, 11 23./bid. Albelda XX.
7 Ibid. Albelda XV. ESTEVEZ SOLA, J. A., Cronica Najerense, Madrid: Akal, 2003, 1I 23.

'8 CANADA JUSTE, A., Honores y tenencias en la monarqufa pamplonesa del siglo X. Preceden-
tes de una institucion, Principe de Viana, 2. eranskina (1986), 69. eta 74. or.

19 LEMA PUEYO, J. A., Las tenencias navarras de Alfonso I «el Batallador», Principe de Viana,
8. eranskina (1988), 63-68 or.

20 GIL FERNANDEZ, J. (arg.), Cronicas Asturianas..., op. cit. Albelda XV.

2'LACARRA, J. M?, Coleccion diplomdtica de Irache, Zaragoza: Instituto de Estudios Pirendicos,
1965, 9. zk. (aurrerantzean Col. Irache).

Deioko Done Eztebe??, Deioko San Andres? edo Deierri (Deio - herri)*. Alabai-
na, XI. mendean izen hori gotorleku garrantzitsuenetako bati estu loturik geratu
zen: Done Eztebekoari, alegia.

Naiara konkistatu (923) eta Calahorra behin betiko hartu (1045) ostean,
tenentzia horietako batzuen erantzukizun militarra arindu egin zen, muga-ere-
mu izatetik barnealdera igaro baitziren. Zenbait desagertu egin ziren eta, beste
hainbat kasutan, tenenteen eginkizun nagusia lurraldea administratzea izango
zen handik aurrera®. Egiteko berri horren barruan, lehentasun nagusietakoak
ziren erregeak eremuan zuen ondarea kudeatzea eta lurraldea jendeztatzea eta
kolonizatzea. Done Ezteberen kasuan, garai batean erresumako gaztelu intsignia
izan zena, lehenik Iratxe monasterioaren esku egon zen (1045)* eta 1081. urtean
monje frantsesen komunitate bat finkatu zen bertan®’. Lizarrara, alabaina, ere-
muko tenentzia garrantzitsuenetakoa bihurtu zen.

Lizarrarak kokapen estrategikoa zuen® eta X. eta XI. mendeetan fun-
tsezko eginkizuna izan zuen kokapen horri esker. Ega ibaiak ureztatutako eta
mendixkaz eta harkaitzez inguratutako lautada txiki hartan, Deierri, Ameskoa,
Gesalatz, Doneztebe Iguzkitza eta Egaibar bailarek bat egiten dute eta, gaine-
ra, mendialdearen eta Ebro bailararen arteko kontaktu-puntuetako bat ere bada.
Gaztelu zaharra® ibaiak inguratutako harkaitz baten gainean zegoenez, ibaier-
tzetako joan-etorriak ez ezik, ibaia nork zeharkatzen zuen ere kontrola zeza-
keten. Ibaiaren beste aldean zegoen herrigunea (Lizarrako San Pedro elizaren
inguruan), eta herritarrak baratze eta errotei esker hornitzen ziren —XI. mendetik
dokumentuetan jasota dago horren berri—. Eremu militarraren eta produkzio-e-
remuaren arteko konexioa zubi baten edo batzuen bidez egingo zen. Zangozan

2 MARTIN DUQUE, A. J., Documentacion medieval de Leire (siglos IX a XII), Irufiea: Vianako
Printzea Erakundea, 1983, 62. zk. (aurrerantzean: Doc. Leire).

2 UBIETO ARTETA, A., Cartuario de Albelda, Valentzia: Anubar, 1960, 47. zk. (aurrerantzean:
Cart. Albelda).

2 MORET, J. de, Anales del Reino de Navarras T. 1, Tolosa: Eusebio Lépezen argitaletxea, 1890,
130-131 or.

» Beste zenbaitek, hala nola Marandn, Punicastro eta, beste zentzu batean, Lizarrarak, garrantzia
berreskuratu zuten Antso IV.a 1076. urtean hil eta erresuma zatitu ostean. SANTAMARIA, R., La muer-
te de un rey. Repercusiones territoriales del asesinato de Sancho IV Garcés (1076) en el area navarro
-riojana, Principe de Viana, 253 (2011), 249-262 or. Col. Irache, 8 eta 64.

2 Col. Irache, 8.

27 Col. Irache, 64.

23 FLORISTAN SAMANES, A., De Lizarra a Estella una reflexion geografica, Principe de Viana,
190 (1990), 307-316 or.

¥ RAMOS AGIRRE, M., Intervenciones arqueoldgicas..., op. cit. 185-218 or.

edo Garesen bezalaxe®, zubia elementu erabakigarria izango zen Lizarrararen
loraldia gerta zedin. Puntu zehatz batean kokaturik, gaztelu baten babes-kontrol-
pean, lehen aipatu ditugun bailarak konektatzen zituzten bideek bat egiten zuten
bertan eta, beraz, merkataritzako hartu-emanetarako kokaleku oso egokia zen,
baita, merkatariak eta eskulangileak bertan finkatzeko ere. Lizarrarak herrigu-
ne gisa lortu zuen hazkundea eta arrakasta erabaki politiko baten ondorio izan
ziren, ikusiko dugunez, baina erabaki horien oinarrian baldintza geografiko eta
giza baldintza oso egokiak zeuden. Donejakue bidearen garapenak ere indartu
eta ospea eman zion’!,

Lizarraran sortutako tenentzia, beraz, herria garatzeko lehen urratsa izan
zen, eta gaztelu bat eta handikiak izateak ere —zenbait kasutan errege-familia-
ko kideak— bultzada eman zion. Herrigunearen kokapen estrategikoa ere me-
sedegarri izan zitekeen tenentziarentzat, lurraldearen gobernuari eta kontrolari
zegokienez. Deioko lurraldean, Done Ezteberekin batera, Lizarrara zen honor
garrantzitsuena. Zalantzarik gabe, Done Eztebe gazteluak postu enblematikoa
zuen, bere balio militarra zela eta. Hala ere, Toda erreginak bere semearen ize-
nean Deio gobernatzen zuenean, Lizarraratik egiten zuen*?; hortaz, lurraldeburu
ez bazen ere, erreferentziako herriguneetako bat behintzat bazen.

1. Lizarrarako herrixka eta tenentzia

Ez dakigu gauza askorik Lizarrarako lehenengo herriguneari buruz. Liza-
rrako San Pedro eliza gotikoa, ustez, lehendik zegoen beste tenplu baten gainean
eraiki zen; tenplu hori hiribilduko lehenengo parrokia izan bide zen. Behe Erdi
Aroan, Iruneko apezpikuaren mende zegoen Lizarrako eliza bakarra zen®; izan
ere, lehenagokoa baitzen XI. eta XII. mendeetan, dohaintza bidez, San Juan de
la Pefia, Montearagon edo Iratxeko monasterioaren jurisdikziopean jarri zituzten
gainerako tenpluak baino.

Errege-herriko jaurerria garrantzitsua izango zen eremuan; tenentziaren
oinarritzat hartuko zen hasieran eta, gerora, foru-emakidetan Lizarrari esleitu

% Foru-emakidetan bi herriek bereizgarri bat zuten, hau da, zubia izatea: illo borgo novo prope illo
ponte (LACARRA, J. M?, eta MARTIN DUQUE, A. I, Fueros de Navarra. 1.1. Fueros derivados de
Jaca. Estella-San Sebastidn, Irufiea: Vianako Printzea Erakundea, 1969, 4. zk.) eta illo ponte de Arga
(LEMA PUEYO, J. A., Coleccion diplomdtica de Alfonso I de Aragon y Pamplona (1104-1134), Do-
nostia: Eusko Ikaskuntza, 1990, 113. zk.).

3 VAZQUEZ DE PARGA, L., LACARRA, J. M?, URIA RIU, J., Las peregrinaciones a Santiago
de Compostela, Irufiea: Nafarroako Gobernua, 1998, 465-497 or.

32 Et regina Tota donna in Deio in Lizarrara (Cart. Albelda, 24).

3 JIMENO ARANGUREN, R., Terras a suis reperitur..., op. cit. 2007, 80. or.

zitzaion kontzeju-mugartearen oinarritzat. Alabaina, badirudi nobleen familia
asko zirela Lizarraran finkatuta zeudenak edo jabetzak zituztenak. 1024. urtean,
Antso eta Andregoto Garindoitz anai-arrebek Lizarraran eta Urtadian zituzten
jauregi, mahasti, baratze eta gainerako ondasunak Iratxeko monasterioari eman
zizkioten**. Hiribildu horretakoak ziren, halaber, Antso Gartzez Lizarrarakoa®,
Antsa Lizarrarakoa® eta Semero Ortiz Lizarrarakoa®’, lekuko gisa aipatzen di-
renak, hurrenez hurren, 1045., 1098. eta 1120. urteetan. Horiek guztiek senior
edo domna tituluak erabili izanak handizurenak zirela adierazten du, argi eta
garbi*®. XII. mendean, abizen toponimiko bera erabili zuten beste pertsonaia
batzuk ere agertu dira dokumentuetan: Garcia Velazquez Lizarrarakoa®’, Pedro
Sanchez Lizarrarakoa®, Garcia Lizarceco eta haren seme Fortun*'. Onomastika
horrek zalantzarik gabe adierazten du tokiko herritarrak zirela*.

Lizarrarako tenenteak, halaber, Irufieko aristokraziako kide izan zi-
ren. Toda* erreginaren ondoren, Semero Ogaoiz agertzen da dokumentuetan
1024an* eta, 1047tik 1084ra bitarte, Semero Gartzez. Azken hori Gartzea II1.
aren® erreinalditik Estefania* erreginaren testamentuko onuraduntzat dokumen-
tatuta dagoen gizon batekin identifika daiteke; Antso IV.aren alferez-kargua bete
zuen 1060-1064 aldian®’. Tenente hau oso maiz aipatzen da eta maiztasun horrek

3 Col. Irache, 3. Lortutako informazioak egiazkoa dirudien arren, dokumentua, ziurrenik, manipu-
latua izan zen Iratxeko kartularioan sartu zutenean.

¥ Ibid., 8.
3 Ibid., 73.
7 1bid., 103.

3 Gerora, «don» eta «dofia» deitzaileak herritar frankoen artean ere erabiltzen hasi ziren.
ILUNDAIN CHAMARRO, J., Los buenos hombres de Olite (siglos XII-XIV). Sociedad, poder y élites
urbanas, Irufiea: Nafarroako Gobernua, 2017, 250. or. eta hurrengoak.

¥ Col. Irache, 125.

4 Ibid., 144.

4 GONI GAZTAMBIDE, J., Coleccién diplomdtica de la Catedral de Pamplona, Irufiea, Nafa-
rroako Gobernua, 1997, 255. zk.

42 Mendebaldeko Pirinioetak() izen tradizior}lalak eta hf)rien aldaerak ziren nagusi: Antso, Gartzea,
Orti, Velasco, Andregoto (GARCIA DE CORTAZAR, J. A., Antroponimia en Navarra y Rioja en los
siglos X a XII, Estudios de Historia Medieval de La Rioja, Logrofo: Errioxako Unibertsitatea, 2009,
199-200 or.).

3 Cart. Albelda, 24.

“ Col. Irache, 3.

“ CANTERA MONTENEGRO, M., Coleccion documental de Santa Maria la Real de Ndjera.
Tomo I (siglos X-X1V), Donostia: Eusko Ikaskuntza, 1991, 8. zk. Arriskatua da Ramiro Aragoikoaren
haurtzainarekin (nutrix) identifikatzea, arrazoi kronologikoak direla eta.

4 CANTERA MONTENEGRO, M., Coleccién Documental..., op. cit. 18. zK.

47 Trufieko garai hartako noblezian homonimia hain ohikoa zenez, benetan zaila da segurtasunez
berrestea. Cart. Albelda, 42 eta 47, Col. Irache, 24, 28, 29, 30, 31, 32, 33, 34 eta 35, Doc. Leire, 68 eta

kontraste bizia egiten du garai hartako beste jauntxo batzuen presentziarekin
eta, bereziki, postuan haren aurretik egon zirenekin; agian, tenentziak antzina-
ko Deioko lurraldean gero eta garrantzi handiagoa zuela adieraz lezake horrek.
Hipotesi horiek berretsiko balira, XI. mendearen bigarren erdiko pertsona ga-
rrantzitsuenetako bat izango litzateke. 1076. urtean Antso IV.a zendu ostean,
badirudi Semero Gartzez Antso Ramirezen alde kokatu zela berehala. Egia esan,
Lizarrarako tenentziaren kontrola funtsezkoa izango zen une hartan, erresuma-
ren mendebaldeko zatia bermatzeko eta bizilagun gaztelar berriaren balizko sa-
rraldi bat geldiarazteko; izan ere, 1076ko errege-hilketaren ondoren, Errioxa eta
Araba Gaztelaren mende baitzeuden. Aragoiko erregearekiko leialtasuna saritu
egin zion errege berriak, eta tenentzia berriak esleitu zizkion bai Semerori eta
bai haren familiari. 1079an eta 1080a, Semero Gartzez izan zen Lizarrarako te-
nentea, eta Zaraitzukoa ere bai harrezkero; eta are adierazgarriagoa, ordura arte
ezezagunak ziren haren anaiek —Antso, Lope eta Inigo— Etxauriko, Agoizko,
Nagoreko, Nabaskozeko eta Zangozako tenentzien agintea jaso zuten*.

Tenentzia Semero Gartzezen gobernupean egoteari dagokionez, XI. men-
dearen erdialdean erresuma Errioxara zabaltzearekin, lurralde-administratzaile
eginkizuna areagotu egin zitzaiola esan dezakegu, betiere erregearen ordezkari
gisa®. Haren betekizun militarrek ere jardunean jarraitu zuten, gazteluko titular
zen aldetik. Alabaina, jarduera askoz zabalagoetan jardun zuela egiaztatu dugu.
Ez dago arrastorik justiziaren jarduketa eskuordetuari dagokionez, eta errege
-ondarearen kudeaketa egiaztatua gaztelua menderatzera mugatzen zen. Dena
den, adierazgarria da Lizarrara ingurunean jazotako gertaera garrantzitsuenetan
presente egotea, ziurrenik haren tutoretzapean egongo baitzen. Horrela, bada,
Iratxeko monasterioaren aldeko dohaintza ugaritan lekukotzat eta berresle-
tzat agertzen da*, askotan errege-boterearen ordezkari bakarra eta ezinbeste-
ko erreferentea inguruko biztanleentzat eta botereentzat. 1063. urtean Antso
IV.ak Deioko San Andres monasterioa Naiarako Gomesano apezpikuari eman
zionean, tokiko tenenteak aurrean zirela, han zegoen, besteak beste, Semero
Gartzez'.

70. RODRIGUEZ DE LAMA, L., Coleccion diplomdtica medieval de la Rioja (923-1225), Logrofo:
Instituto de Estudios Riojanos, 1976-1979, 21. zk., GONI GAZTAMBIDE, J., Coleccién diplomditi-
ca..., op. cit. 19. zk. Doc. Leire, 106 eta 107.

“ Dok. Leire 106 eta 107.

“ LEMA PUEYO, I.A., Instituciones politicas del reinado de Alfonso I el Batallador, rey de Aragon
y Pamplona.1104-1134, Bilbo: Euskal Herriko Unibertsitatea, 1997, 172-175 or. Col. Irache, 16, 25,28,
29, 30, 31, 33, 36, 49, 55, 64.Cart. Albelda, 47.

0 Col. Irache, 16, 25, 28, 29, 30, 31, 33, 36, 49, 55 eta 64.
St Cart. Albelda, 47.

Nolanahi ere, ikerketa honi dagokionez, guri gehien interesatzen zaiguna
lurraldea birpopulatzeko egin zuen lana da. Horixe zen tenenteen eginkizun tra-
dizionaletako bat, nahiz eta ez diren horren lekukotza askorik gordetzen. Izan
ere, herrigune baten fundazioan edo foru bat emateko ekitaldian protagonista
erregea izatea zen ohikoa, erregeak soilik zuelako ahalmen hori. Hala ere, zen-
bait albisteren arabera, ekimen horien benetako sustatzailea eskualdean nagusi
zen tenentea izaten zela uler daiteke®. Horixe gertatu zen San Anacleto izenaz
ezagutzen zen herrixkaren kasuan. 1065. urtean Gomesanok, Calahorrako eta
Naiarako apezpikuak, Gartzea I1l.a erregeak emandako legeak berretsi zizkien
San Anacletoko biztanleei, eta San Martin Albeldakoaren mende jarri zituen®.
Dokumentuak berak dio, gainera, herrigunea Gartzea erregeak jendeztatu zuela
lehenik, eta gero Semero Gartzezek, Lizarrarako tenenteak. Azken horrek, ziu-
rrenik, Antso [V.aren agintepean, errege horrek ere hainbat esleipen egin zituela
uste baita. Artean Semero Gartzezen tenentziapean zegoela, jabetza berretsi eta
eskualdatu zen. Ez dakigu San Anacleto non kokatzen zen, baina erreferentzia
geografikoetan Lizarrarako tenentzia aipatzen da —haren tutoretzapean zegoen—,
baita ondoko herri eta gazteluen izenak ere, diplomako lekukoak handik etorrita-
koak zirelako (Done Eztebe, Arroitz, Arellano, Deikaztelu etaChegen®*); beraz,
Jurramendiko hegaletan kokatuta egon zitekeen. Gerora ez da herrigune horren
erreferentziarik aurkitu, eta izena ere ez dago dokumentuetan jasota, ez Nafa-
rroan, ezta inguruko probintzietan ere; hortaz, Albeldako kartularioaren egileak
kopiatzean akatsen bat eginen zuela pentsa daiteke.

Edonola ere, esanguratsua da Semero Gartzezek aktiboki parte hartu izana
bere tenentziapean herrigune bat sortu eta izaera juridikoa emateko prozesuan;
gero Lizarran gertatu zenaren aurrekaria izan zen, argi eta garbi.

2. Lizarraren sorrera

Dokumentu edo epigraferen batean aurkikuntza berririk egin ezean, ezi-
nezkoa da zehatz-mehatz finkatzea Lizarra noiz sortu zen. Lehen esan dugu-
nez, herrigune bat eta, bereziki, zubi bat eta tenentzia bat egoteak jendea bertan
kokatzea sustatu zuten XI. mendean. Horri gehitu behar zaio Semero Gartzez
tenenteak birpopulatze jardueran parte hartu zuela, frogatuta dagoen bezala,

32 Kasu paradigmatikoetako bat 1147. urtean gertatu zen, Gartzea Ramirezek Lizarrako forua Oli-
teko herritarrei eman zienean (Oliteko Udal Artxiboa, 1. dok.). Argi eta garbi adierazten da Uxueko
tenente Ramiro Gartzez izan zela erregeari forua ematea eskatu ziona.

3 Cart. Albelda, 49.

* Herria ez da identifikatu, agian, irakurketa-akats baten ondorioz. Aiegi izan daiteke, edota Deio
izenaren eratorri edo aldaeraren bat.

50



LIZARRAKO LURRALDEAREN ANTOLAMENDUA ETA LIZARRAREN SORRERA

eta lagungarri izan zitekeela hori herrigunearen mesedetan. 1076. urtean™ Ira-
txeko monasterioak San Juan de la Pefia monasterioari orube bat eman ziola
jasotzen duen dokumentuan egitura protourbano bat finkatua zegoela aipatzen
da: Lizarrarako gaztelupeko burgua; etxeak eta errotak zeuden jada, eta erai-
kitzen jarraitzeko aurreikuspenak zituzten. Burgu izenak berak harresi bat ze-
goela adieraz dezake eta, agian, izaera juridiko-administratiboren bat ere bai.
1077an%, Semero Gartzezen mendeko zen Lope Arnaldok Estellako merio ti-
tulua eman zion bere buruari. Herriaren izen berriaren lehen erreferentzia izan
zen hori eta, ikusiko dugunez, 1084. urtean ezarriko zen, Lope Arnaldo tenen-
te bihurtu zelarik®’. 1086. urtean®® Antso Ramirezek Funeseko Santiago elizari
eman zizkion Lizarran bere jabetzakoak ziren ondasunen eta juduen errentetatik
Koroari zegozkionak, baita gazteluko eliza eta atxikitako onibarrak ere. 1093.
urtean, errenta horiek Montearagoneko monasterioaren eskuetara igaro ziren®.
XI. mendearen amaieran, Lizarrako komunitate hebrearra nahiko handia zen,
antza denez; ordaindu behar zituzten zergak dohaintzan emateko adinakoak bal-
din baziren. Bi dokumentu horiek bereziki interesgarriak dira, Lizarrariela ize-
neko beste herri bat aipatzen dutelako; hor ere juduak bizi ziren. Toponimo hori
ez da segurtasunez identifikatu oraindik. Hala ere, Lizarrara izenaren eratorria
izan daiteke, erromantzearen atzizki txikigarri bat erantsita. Horrek esan nahi-
ko luke, agian, «Lizarrara txikia» zela, errege-herri zaharrari atxikitako auzo
bat. XI. mendearen amaieran hebrearrak bazirela dokumentuetan jasota ego-
teak esan nahi du herrigune hori garrantzitsua zela, edo erakargarria komunitate
horrentzat. Harrigarria da ezaugarri horiek zituen herri bat arrastorik utzi gabe
desagertzea dokumentuetatik; horrenbestez, antzekotasun toponimikoa ikusita,
etorkizuneko Lizarraren aurrekaria izan litekeela pentsa dezakegu. Lizarrariela
bizirik zegoen, artean, XI. mendearen amaieran, edo bai, behintzat, haren popu-
latzearen eta atxikitako errenten memoria, baina haren nortasuna eta herritarrak
Lizarraren itzalpean geratu ziren.

San Juan de la Pefiako kronikan jasotzen zenez (XIV. mendean idatzi zen),
Lizarra-Estella 1090. urtean jendeztatu zen®, Antso Ramirezen ekimenez. Izan
ere, urte berean erregeak Lizarrara izenez ezagutzen zen hiribilduan herri berri
bat egiteko interesa zuela adierazi zuen, Donejakue bidea desbideratu eta herri

55 MARTIN DUQUE, A. I., La fundacién..., op. cit. 765-767 or. Col. Irache, 58.

% Artxibo Historiko Nazionala CLERO-SECULAR_REGULAR, Car. 701, 21. zk.

5" Doc. Leire ,113.

58 BARRIOS MARTINEZ, M? D., Documentos de Montearagon: 1058-1205, Huesca: Asociacion
de Amigos del Castillo de Montearagén, 2004, 3. zk.

» Ibid., 6. ZK.

0T ACARRA, J. M® eta MARTIN DUQUE, A. 1., Fueros de Navarra. 1.1., op. cit. 1.

horretatik igarotzeko. Baina kontua da San Juan de la Pefiako monjeek herrigune
franko bat (zergarik gabea) sortzeko asmoa zutela Zarapuz-en, Lizarraratik 4 km
eskasera. Bi herrien artean lehia sortzeko arriskua ikusita, eta Lizarrarako plaza
hobeto babestuta zegoela iritzita, Antso Ramirezek aurrea hartu zien monjeei.
Eta monjeek erregearen aurkako zurrumurrurik sor ez zezaten, hiribildu berria-
ren errenta guztien hamarren bat eman zien, baita bertan eraikitzen ziren eliza
guztiak ere. Azken dohaintza hori Irufieko apezpikuak berretsi zuen 1092an®,
eta, berriro ere, Lizarrara toponimoa aipatzen da berariaz, Estellari buruzko
inongo aipamenik egin gabe.

Antso Ramirezen diplomako hainbat elementu harrigarriak dira. Alde ba-
tetik, castrum et populationem de francos bat eraikitzeko asmoa zuela aipatzea;
izan ere, Lizarrara nukleo anitzeko errealitate® baitzen jada eta gaztelu bat ere
bai baitzuen. Egia esateko, gaztelua eta gazteluaz arduratzen zen tenente bat
hor egotea izan ziren, teorian behintzat, Zarapuz baztertu eta Lizarrararen alde
egitearen arrazoiak. Bestetik, Lizarrara izena aipatzen da beti, eta jada ezaguna
zen Estella erabat baztertzen da. Kontuan izan behar da 1084. urtetik tenen-
tziaren izena aldatu eta Estella jarri ziotela; beraz, Lizarrara izena erabiltzea
arkaismotzat har daiteke, edo bestela, hitzez hitz hartuz gero, herrigune-proiek-
tutzat, Lizarrara hiribildu zaharraren gainean edo ondoan, eta ez harkaitzaren
azpian. Azkenik, Donejakue bidea desbideratzeko asmoa ere harrigarria da, ez
baitzegoen ibilbide bakar bat edo etapa jakin batzuen arabera finkatuta. 1076.
urtetik burgu edo hiribildua dokumentuetan agertzea ibilbidea Lizarrara aldera
naturalki eta berez birbideratu izanaren lehen emaitza izan daiteke, lehen aipa-
tutako ezaugarriak zirela eta erromesentzat erakargarriagoa izan bide zelako.
Alabaina, monjeen populatze-asmoak arriskuan jar zezakeen desbideratze hort;
beraz, ezinbestekoa zen erregeak zerbait egitea Lizarrara-Estellako hiri-proiek-
tua sendotzeko. Lehendik zegoenaren eta Antso Ramirezek proposatzen zuena-
ren arteko alde nagusia zen hiribildu franko bat izatea, bai esanahi etnikoari eta
bai, batez ere, esanahi juridikoari erreparatuta. Sortu nahi zen herria lehendik
zeudenei gehituko zitzaien® baina inguruko beste giza kokaguneen gaineko na-
gusitasuna ziurtatuko zioten ezaugarri juridikoekin, hain zuzen ere, Donejakue
bidetik zetozen erromesek, bai hornitzeko eta bai zerbitzuak baliatzeko, nahiago
izatea eragiten zuten berezitasunak indartzearen bitartez. Izaera frankoa berres-
tea izan zen Lizarraren hirigintza-prozesuaren amaiera.

8 GONI GAZTAMBIDE, J., Coleccién diplomdtica..., op. cit. 52. zk.

92 Une hartan Lizarrara eta hiribildua (Estella izendatu zutena) existitzen ziren. Lizarrariela, ziurre-
nik, Estella sortu zen une berean itzali zen.

 Zangozan, Lizarran edo Irufiean beste horrenbeste gertatu zen.

Bi albisteri esker egiazta dezakegu XI. mendearen azken hamarkadarako
Lizarra-Estella errealitate sendoa zela, nortasun propio eta guzti. Lehenik, 1090.
urtean Lizarrako herritar batek Garesen errotak eraikitzea sustatu zuen®. Bernero
de Estella® zuen izena; izen horrek zera berresten du, alde batetik, Antso Rami-
rezek eraiki nahi zuen herri berri hori baino lehen bazirela Pirinioez haraindiko
biztanleak; eta, bestetik, toponimoaren erabilera antroponimikoak adierazten du
erreferente hori finkatua zegoela eta ezagutzeko modukoa zela, abizen modura
erabiltzeko adina. Bigarrenik, 1094. urtean, jatorria Leiren duen dokumentu ba-
tek® mensuram de Stella erabiltzen zuen garia neurtzeko; horrek esan nahi du
Lizarra ezaguna zela erresuma osoko erreferentziako merkatu gisa.

Aspaldidanik aztertu izan dute historialariek eta filologoek Lizarrara eta
Estella (Lizarra) izenen jatorri etimologikoa®. Jimeno Juriok horri buruzko
proposamen nagusiak bildu zituen Lizarrako toponimiari buruzko lanean®. Ba-
dirudi hipotesi onargarriena dela Lizarrara euskarazko lizar hitzetik datorrela,
zuhaitzaren izenetik. Ez da kasualitatea 1135eko dokumentu batean agertzea li-
zardi bat zegoela (fraxineta) Es|tellako San Nikolas elizaren ondoan®. Hitz hori
era askotara egokituko zen™ grafia latinoetara, X. eta XI. mendeetan idatzita
jarri behar zutenean. Alabaina, XII. eta XIII. mendeetan, kartularioetan Lizarra-
ra toponimoa kopiatu zutenean, Estellako eskualdera murriztuta geratu zen eta,
beraz, hainbat eskribauk akatsekin kopiatu zuten edo ezagunagoa zitzaien beste
batzuen pareko idatzi zuten, hala nola Lizarraga’".

XI. mendean barrena, euskararik ez zekien jendea iritsi izanaren ondo-
rioz, toponimoaren erromanizazio-prozesu libre bat gertatu bide zen; bi feno-
menotan suma daiteke prozesu hori. Alde batetik, atzizki txikigarria eranstean;
horren ondorioz, Lizarrariela’ sortu zen. Bestetik, Lizarra aldaera laburtua ho-
nela identifikatu zuten, beharbada: artikulua gehi izarra erroaz osatutako konpo-
satutzat. Horrela, bada, Lizarra hitzez hitz itzuliz gero, «La Estrella» izan zite-

% Col. Irache, 69.

% Hemen dokumentatu eta aztertua: LACARRA, J. M?, Una aparicién de ultratumba en Estella,
Principe de Viana, 15 (1944), 173-184 or.

% Doc. Leire, 142.

67 XVII. mendean, hiribilduaren izena Ama Birjinaren agerpen batekin lotzen zen (EGUIA Y
VEAUMONT, F. de, Historia de la ciudad de Estella y su merindad, Lizarra: 1644).

68 JIMENO JURIO, J. M?, Estella /Lizarra..., op. cit. 135-137 or.

¢ ALEGRIA SUESCUN, D., LOPETEGUI SEMPERENE, G. eta PESCADOR MEDRANO, A.,
Archivo General de Navarra (1134-1194), Donostia: Eusko Ikaskuntza, 1997, 1.1 zk.

70 JIMENO JURIO, J. M?, Estella /Lizarra, op. cit. 134. or.
" Doc. Leire, 106, 107, 112.
2 BARRIOS MARTINEZ, M? D., Documentos de Monteragadn, op. cit. 6. zK.

keen gaztelaniaz. XII. mendean erabilera hori jasota dago, Pedro Tizon aipatzen
baita la Stela™ko tenentetzat. Interpretazio hori egiteko lagungarri izan bide zen
Europan hainbat herri egotea «Izarra»™ toponimoarekin eta horien ezaugarri na-
gusia bideen elkargune edo bidegurutze izatea”, Lizarrara bezalaxe. Hiribildua
Donejakue bidean egoteak ere indar zezakeen «izar» esanahia. 1644. urtean,
Francisco Egia Beumont idazleak Abartzuzako bi artzainen kondaira jaso zuen:
1085. urtean, izarren gidaritzapean, Ama Birjinaren irudi bat aurkitu omen zuten
artzainek. Kontuak kontu, etimologien, interesen eta kondairen bat-etortze ho-
rrek toponimo berria sendotzea eragin zuen berehala, zaharraren kaltetan. XIII.
mendean, Lizarrako kontzejuak, bere nortasunaz harro, izar bat jarri zuen zigi-
luan, hiribilduaren ezaugarritzat™.

Ikusi dugu Estella izena XI. mendearen 70eko hamarkadatik aurrera ager-
tzen dela dokumentuetan”. Lehenengo aldiz testuinguru formal batean agertzen
dela kontuan hartuta, kargu ofizial baten aipamenean, merino in Stela, 1077.
urterako erabilera informala zabaldu samartua egongo zela pentsa dezakegu.
Ondorioz, toponimoaren «itzulpena» bultzatu zuten kanpotik etorritako horiek
askoz lehenago iritsiak izango ziren. Horrek berretsiko luke giza kokagune hori
sendotuta zegoela jada 1076an burgu izena jaso zuenerako’®. Hala ere, Liza-
rrara baztertu eta toponimoa behin betiko finkatzea Lope Arnaldoren erabaki
pertsonala izan zen, dirudienez. Pertsonaia hori Semero Gartzezen merio izan
zen eta 1084. urtean Semero hil zenean™, haren tokia hartu zuen tenentzian. Eta
tenentea aldatzearekin batera, izen-aldaketa etorri zen: une horretatik aurrera,
tenentziaren egoitza Estella (Lizarra) izango da. Ezin dugu jakin zerk bultzatu
zuen Lope Arnaldo erabaki hori hartzera, baina badira argi egin lezaketen zen-

3 LEMA PUEYO, J. A., Coleccion diplomdtica de Alfonso I de Aragon y Pamplona (1104-1134),
Donostia: Eusko Ikaskuntza, 1990, 231. zk.

™ Toponimoa bidegurutzeekin lotzen da (NEGRE, E., Toponymie générale de la France, 1. lib.,
Geneva: Librairie Droz, 1990, 1450. or.). Izen horren presentzia Frantzian dokumentatu da, batik bat,
(L\Etoile izeneko tokiak daude Jura, Somme, Hautes-Alpes eta Drone komunetan), baina adibideak
badira Portugalen (Estrela, Alentejo) eta Italian ere (Stella, Savona probintzia).

s CIERBIDE, R., En torno a las denominaciones. .., op. cit. 57. or.

6 MENENDEZ PIDAL DE NAVASCUES, F., RAMOS AGUIRRE, M. eta OCHOA DE OLZA,
E., Sellos medievales de Navarra: estudio y corpus descriptivo, Iruiea: Nafarroako Gobernua, 1995,
823-824 or. Ikonografia hori agertzen da, halaber, hiribildu bereko Santo Domingo komentuan ere (E!
arte gotico en Navarra, Clara Fernandez-Ladreda (zuz.), Irufiea: Nafarroako Gobernua, 2015, 98-102.
or.). Lizarrak une horretan zuen kontzeju-antolamenduari buruz, vid. GARCIA ARANC()N, M?* R.,
Una posible reforma de las magistraturas de Estella —Navarra- en el siglo XIII, Vasconia: Cuadernos de
historia — geografia, 36. zk., 2009, 37-44 or.

77 Artxibo Historiko Nazionala CLERO-SECULAR_REGULAR, Car. 701, 21. zk.

8 Col. Irache, 58.

™ Doc. Leire, 112 eta 113.

bait datu. Alde batetik, merio zenean jada toponimo berria erabiltzen zuenez,
haren karguaren eta hiribilduaren artean lotura bereziren bat zegoela adieraz le-
zake horrek. XII. mendean, merioek errege-ondarearen administratzaile jardun
zuten, lurralde eta herri jakin batzuetan, dela zuzenean erregearen agintepean,
dela jaun baten aginduetara®. Hori izan zitekeen Lope Arnaldoren kasua, berriki
sortutako hiribilduan errege-erreginen onibarrak kudeatu behar zituenez. Lite-
keena da, gainera, senior karguaren kasuan ez bezala, merioa hiribilduan bertan
bizi izatea. XII. mendean, Lizarrako merioak hiribilduan bizi ziren eta, horretaz
gain, frankoak ziren jatorriz®'. Adierazgarria da Lope Arnaldok bere eginkizu-
nak betetzen jarraitu izana, hiribildu berriari zegokionez, 1084tik 1093ra arte®
dominator Stella karguarekin. Bestalde, baliteke Lope Arnaldo bera Pirinioez
bestaldekoa izatea sortzez eta, beraz, biztanle berriekin eta haiek erabiltzen zu-
ten izenarekin gehiago identifikatzea zaharrekin baino. Lope izenak tradizio lu-
zea zuen Iruneko Erdi Aroko onomastikan®®, baina Arnaldo patronimikoa, aldiz,
erabat arrotza zen. Hala, XII. mendearen hasierara arte nekez agertzen da izen
hori dokumentuetan, harik eta, hain justu, Lizarrako frankoen artean nahikoa
maiz azaltzen den arte®.

Foruak eman ostean, lehen tenenteen tutoretzapean bateratuta zeuden he-
rriguneak bereizi egin ziren juridikoki eta, horren ondorioz, izena ere bereizi
egin zen. Antzinako herrixkan, non biztanleen gehiengoa autoktonoa baitzen
—nekazariak edo handizurenak— eutsi egin zioten Lizarrara izenari eta, XIII.
mendera arte, nahikoa maiz erabili zen abizen toponimikotzat. Hiribildua eta
gerora atxikitako auzoak Estella toponimoaren izenaren pean bildu ziren, eta
azkenean gaztelua ere bai. XII. eta XIII. mendeetan, bi herriguneak batu egin
ziren berriro Estellako kontzejupean. Lizarrara toponimoa —orain Lizarra forma
laburtuarekin— San Pedroko elizarekin loturik egon zen, hein batean Ruako izen
bereko elizatik bereiztearren.

Mende horietan barrena, herrigune horien kategoria aldatu egin zen. Li-
zarrako eta Estellako castruma baliozko erreferente izan zen XI. eta XII. men-
deetan. XIII. mendearen hasieran, Gurutzada Albitarraren kantua okzitanieraz
idatzi zuen Gillen Tuterakoa poetak Antso VIl.aren mendeko lurrak zerrendatu
zituenean honako hau aipatu zuen: Irufiea, Tutera eta Estellako gaztelua®.

% LEMA PUEYO, J. A., Instituciones politica, op. cit., 176-178 or.

81 Col. Irache, op. cit. 219.

82 Ibid. 70.

83 GARCIA DE CORTAZAR, J. A., Antroponimia en Navarra, op. cit.

84 CIERBIDE, R., Onomastica personal de los francos..., op. cit. 210-214 or.

8 TUDELA, G. de, La chanson de la croisade Albigeoise: texte original, Michel Zink (sarr.), Paris:
Librairie Générale Francgaise, 1989, 9. estrofa.

1076. urtean burgu bat aipatzen da®, guk Estellarekin lotzen duguna, eta
titulu horrek tokiko toponimian iraun zuen XII. mendean sortu ziren auzoetako
zenbait izendatzeko. XI. mendearen 90eko hamarkadan, bai Lizarra®’ bai Este-
11a®* hiribildu izendatu zituzten. 1187. eta 1188. urteetan, Lizarra hiribildu zen
oraindik ere®. Puntualki, 1121. urtean, Estellari civitate esaten zitzaion Pedro
Tizonen agintepean®. Kategoria hori ez zen zuzena, hiribilduak ez baitzuen hiri
-pribilegioa 1483. urtera arte jaso®'. Dena den, ordurako lortua zuen hiri-garape-
na agerian uzten zuen, Lizarrarako hiribilduarekin kontrapuntua eginez.

Bukatzeko, Gartzea Ramirezek Iruficko monarkia berrezarri zuenean®?,
Estella erregearen agindupeko hiribildu nagusi bihurtu zen berriro. Regnante
-klausuletan Irufiearen eta Tuteraren ondoan agertzen da, horrela erresumaren
barruan zuen potentzial demografikoa eta balio ekonomiko eta politikoa aitor-
tzen zitzaizkiolarik. Ohitura horri Nafarroako erregearen titulua Antso VI.arekin
hedatu zen arte eutsi zitzaion.

III. ONDORIOAK

Dokumentuetan bildutako lehenengo berrietatik, Lizarrara gazteluak
badu nolabaiteko garrantzia erresumaren antolaketari eta defentsari dagokienez.
X. eta XI. mendeetan gorabehera handiak izan ziren Irufieko monarkian, bai
politikari eta bai lurraldetasunari zegokionez; ondorioz, gazteluaren eginkizuna
aldatuz joan zen; azkenean, tenentzia bereziki garrantzitsua bihurtu zen, erresu-
maren mendebaldeko lurretan kokapen egokia zuelako. XI. mendearen amaieran
agertzen da dokumentuetan jasota Donejakue bidearekin eta zenbait erregeren
foru-ekimenarekin lotutako herrigune berrien presentzia.

Ezin da baztertu, dena den, hiribildu, zubi (ibilbideek bat egiteko puntutzat
hartuta) eta gaztelu-tenentzia trinomioak biztanle berriak erakarri izana bertan
kokatzeko, tokiak eskaintzen zituen merkataritza-aukerak zirela eta. Etorkinen
lehen etorraldi hori aldiri edo behe-auzo batean gertatu zen, Lizarrarielan, non

8 Col. Irache, op. cit., 58

7 LACARRA, J. M®, eta MARTIN DUQUE, A. J., Fueros de Navarra. 1.1., op. cit. 1.

8 BARRIOS MARTINEZ, M? D., Documentos de Montearagon..., op. cit. 6. zK.

8 Col. Irache, 208 eta ALEGRIA, D. et alii, Archivo General de Navarra..., op. cit. 11 103.

% UBIETO ARTETA, A., Cartulario de San Milldn de la Cogolla (759-1076), Valentzia: Anubar,
1976, 302. zk.

9 MARTIN DUQUE, A. J., El fenémeno urbano medieval en Navarra, Principe de Viana, 227
(2002), 738. or.

%2 GONI GAZTAMBIDE, J., Coleccién diplomdtica..., op. cit. 200. zk.a

komunitate hebrear txiki bat ere egon baitzen. Ziurrenik Antso IV.aren garaian
eta Semero Gartzezen agintepean, toki horrek lortutako arrakasta eta eskain-
tzen zituen aukerak ikusita, herrigune berri bat sustatzen hasi ziren, Lizarra-
rielan baino hiri-antolamendu zehaztuagoarekin eta ez hain espontaneoarekin.
Burgua gaztelupean kokatuta zegoen, eta pribilegioren bat izango zuen —nahiz
eta ez dugun horren berririk—; izan ere, pribilegio hori lagungarri izango zen
etorkinak —jatorriz frankoak eta hebrearrak— burguraino desbideratzeko eta, era
berean, erresumako zenobio edo monasterio nagusiak (Iratxe eta San Juan de la
Pena) erakartzeko. Burgu horrek hiri-nortasun eta nortasun juridiko berezitua
zuen Lizarrara zaharrarekiko, eta beste izen bat ere hartu zuen, aurrekotik erato-
rria baina desberdina; handik gutxira, estatutu juridiko frankoa esleitu zitzaion
lehengoaren ordez eta, estatutu horrek eraginda, erresumako hiri-proiekzio han-
dieneko hiribilduetako bat bihurtu zen.

XII. eta XIII. mendeetan, hainbat pribilegio jaso zituen, handitu egin zen
eta herriguneak atxiki zitzaizkion, besteak beste, Lizarra; azkenean, Estella erre-
sumako bost hiribildu nagusietako bat bihurtu zen, eta Irufieak soilik gainditzen
zuen prestigioari zegokionez, hiriburu eta apezpiku-hiria zelako.

Bilakaeraren ikuspegi panoramikoa

Tosu ETXEZARRAGA ORTUONDO

I. SARRERA. II. GIPUZKOAKO KOSTALDEAREN POPULATZEA

SUN EKONOMIKOAREN FROGAK KANTAURIKO EKIALDEKO
EREMUAN. VI. ONDORIOAK. VII. BIBLIOGRAFIA.

I. SARRERA

Hainbat hamarkadatan, Gipuzkoan Erdi Aroaren hasiera nolakoa izan zen
argitzeko ikerketa zientifikoak zailtasunak izan ditu ez zegoelako behar adina
dokumentu-iturri eta behar bezain aberatsak eta, horren ondorioz, ez direlako
sortu eztabaida historiografikoaren bitartez aurrera egitea bultzatuko duten ira-
kurketak. Aurreko mendeko 80ko hamarkadan ahalegin handia egin zen gure lu-
rraldeak Antzinatetik (aro hori hobeto ezagutzen hasiak ginen') Behe Erdi Arora
bitarte izandako bilakaera azalduko zuen kontakizuna harilkatzeko, eta esfortzu
horren emaitza frankismoaren ondoko berrikuntza historiografikoaren testuin-
guruan gauzatu zen J. A. Garcia de Cortazar egileari eta «espazioaren antolaketa
sozialaren» teoriari esker. Gipuzkoako lurraldeari dagokionez, korronte horren
adierazgarri nagusia Elena Barrena Osoro irakaslea da; Barrenak zera lortu zuen,
eskura zuen informazio guztiz urria Cortdzarrek Iberiar penintsularen iparralde-
ko gizarte feudalaren jatorriari buruz egindako eskemaren barruan txertatzea?.

! Euskal Herriko Antzinateari buruzko ikerketen aurrerapausoen berri ematen duen zedarri histo-
riografiko nagusia Milagro Esteban Delgadoren doktorego-tesia da: ESTEBAN DELGADO, M., El
pais Vasco Atldntico en época romana. Donostia: Deustuko Unibertsitatea, 1990.

2 BARRENA OSORO, E., La formacion histérica de Gipuzkoa. Donostia: Deustuko Unibertsita-
tea, 1989.

Ia bi hamarkadatan, diskurtso hori izan zen interpretazio-esparru bakarra, eta ez
zen ezbaian jartzen ez akademian, ezta Historiaren arloko profesionalen aldetik
ere.

Iragan mendeko 90eko hamarkadaren amaieran Erdi Aroko arkeologia
garatzen hasiz geroztik, datu berriak azaltzen hasi ziren eta beste diskurtso bat
sortu ahal izan zen®; hartara, agerian geratu ziren indarrean zegoen diskurtso
historiografikoaren eta kultura materialaren arteko desadostasunak. Gainera, ge-
roagoko dokumentazioaren bitartez egindako beste azterlan batzuei esker, jakin
ahal izan dugu Gipuzkoako Erdi Aroko gizartearen oinarri ekonomikoek, E. Ba-
rrenaren lanean deskribatzen zen moduan®, ez zutela tokirik haiek gero izango
zuten®. Zehazki, abeltzaintza kudeatzeko sistemari buruz ari naiz; teorian, abel-
tzaintza zen Goi Erdi Aroko gizartearen produkzio-jarduera nagusia, eta popula-
tze mota baldintzatzerainoko indarra omen zuen: lehenengoa transhumantea eta
bigarrena ibiltaria. Ikerketa arkeologikoek gero eta informazio gehiago eskain-
tzen dutenez, hain urria zen dokumentuen bilduma osatzen hasteko modua izan
dugu, eta aurreko historiografiak planteatzen zuenaren oso bestelako panorama
agertzen ari da.

Lan honen bitartez, interpretazio-proposamen berria aurkeztu nahi dugu,
ikerketari esker gaur egun eskura dauden datuetan oinarrituta. Testuaren arda-
tzak populatze-sarea eta lurraldearen antolamendua dira, batik bat; izan ere, al-
derdi geopolitikoak eta gizarte- nahiz botere-harremanak beste autore batzuen
ekarpenetan aztertuko dira. Azkenik, lurraldearen egitura politiko-juridikoaren
eraldaketan eragina izan zezaketela uste dugun zenbait aldaketa-faktore eko-
nomiko ere aztertuko ditugu. Oro har, azaleko azterketa baino ez dugu egingo
hemen, azterlan monografikoak egiteko moduko gaiak diren arren; lan hori egi-
teke dago oraindik. Balio beza ekarpen honek etorkizuneko ikerketetarako ildo
nagusiak proposatzeko.

3 Diziplina arkeologikoak Gipuzkoan eman dituen aurkikuntza garrantzitsuenen sintesia kontsulta
daiteke hemen: MORAZA, A., SARASOLA N., Arkeologia 0.5. Arqueologia medieval en Gipuzkoa.
Donostia: Gipuzkoako Foru Aldundia, 2011. Goi Erdi Aroko arrasto horien irakurketaren interpreta-
zio handiagoa egiten da honako hauetan: SARASOLA ETXEGOIEN, N., El poblamiento medieval
de Gipuzkoa. Revision critica del registro arqueolégico, Munibe Antropologia-Arkeologia, 61 (2010),
339-393 or.

* ARAGON RUANO, A., La ganaderia guipuzcoana en el Antiguo Régimen. Bilbo: Euskal Herriko
Unibertsitatea, 2009.

5 ALBERDI LONBIDE, X., PEREZ CENTENO, J.M., DEL BARRIO BAZAKO, L., Yacimiento
de Mukitar y prospecciones en los alrededores, Arkeoikuska, 2010 (2011), pp. 427-428; ALBERDI
LONBIDE, X., Yacimiento de Mukitar, Arkeoikuska, 2011 (2012), pp. 367-368; ALBERDI LONBIDE,
X., Yacimiento de Mukitar, Arkeoikuska, 2012 (2013), pp. 303-305; ALBERDI LONBIDE, X., Yaci-
miento de Mukitar, Arkeoikuska, 2013 (2014), pp. 315-316.

II. GIPUZKOAKO KOSTALDEAREN POPULATZEA ERROMATA-
RREN GARAIAN ETA ERDI AROAN

Arkeologia emaitza handiak ematen ari da eta, diziplina horri esker, Gi-
puzkoako Historia berreraikitzeko ekarpen handienetakoa jaso duen aro bat,
hain justu, Antzinateko mendeak dira. Hogeita hamar urteko ikerketen ondorioz,
aztarnategien mapa nahikoa aberatsa sortu da Kantauriko kostaren ekialdeko
muturrean eta, aztarna horiei esker, aro-aldaketarekin batera gure lurraldearen
populatzean izandako bilakaera berreraikitzen has gaitezke.

Lehenengo milurtekoaren hasieran dokumentatuta dauden hainbat giza
kokagune lehendik populatuta zeuden tokietan kokatu ziren, hala nola Getarian®
edo Zarautzen’; beste zenbait kasutan, badirudi ordura arte inor bizi ez zen to-
kietan ezarri zirela giza kokaguneak. Hori gertatu zen, antza, Donostian edo
Irun-Oiasso hiri erromatarrean. Baieztapen horren oinarria zera da, ez dagoela
Burdin Aroari lotutako ebidentziarik puntu horietan, baina ezin dugu baztertu
etorkizunean agertzeko aukerarik. Zentzu horretan, oso interesgarria iruditzen
zaigu Donostian erromatarren garaian zegoen giza kokagunearen kokapena,
Urgull mendiaren oinetan baitzegoen, eta muino hori oso egokia izan zitekeen
kostaldeko kastro bat kokatzeko.

Nolanahi ere, ikerketa egun dagoen egoeran, esku artean dauden hipo-
tesiek diote Donostia inguruko populatzearen ereduek aldaketarako joera izan
zutela ingurunea Inperioan txertatzearekin batera. Azken hamarkadan, Burdin
Aroko azken urteetako arrastoak aurkitu dira Jaizkibel mendiko herrixka ha-
rresitua dirudien batean: Mukitar (Lezo)” —herrixka horrek ez zuen okupaziorik
izan gerora—; edo Astigarragako Santiagomendiko giza kokagunean?®, gure Aroa-
ren hasiera inguruan bertan behera utzia; bi adibide horiek Kontxako Badiaren
inguruko edo gertuko populatzean aldaketa-prozesu bat gertatu zela adierazi-
ko lukete. Kasu horretan, tonboloan Burdin Aroko arrastorik agertu ez denez,
populazioa kokagune perimetral horietatik etorri zela pentsatu izan da. Azken
batean, Donostiako kokagunea sortzearen helburua kostaldeko kabotajeko bidea
indartzea izan zitekeen, eta, bide batez, itsas ibilbide horren testuinguruan sor-
tutako dinamika ekonomiko berriak baliatzeko modua ere bai. Kantauri itsasoko

¢ ALBERDI LONBIDE, X., ARAGON RUANO, A., PEREZ CENTENO, J. M., Quince afios de
investigaciones historico-arqueoldgicas en torno a Getaria, Munibe, 57-2 (2005-2006), 435-451 or.

7 IBANEZ ETXEBERRIA, A. (arg.): Santa Maria la Real de Zarautz (Pais Vasco). Continuidad y
discontinuidad en la ocupacion de la costa vasca entre los siglos V a.C: y XIV d.C, Munibe 27 gehiga-
rria, Donostia: Aranzadi Zientzia Elkartea, 2009.

8 IZQUIERDO MARCULETA, M. T., El poblamiento de la Edad del Hierro en el entorno de San-
tiagomendi (Astigarraga, Gipuzkoa), Kobie (Anejos seriea) 6. zk. (1. lib.) (2004), 297-304 or.

kostaldeko txoko honek garrantzia izan zuen erromatarren merkataritza-ibilbi-
deetan, eta Oiasso hiri erromatarraren testuinguruan —egungo Hondarribia eta,
batik bat, Irun— egin diren aurkikuntza garrantzitsuek frogatuko lukete garrantzi

hori’.

Gerora, erromatarren behe-inperio garaian, nekazaritza- eta eskulangintza
-produkzioarekin lotutako kokaleku berriak garatuko ziren aurreko etapan sortu-
tako giza kokagune garrantzitsuenen inguruan'®. Donostiaren kasuan, oraingoz
ez dugu horrelako giza kokaguneren baten berririk izan, baina bai beste kasu
batzuetan: gaur egun Getaria eta Zarautz dauden tokietan, K.O. I. mendetik zeu-
den populazio-guneen inguruan. Garai historiko horretan espazio eta baliabide
berrien ustiapenaren adibide dira Zumaiako Urteaga Zahar aztarnategia (oku-
pazio protohistorikoa du, baina goi-inperiokoa) edo Urezberoetako Kanposantu
Zaharra, Aian''. Donostiaren inguruan baina Oria ibaiaren bailara menderatzen
duen puntu batean kokatuta dago Usurbilgo Irigain aztarnategia'?. Oraingoz ez
dakigu zehatz-mehatz aztarnategia nolakoa izango den, baina aurrekoen antzeko
nekazaritza eta abeltzaintzako ustiapenerako enklabea izan zela pentsa daiteke.
Bestalde, Zarautzen dagoen Arbiun aztarnategiko indusketa-lanetan metalurgia
-produkzioko tailer baten aztarnak agertu dira; lantegi horretan, burdina lantzen
zuten, industriaurreko eran. Lezoko San Juan parrokiatik gertu dagoen toki ba-
tean ere kronologia horretako frogak aurkitu genituen, Lezo Haundiaren oinetxe
edo leinu-etxea izandakoaren hondakinen artean, baina oso egoera txarrean zeu-
den eta ezinezkoa da orubearen historia berreraikitzea'.

IV. mendetik aurrera, zenbait kokagune abandonatu egin zituzten, hala
nola Urteaga Zahar, Urezberoetako Kanposantu Zaharra, Iria edo Arbiun. Aitzi-
tik, gure aroaren hasieran edo aurreko garai batean errotuta zeuden giza koka-
guneek —Getaria eta Zarautz, kasu— populatuta jarraitu dute gaur egunera arte'.

° Egindako aurkikuntzen deskribapen zabala aurki daiteke hemen: URTEAGA, M., ARCE, J., Ar-
keologia 0.4, Arqueologia romana en Gipuzkoa, Donostia: Gipuzkoako Foru Aldundia, 2011.

19 Oraingoz, Gipuzkoako lurraldean, aldaketa horiek Urola Kosta eskualdean baino ez dira iden-
tifikatu, baina Inperioaren eremu atlantikoko dinamika orokorraren barruan sartzen dira (ESTEBAN
DELGADO, Milagros, Arbiun. Taller metaldrgico en el enclave romano de la gran bahia de Getaria,
Kobie (Anejos seriea), 13 (2014), 93-110 or.

WESTEBAN, M., Arbiun, op. cit., 104-106 or.

2 CEBERIO RODRIGUEZ, M., Primeros testimonios de época antigua en el tramo final del valle
del Oria: el yacimiento de Irigain (Usurbil, Gipuzkoa), Munibe (Antropologia-Arkeologia, 61 (2010),
243-259 or.

3 BUCES CABELLO, J., Plaza Lezoaundi, Arkeoikuska, 10 (2011) 375-376 or.

14 Zarautzen kasurako, ikus IBANEZ ETXEBERRIA, A. (arg.): Santa Maria la Real de Zarautz
(Pais Vasco). Continuidad y discontinuidad en la ocupacion de la costa vasca entre los siglos V a.C: y
X1V d.C, Munibe 27 gehigarria, Donostia: Aranzadi Zientzia Elkartea, 2009.

Jarraitutasun hori, aldaketa-testuinguru batean kokatzen den arren, ez zen sal-
buespen izan Erromako Inperioa osatzen zuten gainerako lurraldeei zegokienez;
izan ere, aurreko egitura handiaren ordez sortutako erakunde politiko berrietan
antolatzen hasiak baitziren'. Horrela, bada, toki horietan giza presentzia jarraitua
izateak eta biztanle horien kultura materialaren ebidentziek zera adieraziko luke-
te, merkataritza-arloko ibilbide eta harremanek mende batez edo mende eta erdiz,
gutxienez, iraun zutela Bizkaiko golkoaren barruan, kostaldearen eta Ebro baila-
raren artean,'¢ baita Atlantikoaren eta Mediterraneoko ekialdearen artean ere'”.

Hortaz, dokumentuetako erreferentziak edo, hobeto esanda, erreferentzia
horien ezak Antzinatearen eta Erdi Aroaren arteko hausturaren diskurtsoa susta-
tu bazuen, Arkeologiari esker etenaldi hori leuntzen ari da, eta Antzinate Beran-
tiarra esaten zaion etapan gertatu ziren aldaketak eta iraunkortasunak haztatzen
has gaitezke.

Tamalez, Donostiako tonboloaren enklabeko aztarna zaharrenak aurkitu
diren tokian esku-hartze arkeologiko gutxi egin dira, eta ezin izan dugu doku-
mentatu Antzinatearen eta Goi Erdi Aroaren arteko garairen bateko ebidentziarik.
Donostiako hiribildua izango zen tokian aurkitutako Erdi Aroko ebidentzia goiz-
tiarrenak ez dira X. mendea baino lehenagokoak'®. Dena dela, lehen ere esan du-
gunez, baliteke orain arte egindako esku-hartze urriengatik izatea hori eta, etor-
kizuneko ikerketen bitartez, testuinguru berriak agertzea; hain zuzen ere, Santa
Teresa komentuaren inguruko lurretako kokalekua bertan behera utzi zen unetik
Koruko Andre Mariaren basilikako Goi Erdi Aroko nekropoli perimetralari ze-
gozkiola uste den hilobien garaira bitarteko data ezar dakiekeen testuinguruak.

> Antzinate Berantiarreko testuinguru europarrari dagokionez, ikus WICKHAM, J., Una historia
nueva de la Alta Edad Media. Europa y el mundo mediterrdneo, 400-800, Bartzelona: Critica, 2008.

1 ESTEBAN DELGADO, M., La via maritima en época antigua, agente de transformacién en las
tierras costeras entre Oiasso y el Divae, Itsas Memoria, 4 (2003), 35. eta 38. or.; ESTEBAN DELGADO,
M., IZQUIERDO MARCULETA, M. T., MARTINEZ SALCEDO, A. eta PEREZ CENTENO, J. M., La
difusion de la terra sigillata hispanica tardia (TSHT) y otras ceramicas finas en el Cantdbrico oriental,
Ex Officina Hispana, 1 (2012), 139-160 or.; ESTEBAN DELGADO, M., IZQUIERDO MARCULETA,
M. T., MARTINEZ SALCEDO, A., La cerdmica de época romana en el Pais Vasco atldntico: Redes co-
merciales y consumo, Ex Officina Hispana, 2, T.1. (2014), 193-210 or.; AZKARATE GARAI-OLAUN,
A., SOLAUN BUSTINZA, J. L., La ceramica altomedieval en el Pais Vasco (siglos V-X d.C.): produc-
ciones, modelos productivos y patrones de consumo. VIGIL-ESCALERA GUIRADO, A., QUIROS
CASTILLO, J. A. (dir.), La cerdmica de la Alta Edad Media en el cuadrante noroeste de la Peninsula
Ibérica (siglos V-X). Sistemas de produccion, mecanismos de distribucion y patrones de consumo, Eus-
kal Herriko Unibertsitatea, 2016, 193-228 or.

7 BENITO, A. M., Cerdamicas del yacimiento submarino del Cabo de Higuer (Hondarribia), Mu-
nibe, 40 (1988), 123-163 or.

'8 GERENU URZELAI, M., Las excavaciones arqueoldgicas de Santa Teresa y La Brecha.
UNSAIN AZPIROZ, J. M. (arg.), San Sebastidn, ciudad Maritima, Donostia: Untzi Museoa., 2008,
163-173 or.

Baina bada ukatu ezinezko ebidentzia bat: Goi Inperioaren garaian Gipuz-
koako kostaldean jada finkatuta zeuden giza kokaguneak forua jasotzen lehe-
nengoak izan ziren'; denboran iraun izanaren sintomatzat eta gizartearen eta
politikaren arloko antolamendua errotuta egotearen seinaletzat interpreta daite-
ke hori. Ziurrenik, giza kokagune horiek arrakasta izan zuten kostaldeko kabo-
taje-bideetan estrategikoki kokatuta zeudelako eta lurreko eta itsasoko bideek
bat egiten zuten nodoak zirelako. Bestela esateko, kokagune horiek denboran
irautearen arrazoia kokagune bakoitzak eskaintzen zituen aukera ekonomikoak
zirela pentsa dezakegu, garai latzetan biziraun ahal izan zutelako eta nazioarteko
merkataritza-dinamikak biziberritu zirenean goraldia izan zutelako.

Edonola ere, atal honetan guri interesatzen zaiguna zera da, populatzeak
Donostian ere iraun izana adierazten duten frogak aurkitzea. Gaur egun, ezin
dugu baieztapen biribilik egin baina, esan dugunez, Urola Kosta eskualdearen
kasuan hautemandako errealitatea ez zen Donostiaren errealitatearen oso beste-
lakoa izango, segur aski. Donostiako Andre Mariaren elizaren inguruan aurki-
tutako hilobiak antzinako tenpluaren orubetik urruneko eremu batean kokatzen
zirela aipatu behar dugu, tenplu zaharrak egungo eraikinak baino azalera txikia-
goa okupatuko zuen eta. Beraz, ziurrenik, giza arrasto horiek geroago okupatu-
tako nekropoli batekoak izango ziren.

Nolanahi ere, kontuan izan behar dugu aipatzen ari garen herri-izenek
gaur egungo errealitateak gogorarazten dizkigutela eta errealitate horiek antzi-
nakoekiko oso bestelakoak direla antolamendu politikoari eta lurralde-antola-
menduari dagokienez; izan ere, gaurko errealitateak bilakaera historiko luze
baten ondorio dira. Zentzu horretan, erromatarren behe-inperioko garaian giza
kokagune aberatsenen inguruko ustiapen ekonomikorako enklabeak nolakoak
ziren ezagutzen hasi gara Getariako, Zarauzko eta Zumaiako jurisdikzioen ka-
suan, baina oraindik erabat ezezaguna da Donostiari dagokionez. Erromatarren
garaiko aztarna adierazgarri bakarrak Urgull mendiaren oinean kokatzen dira,
hau da, Erdi Aroko hiribildua zegoen toki berean; aitzitik, Donostiako jurisdik-
zioaren gainerako tokietan ez da horrelako aurkikuntzarik egin, oraingoz. Eta
hori arazo garrantzitsua da hiribildua eratu aurreko mendeetan landa-ingurunea
nola eraldatu zen berreraikitzeko. Kontuan izan behar da gaur egun Donostiako
udalerriak okupatzen duen lurralde-eremu zabala oso aldatuta dagoela hiriaren
hazkundearengatik eta lurzoruaren urbanizazioarengatik.

Adibide paradigmatiko bat Donostiako badian bertan aurki dezakegu:
Ondarreta eta Kontxako hondartzak bereizten dituen Loretopeko penintsula eta

19 Mutriku salbuespentzat har daiteke (1208. urtea baino lehenagoko forua du), baina Donostiaren
(1180), Getariaren (1200 baino lehen), Hondarribiaren (1203) eta Zarautzen (1237) kasuetan, horrela
gertatu zen.

muino txikia. Goi Erdi Aroan eliza bat zegoen geografikoki puntu gailena den
toki horretan, eta XIII. menderako honela zen ezaguna: «monasterium Sancti
Sebastiani ueteris»*°. Funtsean, bi datuk adierazten dute antzinakoa zela: alde
batetik, «zaharra» adjektiboak eta, bestetik, tonboloko giza kokaguneak tenplu
horren deitura hartzea izentzat, hau da, San Sebastian. Tamalez, orubean iker-
keta arkeologikoak egitea oso nekeza da, paraje horretan eraikinak bata bestea-
ren atzetik eraikitzean erabat itxuraldatu zelako. Labur-labur, honela zerrendatu
ditzakegu lan horiek. Lehenik, XVI. mendearen erdialdean Donostiako moja
domingotarren komentua eraiki zen, jatorrizko tenpluari atxikita, eta, tropa kar-
listek hiria setiatu zutenean, 1836. urtean erre eta suntsitu egin zen*'. Bigarrenik,
XIX. mendearen bigarren herenean dorre militar bat eraiki zen?, eta gero eraitsi.
Hirugarrenik, Antiguako parrokia berreraiki zuten azken Gerra Karlistaren on-
doren®. Azkenik, penintsularen bi aldeak komunikatzen dituen lurpeko pasabi-
dea eraiki zen** eta, bukatzeko, 1893. urtean Miramar jauregia eraiki zen. Ezin
dugu erabat baztertu aztarna esanguratsuren batek iraun ahal izateko aukera,
testuingurua nahaspilatuta egon arren, baina egia esan behar badugu, Donostia-
ko historian esanahi handienetakoa duen enklabe bat ezin izan da arkeologikoki
arakatu eta, beraz, ezin dira argitu giza kokagune horren jatorriaren inguruko
alderdi ezezagunak.

Bertsio ezagunenaren arabera, eliza hori aspaldiko landa-eliza bat izan zi-
tekeen hasierako garaietan® —ezin dugu garaia zehaztu, baina XI. mendea baino
lehen betiere—, eta Kontxako badiaren inguruko bakarra izan zitekeen. Daturik
ez dagoenez, ezin dugu ziurtatu jatorri hori erromatarren garaiaren amaieran
edo Antzinate Berantiarrean kokatzen denik, baina aukera hori kontuan izateko
modukoa da. Antzeko egoera gertatu da Askizuko San Martin tenpluan Getarian.
Aldarearen inguruan eta eraikineko absidearen kanpoaldean egindako indusketa
arkeologikoetan nekropoli bat agertu zen, eta hilobi zaharrenak K.O. VI. men-

2 MARTINEZ DIEZ, G., GONZALEZ DIEZ, E., MARTINEZ LLORENTE, F. J., Coleccion de
documentos medievales de las villas guipuzcoanas (1200-1369), Donostia: Gipuzkoako Foru Aldundia,
1991, 47. or.

2l Komentu horren historia osoa hemen: BARRADO BARQUILLA, J., Las dominicas de San Se-
bastidn el Antiguo. Cuatrocientos cincuenta arios de historia en Donostia (siglos XVI-XX), Salamanca:
San Esteban editorial, 2001.

2 SAEZ GARCIA, J. A., Viejas Piedras. Fortificaciones guipuzcoanas, Donostia: Michelena artes
gréficas, 2000, 186-189 or.

3 TXILLARDEGI, Antigua 1900, Donostia: Dr. Camino Institutua, 1993, 50-51 or.

* Berez, ez da tunel bat, baizik eta ganga edo bobeda baten gainean berriz lurrez estalitako zanga
bat (TXILLARDEGI, Antigua 1900, 54-55 or.).

» GARCIA DE CORTAZAR, J. A., Una villa mercantil: 1180-1516. ARTOLA, M. (arg.), Historia
de Donostia-San Sebastidn, Hondarribia: Nerea arg., 2001, 20-21 or.

dekotzat jo ahal izan dira®. Indusketa-lanetan ez zen parrokiaren orube osoa
aztertu, eta ez dakigu ia ezer ehorzketa horiek gertatu ziren testuinguruari bu-
ruz, baina ukaezina da aurkikuntza horiek biziki garrantzitsuak direla orain arte
0so ezezagunak zaizkigun gaien berri izateko; esaterako, Gipuzkoako lurraldean
kristautze-prozesua nolakoa izan zen eta hasiera-hasierako garai haietan nola
antolatzen ote ziren. Kasu honetan, datu aipagarria zera da, giza kokagune hori
erromatarren garaian Getariako penintsulan populatuta zegoen enklabetik 2 km
pasatxora dagoela, lerro zuzenean. Donostiako kasuarekiko paralelismoak na-
barmenak dira oso. Une honetan oraindik ezohiko aztarnategia den arren, bali-
teke Donostiako landa-elizari ematen zioten «Antigua» kalifikatzaileak antzeko
errealitatea ezkutatzea. Nolanahi ere, joka dezagun zuhurtziaz eta jatorri histori-
koa Goi Erdi Aroko garaira mugatuko dugu.

Antzinate Berantiarraren eta Erdi Aroaren arteko trantsizioa ez da argia-
goa Donostian. Horregatik, erromatarren garaiaren ondoko segidako mendeei
buruz eta Goi Erdi Aroaren zati handienari buruzko datu zehatzik ez dugun
arren, ez Donostiaren kasuan, ez-eta, oro har, Gipuzkoaren kasuan ere, lanera-
ko hipotesi modura, Urola Kosta eskualdeari buruz dakiguna (funtsean, Getaria
eta Zarauzko udalerriez ari gara) Donostiaren testuingurura estrapolatuko dugu.
Hori horrela izanik, erromatarren garaian Urgull mendiaren babesean okupatu-
tako kokaguneak Goi Erdi Arora arte nola edo hala iraun zuela iradoki dezake-
gu, eta Goi Erdi Aroan, ziurrenik, herrixka bihurtuko zela.

III. DONOSTIAKO LURRALDEAREN ANTOLAMENDUA FORUA
IDATZI AURREKO GARAIAN

700. urtetik aurrera, gutxi gorabehera, mendebalde kristauan egoera al-
daketa bat gertatu zen landa-inguruneko edo nekazarien giza kokaguneei ze-
gokienez?’. Lehenagotik errotuta zeuden giza kokaguneak eta etapa historiko
horretan sortzen ari zirenak landa-elizen inguruan antolatzen hasi ziren®, Behe

20 PEREZ CENTENO, J. M., ESTEBAN DELGADO, M., ALBERDI LONBIDE, X., San Martin
de Tours (Askizu), Arkeoikuska 07 (2008), 352-353 or. Eskerrak eman nahi dizkiot Xabier Alberdiri,
indusketa-lanetan aurkitu zuten harkaitzean zulatutako hilobi antropomorfo bateko hezur-hondakinen
datazioari buruzko informazio berria nirekin partekatzeagatik.

27 GARCIA, 1., Arqueologia y poblamiento, 185. or.; QUIROS CASTILLO, J. A., Las iglesias
altomedievales en el Pais Vasco. Del monumento al paisaje, Studia Historica, Historia Medieval, 29
(2011) 388. or.

* Historiografian luze eta zabal landu da kontzeptu hori. Ikus, adibidez, FERNANDEZ CONDE,
La religiosidad medieval en Esparia. Alta Edad Media (siglos VII-X), Xixon: Ediciones Trea (2. argita-
raldia), 2008, 257-258 or.

Erdi Arotik aurrera parrokia modura ezagutzen ditugunen aurrekari modura. He-
rrixketako komunitateak elizaz hornitzen hasi ziren, eta harrezkero, izugarrizko
garrantzia hartuko zuten eraikin haiek erkidegoaren antolaketa erlijioso, politi-
ko eta sozialerako. Tenplu horiek debozio-eginkizunetan ez ezik, politikan ere
funtsezko eginkizuna jokatzen hasi ziren garai hartako gizartearen antolamen-
duan®.

Euskal Herriaren testuinguruan, azken hamarkadetan asko lantzen ari den
fenomenoa da, eta bereziki arrakastatsua izaten ari da Araban eta Bizkaiko zen-
bait giza kokagunetan®. Arkeologiari esker Gipuzkoan ere aurkikuntza berriak
ateratzen ari dira. Lurralde horretan Goi Erdi Aroko okupazioak utzitako aztarnei
esker, garapen horren ildo nagusiak inguruko beste lurraldeetakoen antzekoak
direla frogatzen ari da’'. Tamalez, Donostiaren kasuan ez da indusketa-lanik egin
hiribildu zaharreko eliza-esparruak aztertzeko; aitzitik, lehen ere esan dugunez,
Andre Maria elizari zegokion eremuaren ertzetako batean egin ziren aurkikun-
tzak. Horrela, bada, oraingoz, Goi Erdi Aroko landa-eliza batekin lotutako aztar-
na zaharrenak ez dira 1000. urtea baino lehenagokoak. Nire ustez, hala ere, den-
bora-muga hori ikerketaren gora-beherek ezarritako ondorioa da, eta ez Donostia
herrixka eta landa-elizen sortze-prozesu horren beranduko adibide bat delako.
Lehen aipatu izan dugun bezala, bada hainbat zantzu erromatar garaiko jendezta-
tzea V. mendetik X. mendera arte ez zela eten pentsatzeko bidea ematen dutenak.
Hortaz, litekeena da Donostiako eliza-sarea uneren batean konplexuago bihur-
tzea, VIII. mendetik aurrera. Zentzu horretan, Antiguako San Sebastian tenplua
denen artean goiztiarrena izan zen ideia onartu arren, pentsa genezake Andre Ma-
ria elizak ere urruneko iragana izan dezakeela, dokumentuetako lehen aipamena
edo orain arte aurkitutako lehenengo aztarnak baino lehenagokoa, alegia.

Aitzitik, San Bizente elizaren hasierako garapena ilunagoa da oraindik.
Elizaren perimetroko kaleetan hirigintza-lanak egin izan direnean, esaterako
San Bizente kalean, jarraipen arkeologikoa egin izan da eta, ziurrenik Behe Erdi
Arokoak diren beste hainbat aztarna arkeologikoren artean, harlauzazko hilobi

» ETXEZARRAGA ORTUONDO, I., Parroquia, hébitat y comunidad en Guiptzcoa. Una pro-
puesta para el estudio de sus relaciones entre los siglos XIII y XV, Domitia, 12 (2011) 89-112 or;
ETXEZARRAGA ORTUONDO, 1., El laicado y sus instituciones en la configuracion religiosa de
Gipuzkoa en la Edad Media, doktorego-tesia, 1. kapitulua.

% Tberiar penintsularen ipar-mendebaldeko koadrantean izandako eraldaketa horiei buruz az-
kenaldian egindako lan bat kontsulta daiteke hemen: VIGIL-ESCALERA GUIRADO, A., QUIROS
CASTILLO, J.A., Arqueologia de los paisajes rurales altomedievales en noroeste peninsular.
CABALLERO Y ZOREDA, L, MATEOS CRUZ, P., CORDERO RUIZ, T., Visigodos y Omeyas. El
territorio. Merida: Meridako Arkeologia Institutua-CSIC, 2012, 79-95 or.

31 Salbu eta, agian, herrixken sarea eratzen beranduago hasi izana, Mesetarekin alderatuta (VIGIL
-ESCALERA, A., QUIROS, I. A., Arqueologia de los paisajes rurales, 86-87 or.).

baten itxura zuena agertu zen*’. Hilobi horretan egon zitezkeen giza aztarnei
ez zitzaien datazio absoluturik egin, baina tipologia ikusita, hipotesi modura,
IX. mendetik XII. mendera bitartekoa izan zitekeela esan dezakegu®’. Gauza
bat badakigu seguru: XII. mendearen amaieran tenplu hori lehen aldiz aipatzen
dela eta kronologia hori bat datorrela hilobi horren datazio estilistikoarekin. No-
lanahi ere, oraindik ezin dugu proposatu San Bizenteko lehen tenplua eraiki
zuteneko datarik.

Etorkizunean San Bizente parrokia izango zenaren jatorria zein izan zen
eta Donostiaren lurralde-arloko eta gizarte-arloko antolamenduan zer nolako
eginkizuna bete zuen argitzeko, beste adierazle batzuei erreparatu behar diegu.
Gipuzkoako gainerako hiribilduekin alderatuta, ezohiko gauza bat dago: harre-
siaren barruko esparruan kategoria edo eliza-maila bereko bi tenplu izatea. Ama
Birjinari eskainitako tenplua erromatarren garaiko aztarnen gertuko ingurune
batean kokatzen da, hau da, Urgulleko tonboloan kokatutako giza kokapen zaha-
rrenetik hurbil, eta ikerketaren egungo egoeraren arabera, kokapen horrek adie-
raziko luke tenplu hori San Bizentekoa baino zaharragoa dela. Horrela, bada,
Urgull menditik hurbileneko zerrendaren barruan, doi beste muturrean, eliza bat
agertu zen, baina kota apalagoan, hau da, itsasoaren erasoaldien eragin handia-
goaren pean; ikuspegi topografiko batetik, desadostasun kronologikoa berrets
lezake horrek. Bestela esateko, eliza berria eraiki zutenean kokaleku egokiena
lehendik okupatuta zegoela pentsa daiteke. Kontuan izan behar dugu harresi ba-
rruko bi tenpluak lotzen dituen ardatzetik —hau da, Abuztuaren 31 kaleak osatzen
duenetik— urrunen dauden orubeetan egindako esku-hartzeetan erromatarren ga-
raiko materialak aurkitu izan direla, baina beti bigarren mailako oposizioan, hau
da, hasierako kokapenetik arrastatuta edo desplazatuta, amortizatuta geratu os-
tean®. Beste modu batera esanda, Andre Maria eliza eta Santa Teresa komentua

3 AYERBE, M., FERNANDEZ, C., Memoria de control arqueologico de las obras de rehabilita-
cion de la Parte Vieja de Donostia — San Sebastidn (Gipuzkoa). Capitulo 2, Calles Narrica, San Vicente
y San Juan, 1992. Txosten hori argitaratu gabe dago oraindik, eta Gipuzkoako Foru Aldundiaren Kultura
Departamentuko Arkeologia Artxiboan gordeta dago.

3 Zarautzen aurkitutako ehorzketen kasuan, harlauzazko hilobiak X. mendetik XII. mendera bi-
tartekoak direla egiaztatu ahal izan da [IBANEZ ETXEBERRIA, A., MORAZA BAREA, A., Evo-
lucién cronotipoldgica de las inhumaciones medievales en el Cantdbrico Oriental: el caso de Santa
Maria la Real de Zarautz (Gipuzkoa), Munibe Antropologia-Arkeologia, 57 (2005), 419-434 or]. Iro-
mendiko San Pedroren kasuan (Bidania-Goiatz), oraingoz datatu ahal izan den harlauzazko ehorztoki
zaharrena IX. mendekoa da (ETXEZARRAGA ORTUONDO, I., San Pedro de Iromendi, Arkeoikuska
2013 (2014), 285-289 or.); XII. mendean, aldiz, hobi sinpleko ehorzlekuak egiten zituzten horien ordez
(ETXEZARRAGA ORTUONDOQO, 1., San Pedro de Iromendi, Arkeoikuska 2015, (2016), 308. or.).

3 AYERBE, M., FERNANDEZ, C., Intervencién arqueoldgica en la casa n® 3 de la calle Embeltran
de Donostia-San Sebastian, Zainak 19 (2000), 215-226 or.

kokatzen diren muinotik kanpo lokalizatutako erromatarren aztarnak giza koka-
gunearen hedaduraren ebidentzia ez direla pentsa daiteke eta, beraz, oraingoz,
antzinako giza kokagunearen eremua egungo Alde Zaharreko ipar-mendebal-
deko gunera mugatzen da. Jarraibide hori baliagarria izan liteke, halaber, Erdi
Aro osoan Donostiako tonboloaren lurzoruan izandako okupazioaren diakronia
argitzeko. Ziurrenik, hasieran, hiriko egungo portu osoa ikusteko aukera ematen
duen gailurra izango zen itsasoaren gorabeheretatik babestuen zegoen kokaleku
seguruena, baina arian-arian, area perimetral berriak bermatu, lehortu eta finka-
tuko ziren, bizitegitarako eremuak zabaltzearren.

Alabaina, hori ez da aski tokiko entitate politiko berean eliza-maila bereko
bi elizaren existentzia azaltzeko. Oraingoz, ez dugu lortu ebidentziarik interpre-
tazio-hipotesi zehatz eta irmoak proposatzeko, baina nire ustez baliagarria izan
daiteke hipotesi horien hasierako zirriborroak egiten hastea. Bikoiztasun hori
azaltzeko, talde sozial heterogeneo bat txertatu behar dugu gure kontakizunean;
Akitaniatik zetozenek osatzen zuten, funtsean, jende multzo hura, eta izen gene-
riko bat jarri zitzaien: gaskoiak®. Donostiako hiribilduaren etapa historiko hori
aztertu duten historialariek talde sozial horrek hiribilduaren antolamendu politi-
ko goiztiarrean izan zuen eginkizuna nabarmendu dute. Zenbait kasutan, hiribil-
duaren sorreran protagonista izan zirela ere aipatzen da’*, eta Kontxako badiaren
erdian kokatuta zegoen biztanle autoktonoen herrixka tonboloko giza kokagu-
nearekin —hiribilduaren hazi izango zenarekin— kontrajartzera ere iritsi izan dira,
jatorri batez ere akitaniarreko komunitate berria puntu horretan kokatu baitzen.
Gaur egun, badakigu Urgull mendiaren oinaldean kokatutako okupazioa popu-
latzaile berri horiek iritsi ziren balizko unea baino lehenagokoa dela eta, hortaz,
egokiagoa da beste proposamen hau egitea: gaskoiak jatorrizko giza kokagu-
nearen ertzean kokatu zirela eta parrokia propioaren inguruan eratu zutela beren
antolaketa politikoa. Funtsean zera proposatzen ari gara, Donostiako hiribildua
sortu zenean bi burgu edo auzo zituela eta foruaren bitartez pribilegiatu zituztela.

Hipotesi hori berretsi egiten da lege-testu horretan egiten den bereizketa-
rekin: alde batetik, nafarrak aipatzen ditu, hau da, eremu donostiarrekoak izanik
jatorrizko herrixkan bizi zirenak eta, bestetik, frankoak, Baiona aldetik iritsitako
atzerritarrei zegokienez. José Luis Orella Unzué irakasleak hipotesi hori berre-
tsiko luketen ikuspegi berriak azaldu ditu; esate baterako, Logrofiori emandako
foru-testua baztertu eta Lizarrakoa hartu izana Donostiako forua idazteko oina-
rritzat. Hain justu Lizarrako Foruaren legez-ezaugarriek bil zezaketen bi giza

¥ Donostialdeko gaskoien erretratu zehatza aurki dezakegu hemen: ORELLA UNZUE, J. L., La
gasconizacién medieval occidental del Reino de Navarra, Lurralde, 33 (2010), 177-208 or.

% BARRENA, E., La formacion histdrica, op. cit., 372-377 or.

kokagunez osatutako hiribildu berri bat, bi kokaguneetako biztanleak fisikoki
eta politikoki bereizita egonik; Logrofiokoan ez zen horrelakorik aintzat hartzen.
Edonola ere, pentsa daiteke egoera horrek ez zuela luzaro iraun denboran, Behe
Erdi Aroan Donostiari buruz aurkitu ditugun dokumentuek ez baitute iraupen
horren ebidentziarik eman.

Beraz, zera iradoki dezakegu, Donostiako forua ez zela soilik populatzai-
le berrien ekimenaren fruitu izan; aitzitik, besteak beste, hiribilduan sortzen ari
zen nahaspila politiko eta sozial konplexuari lege-esparru bat eskaintzea izango
zuela xede.

Hipotesiarekin jarraituta, Donostiako hiribilduak izena aldatu eta egungo
izena zergatik hartu zuen ere iradoki dezakegu. Gogoratu behar dugu Kontxako
badiaren inguruan villa bat zegoela (Goi Erdi Aroko zentzuan ulertuta, hau da,
herrixka bat) eta Izurun zuela izena zelako herrixkak, baina une jakin batean
toponimo hori erabiltzeari utzi ziola®’. Donostiako tonboloan sortzen ari zen en-
titate politiko-juridikoa Goi Erdi Arokoarekiko nahikoa desberdina zen; agian,
herrixkaren errealitatea pixkanaka aldatuz joan izana eta forua idatzi zen ga-
raian edo apur bat aurretik lehen hiri-garapena abiatu izana izan daitezke horren
arrazoiak. Bestalde, inguruko lurralde guztia antolatzeko asmoa zuen errealitate
berriari izena jartzeko Antiguako landa-elizaren deitura erabili izanaren arrazoia
izan daiteke tenplu hori eta zegokion balizko herrixka kronologikoki lehenago-
koak izatea; alegia, hiribildu berria diseinatu zutenen edo haren sorreran parte
hartu zutenen artean jada ezarritako errealitatea izatea. Entitate berriari ospea
edo izen ona emateko modu bat izango litzateke, Donostiako badiaren inguruko
giza kokagunearen jatorri mitikoaren —hein handiagoan edo txikiagoan— bitar-
tez. Edonola ere, balizko azalpen bat baino ez da.

Azkenik, atala bukatzeko, Donostiaren lurralde-antolamenduaren inter-
pretazioa egiten saiatuko naiz, betiere perimetro zabalagoa hartuta. Ikuspegia
Donostiak gaur egun hartzen duen ingurune geografikora zabaltzen badugu, giza
kokagunearen bilakaera nahiko konplexua izan zela ohartuko gara, Erdi Aroa
izateko. Hiribilduaren inguruko perimetroan, lehen aipatu ditugun Antiguako
San Sebastian eliza eta Urumea ibaiaren ertzeko Santa Katalina eliza egongo li-
rateke. Bigarren tenplu horren lehen aipamenak Behe Erdi Arokoak dira eta, ho-
riei esker, badakigu Ospitaleko Ordenaren Zizurreko komendadoretzaren esku
zegoela®®. Urumea ibaiaren itsasadarrean, portu ondoan kokatuta egonik, XVI.

37 Hona hemen hitzez hitzeko aipamena: «illam villam qui antiqui dicebant Yzurun». BARRENA,
E., La formacion historica, op. cit. 437-439 or.

3 JIMENO JURIO, J. M., Iglesias y euskera en Donostia: siglo XVI, Vasconia, 25 (1998),
217-242 or.

mendeko lekukotzen arabera, harresiez kanpoko inguruko herritarrei erlijio-zer-
bitzuak ematen zizkien®; bi faktore horiek aintzat hartuta, Santa Katalina ere
Goi Erdi Aroko landa-eliza izan zela pentsa liteke, baina ez zaigu posible sor-
tze-datarik proposatzea. Izan ere, ikertzaileontzat ilunena den giza kokagunea
da hori, Donostiako hirigintzak orube hori okupatuta duelako eta bertan egon
zitekeen okupazio-sekuentzia suntsituta geratu zelako. Hipotesi modura zera
proposatuko dugu, bi elizek herrixka bana egituratzen zutela.

Mendebalderantz, XII. mendetik aurrera dokumentuetan agertzen den
beste giza kokagune bat egongo litzateke: Igeldo, Donostiako hiribilduan behin
betiko txertatu zena 1379. urtean*’. Aldiz, egungo Donostiaren ekialdean dagoen
lurraldean— hau da, Altza, Bidebieta, Intxaurrondo eta Pasaiaren mendebaldeko
aldea (San Pedro)- ez dirudi herrixketan antolatutako egitura zutenik. XII. men-
dearen hasieratik aurrera, badakigu abeltzaintza-ustiapenerako tokia zela; Ulia
menditik Errenteria eta Astigarraga herrietara bitarte kokatutako hainbat saroi
edo korta-baso aipatzen dira, Irufieko katedralari dohaintzan emandakoak. Al-
tzaren kasuan, 1390. urtean, inguruko herritarrek San Martziali eskainitako eliza
berria eraikitzea eskatu zuten*'. Izan ere, populazio-dentsitatea areagotu egin
baitzen, baita haien arteko lotura komunitarioak ere. Aldiz, Pasaiako badiaren
mendebaldeko ertzaren kolonizazio-prozesuan izandako gertaera garrantzitsue-
na 1450. urtean gertatu zen, San Pedro parrokia eraiki eta fundatu zutenean*.
Edonola ere, forua eskuratzeko testuinguruan, badirudi lurraldearen ekialdeko
gunea mendi-ustiapenerako erabiltzen zutela, habitat egonkorrik eta antolamen-
du politiko propiorik gabe. Ubako edo Huako Andre Mariaren ermita salbuespen
izan daiteke; Ametzagafiako muinoaren hegoaldeko magalean zegoen, Urumea
ibaiaren behealdea mendean zuela, baina aurkitutako datu zaharrenak XVI.
mendekoak dira®.

IV. DONOSTIA HERNANIKO BAILARAN

VIII. mendetik aurrera hautematen hasten diren herrixka sareak, XII. men-
derako, lurralde-arloko egitura politiko-administratiboetan txertatuta zeuden,
hau da, bailaratan. Bailara, kontzeptu historiografikotzat hartuta, E. Barrenak

¥ Ibid. 229. orr.

40 Simancaseko Artxibo Nagusia, Ogasun Kontseilua, Ogasun Esp., 217,6 paper-sorta.

4 ZAPIRAIN KARRIKA, D., MORA AFAN, J. C., Altza, de los cubilares al concejo, Artiga 1
(1997).

“2 TRIJOA CORTES, L., Pasaia: origenes (siglos XIV-XVI), Pasaia: Pasaiako Udala, 2009.

4 LIZARRALDE ELBERDIN, K., AGUIRRE SORONDO, A., Ermitas de Gipuzkoa, Ataun: Ba-
randiaran Fundazioa, 2000, 157. or.

luze eta zabal landu zuen bere doktorego-tesian*, eta J.A. Garcia de Cortazar
eta M. Achidcarro® autoreek ere aztertu izan dute. Geroago, I. Garcia Caminok
ere erreparatu izan dio bailara kontzeptuari, baina kasu horretan Bizkaiari dago-
kionez*. Oro har, egile horiek kanpoko eragile feudalen eraginaren ondorioz to-
kiko errealitatea eraldatzearen testuinguruan kokatzen dute bailaren sorrera, eta
herrixka-sareak agertzearekin lotzen dute prozesu hori. Gaur egun, interpretazio
berriak proposatzeko moduan gaude.

VIII. mendetik aurrera sortzen hasia zen tokiko antolamendua, izatez, hu-
rrengo mendeetan garatu zen, eta XII. mendearen inguruan lortu zuen puntu go-
rena®’. Hark oinarrian zuen herrixka-sarea Gipuzkoako lurralde ia osoan barrena
zabaltzen zen, betiere bizitzeko moduko altura batetik behera. Kasu gehienetan,
egitura horren existentziaren froga agerikoena tenplu bat izan da; tenplu horiei
dagokienez, edo parrokia moduan iraun dute, edo baseliza bihurtu dira, edo, mu-
turreko kasuetan,